
SARRERA
Telesforo Monzon eLab: Sustraietatik etorkizuna irudikatzen, Malen 
Dominguez Zabala. 

Nazio gogoa 
ELKARRIZKETA: 
“Burujabetza helmugan”, Asier Etxenikeri  elkarrizketa.

NAZIOMETROA: 
Naziometroa 2020-2025, bilakaera.

HIZKUNTZ POLITIKAK: 
Euskararen pizkundea: markoaren mugetatik herri proiektu berrirantz, 
TMeLab.

HIZKUNTZ POLITIKAK: 
Oldarraldi judizialari aurre egiteko proposamena,  Iñigo Urrutia. 

ELKARRIZKETA:
“Euskara da gure hizkuntza nazionala”, Josu Aztiriari elkarrizketa.

HIZKUNTZ POLITIKAK: 
Bidegurutzean: euskararen etorkizunari buruzko gogoeta partekatua. 

Estatus juridikoa
ESKUMENAK: 
Eskumenen higadura Espainiako estatu autonomikoan, Zelai Nikolas.

ALDEBIKOTASUN HARREMANA: 
Kontzertu politikorantz, harreman-esparru gisa, Mario Zubiaga.

BOTERE JUDIZIALA: 
Gaur egungo Euskadin den botere judizialaren erradiografia, Nekane San 
Miguel Bergaretxe.

BOTERE JUDIZIALA: 
Botere judizialaren etorkizuna irudikatzen: euskal sistema propio baten bila. 

Politika publikoak
ELKARRIZKETA: 
“Demokrazia deliberatiboa”, Arantxa Mendiharateri elkarrizketa.

DEMOKRAZIA DELIBERATIBOA: 
Gipuzkoako Herritarren batzarra 

Liburu gomendioak: 
Baskonia Globalizazioan / Esnatu ala hil / Etxearen korapiloa 
nola askatu / Euskara eta Digitalitatea / Kultura eta Ezkultura / 
Nazionalismoaren alde eta aurka / Speaking My Language / El dret a la 
llengua. Por una nova Declaració Universal de Drets Lingüístics amb 
perspectiva de futur  / “La independència en perspectiva”.

TM elab-ek garrantzi berezia ematen dio gure herrian 
zehar barreiaturik dagoen inteligentziaren saretzeari, 
elkarlana bilatuz norbanako zein erakundeekin. Argi 
baitugu aurrerabideak esfortzu kolektibo adostuen 
ondorioz soilik direla posible.

Horri begira hainbat eragilerekin ditugu hitzarmenak, 
akordioak, kolaborazioak zein elkar trukaketak.



Telesforo Monzon eLab
 
Sustraietatik 
etorkizuna 
irudikatzen

2019ko udazkenean sortu zen Telesforo Monzon eLab, herri 
honen iragan emankorra bildu eta etorkizun kolektiboa eraikitzeko 
helburuarekin. Bere izenak eta sorrerak badute oinarri argi bat: 
Telesforo Monzonen deia, gaurkotasun betean dirauena. Haren 
hitzak hartu genituen abiapuntu eta ardatz:

«Gelditu gaitez ixtant bat. Eta inguruetara begira. Nondik gatozen 
behar dugu gogoan hartu. Nora goazen ere».

Esaldi horixe bihurtu zen gure lanaren ispilu eta egitasmoaren 
norabidea markatu zuen. Gure ustez, herri baten garapena ez 
da ausaz gertatzen; gogoeta sakonetik, memoria kolektibotik, 
elkarlanetik eta ikuspegi estrategikotik eraikitzen da. Horregatik 
jarri genuen martxan laborategia: Euskal Herriaren garapenean 
eragin estrategikoa izango duten arloetan gogoeta, ekimen eta 
proposamen kualitatiboak lantzeko, sustrai sendoetatik abiatuta 
etorkizuna modu partekatuan irudikatzeko.

MALEN DOMINGUEZ / Zuzendari exekutiboa 

Nondik gatoz
TM eLab Olaso Dorrea Fundazioaren ekimena da, zeinak bere ondarea euskal 
herrigintzaren mesedetan jartzen duen, euskal soberanismoari bultzada berri bat 
emateko helburuarekin. Bergarako dorretxe historiko hau ez da soilik eraikin zahar 
bat: euskal sustraien, ekintzailetzaren eta kultura sortzailearen epizentro bizia da. 
Euskaldunen historiaren erroetan eraikia, euskal ilustratuen eragina, zientzialaritzaren 
garapena eta Telesforo Monzonen Euskal Herri euskaldun eta burujabearen ametsa 

biltzen ditu bere hormek.
Telesforo Monzon bera, Olasoko semea, XX. mendeko 
euskal historia eta abertzaletasuna ulertzeko pertsonaia 
giltzarria da: Bergaran jaiotakoa, gaztetatik abertzale, 
EAJ-PNVren kargudun, Agirre lehendakariaren lehen 
gobernuan sailburu, eta erbestean gaztedi berriarekin 
uztartutako abertzaletasunaren erreferente. Herri 
Batasunako mahaikide eta kultur erreferentea. Bere 
ibilbide politiko eta kulturala, zazpi lurraldeetako Euskal 
Estatua helburu dutenentzat ezinbesteko oinarria da.
TM eLab ibilbide profesional eta politiko ezberdinetatik 
gatozen pertsonok osatzen dugu. Guztiok partekatzen 
dugu helburu bera: euskal giza kapitala antolatu, elkartu 
eta indartzea, eta estatugintzan eragin estrategikoa 
duten gaien inguruan ekarpen kualitatiboak egitea.

Sei urteko ibilbidea: gogoeta, 
esperimentazioa eta elkarlana

Sei urte hauetan hainbat ekimen mamitsu jarri ditugu martxan. Lehenbiziko 
hilabeteetan bertan, pandemiak harrapatu gintuen, eta etxeratzearen garaian 
hausnarketa kolektiboari ekin genion. Pandemiak utzi zizkigun galderak kontuan 
hartuta, “Covid eta ondorena zer?” liburu kolektiboa argitaratu genuen, etortzekoa zen 
mundu berriaren lehen zantzuak marraztuz.
Gogoetaz gain, esperimentazioa izan da gure lan-ardatz nagusietako bat. Demokrazia 
sakontzeko tresnak aztertu ditugu, herri batzarrak eta deliberazio kolektiboa 
esperimentazio gisa erabiliz. Esperientzia hori bertatik bertara gauzatu da Gipuzkoako 
Foru Aldundiarekin eta Arantzazulabekin elkarlanean aurrera eramandako  nekazaritza 
eta klima arloko herri batzarrean. Proiektu hori berriki amaitu dugu, etorkizunerako 
ikaskizun baliotsuekin.
Aldi berean, ongizatea neurtzeko marko berriak lantzen hasi gara. Zelanda Berriko 
eredua aztertu genuen abiapuntu gisa, gure  herriari begirako ekarpen propioa 
lantzen jarraitzen dugularik. 
Naziometroa aldiz, EHUrekin elkarlanean garatutako tresna da. Haren bidez, herri honen 
burujabetza nahia eta nazio-nortasunaren bilakaera datu garden eta fidagarrietan 
oinarrituta ezagutzeko aukera dugu.

Herri baten garapena 
ez da ausaz 
gertatzen; gogoeta 
sakonetik, memoria 
kolektibotik, 
elkarlanetik 
eta ikuspegi 
estrategikotik 
eraikitzen da.

Hizkuntza-politikari dagokionez, Txillardegi Gogoeta Gunea aktibatu dugu, herri honek 
behar duen hizkuntza-politika berriaren inguruko eztabaida ardatz hartuta. Horretaz 
gain, estatus politikoa, komunikabideak, lurralde kohesioa, etxebizitza eta beste 
hainbat gairi buruzko jardunaldiak eta gogoeta saioak antolatu ditugu.
Lan horiek guztiak elkarlanean gauzatu dira. Auzolana eta sare-lana dira gure 
egitasmoaren bihotza. EHU, Mondragon Unibertsitatea, Eusko Ikaskuntza, Sabino Arana 
Fundazioa, Ipar Hegoa, Arantzazulab, Gipuzkoako Foru 
Aldundia, ALC eta beste hainbat eragilerekin batera 
aritu gara. Herri honen oinarri diren elkarlana, auzolana 
eta konfiantza partekatua gure egiteko moduaren 
ispilu dira.

2024ko gogoeta estrategikoa: norabide 
garbiagoa
2024 urtean zehar barne gogoeta estrategiko 
sakona abiatu genuen, ordu arte egindako ibilbideak 
eskatzen zuen jauzi kualitatiboa emateko. Bost 
urteko lanak argi erakutsi zigun, gure jarduna zabal 
eta aberatsa izan arren, beharrezkoa zela norabide 
bateratuago, koherenteago eta eraginkorrago 
bat finkatzea. Hortik abiatuta, gure lan-eremuak 
argitu eta sendotu ditugu, helburu nagusiari 
eusten jarraitzeko: Euskal Herriaren burujabetza 
egitasmoa indartu eta egituratzea, gogoeta 
sakonaren, ezagutzaren partekatze zuzenaren eta 
formakuntzaren bidez.
Gogoeta estrategiko honen baitan, hiru lan-esparru 
nagusi osagarri gisa antolatu ditugu. Lehenak, Euskal nazioaren, kulturaren eta 
identitatearen inguruko erronkei buruzko gogoeta sakona izango du ardatz nagusia; hor 
kokatzen dira Naziometroaren garapena, Txillardegi Gogoeta Gunea, lurralde kohesioari 
buruzko lanak eta Euskal Herriaren eta munduaren arteko harreman geopolitiko eta 
kulturalei eskainitako esparrua. Bigarrenak, eraldaketa sozialera bideratutako politika 
publikoetan jarriko du arreta: herri honek dituen erronka eko-sozial eta komunitarioak 
ikuspegi estrategikotik landuko ditugu, etorkizuneko gobernantzarako proposamen 
zehatzak eginez. Norabide horretan kokatzen dira  herri honek beharrezko duen 
3. Eraldaketa Nazionalari buruzko gogoeta, demokrazian sakontzeko egindako 
esperimentazioak —herri asanbladak— eta ongizate-adierazle berrien inguruko 
gogoetak adbidez. Hirugarrenak, burujabetza eta horretarako tresna juridikoen arloa du 
ardatz, Euskal Herriaren eremu instituzional desberdinen eta botere zentralen arteko 
harremanak aztertuz, baita eskumenen egituraketa, kooperazio-harremanak eta 
etorkizun politikoaren aukerak ere.
Gogoeta estrategiko hau ez da gure jardunaren amaiera, baizik eta oinarri sendoago 
baten sorrera. Harekin batera dator ezagutzaren transferentzia ere: parte-hartze 

Lan horiek guztiak 
elkarlanean gauzatu dira. 
Auzolana eta sare-lana 
dira gure egitasmoaren 
bihotza. 

Euskal Herriaren 
burujabetza egitasmoa 
indartu eta egituratzea, 
gogoeta sakonaren, 
ezagutzaren partekatze 
zuzenaren eta 
formakuntzaren bidez.

prozesuetatik, gogoeta marko itxietatik eta jardun publikoetatik sortzen den 
ezagutza modu argi, zabal eta erabilgarrian partekatzeko apustua. Eta bere osagarri 
da formakuntza-ildo sendotua: Udako Eskolaren bidez eragile politiko, sozial eta 
instituzionalei prestakuntza orokorra zein espezifikoa eskaintzea dugu xede. 
Horiek guztiek eskatzen duten erritmoa eta dinamika betetzeko, gure lan-taldea 
ere indartu dugu: Zuzendari Exekutiboa, Proiektu Arduraduna eta Laborategiaren 
Koordinazio figurek fase berri honek eskatzen duen giza kapitala eskainiko digute.

Ta segi aurrera
Benito Lertxundik zioen bezala, “gure herriko lanak handi dire, astun dire, gogor dire, 
zatiturik daudenentzat”, baina herri honetan sinesten dugunok ”lepoan hartu eta segi 
aurrera” besterik ez dugu. Bide horretan, TM eLab-ek euskal inteligentzia antolatzen eta 
lantzen jarraituko du, herri honek bere askatasun nazionala berreskuratzeko behar duen 
lan kolektiboan ekarpena eginez.
Aldizkari hau urrats txiki baina esanguratsua da bide horretan: gure urteko lanaren 
bilduma, eta, aldi berean, etorkizunari begira irekitzen den leiho bat. Zuen gustukoa 
izango delakoan, mila esker

Telesforo Monzon eta Maria Josefa Ganuza. Olaso Dorrea Fundazioaren argazki fondoa.

“Gure herriko lanak 
handi dire, astun dire, 
gogor dire, zatiturik 
daudenentzat”, 
baina herri honetan 
sinesten dugunok 
”lepoan hartu eta 
segi” besterik ez 
dugu.

E L K A R R I Z K E T A : 

ASIER ETXENIKE

“Burujabetza 
helmugan”

Asier Etxenike Ugarte (Orereta, 1979), 

Soziologian lizentziatua (UNED). 

Aztikerreko Ikerketa eta berrikuntza 

arduraduna. Ipar Hegoa Fundazioarekin 

batera, “Euskal Estatuari buruzko 

pertzepzioak eta jarrerak” ikerketako 

partaide. Eusko Ikaskuntzaren Kontseilu 

Errektoreko kidea.

N A Z I O M E T R O A

N A Z I O  G O G O A

Zein behar edo hutsuneri erantzuteko sortu zen Naziometroa, eta nola kokatzen da 
gaur egun Telesforo Monzon euskal herrigintza laborategiak Euskal Herriari egiten 
dion ekarpen moduan?
Naziometroa sortu zen hutsune argi bati erantzuteko: euskal gizartearen nazio-
kontzientziaren, burujabetzaren eta autogobernuaren inguruko jarrerak modu 
sistematikoan, egonkorrean eta Euskal Herri osoa kontuan hartuta neurtzeko 
tresnarik ez zegoelako. Baziren inkesta puntualak edo lurraldez mugatuak, baina ez 
serie jarraitu bat, ikuspegi nazionaletik eta aldagai sozial, identitario eta politikoekin 

gurutzatuta.
Telesforo Monzon euskal herrigintza 
laborategiaren ekarpenaren baitan, Naziometroa 
tresna estrategiko bihurtu da: ez da soilik 
errealitatea deskribatzeko barometro bat, 
baizik eta gogoeta politiko eta sozialerako, 
eztabaidarako eta estrategiak pentsatzeko oinarri 
sendo bat eskaintzen duena. Herrigintzaren eta 
ezagutzaren arteko zubi lana egiten du.

Hasierako helburuak kontuan hartuta, zer 
puntutan zaudete bost urte igaro ondoren? 
Espero zenutenetik haratagoko zerbait eman du 
proiektuak?
Hasierako helburua zen denboran jarraikortasuna 
zuen neurketa bat finkatzea, eta hori bete dela 
esan daiteke: bost urtean zazpi neurketa egin dira, 
metodologia egonkorrarekin eta lurralde guztiak 
barne hartuta. Horrek aukera eman digu joerak 
identifikatzeko, ez soilik une jakin bateko argazkiak 
ateratzeko.
Espero ez genuen balio erantsi bat izan da 
Naziometroak sortu duen erreferentzialtasuna: 

datuak ez dira soilik akademikoki baliagarriak, baizik eta eragile politiko, sozial eta 
kultural askoren eztabaidetan txertatu dira. Zentzu horretan, proiektuak hasierako 
asmoa gainditu du.

Naziometroak lantzen duen nazio-kontzientziaren ikuspegia zertan da berezia, eta 
zer ekarpen egin dio euskal nazio-eraikuntzaren eztabaida teorikoari?
Naziometroaren berezitasuna da nazio-kontzientzia ez duela elementu bakar batera 
mugatzen. Ez du soilik independentziaren aldeko jarrera neurtzen; burujabetza, 
eskumenak, erabakitzeko eskubidea, identitatea, hizkuntza, pertenentzia edo politika 
publikoekiko konfiantza uztartzen ditu.
Horrek aukera eman du erakusteko euskal nazio-kontzientzia graduatua, anitza eta 
askotan pragmatikoa dela. Adibidez, erabakitzeko eskubidearen aldeko adostasuna 
independentziarena baino zabalagoa dela, edo autogobernuaren aldeko jarrera 
oso sendoa dela politika zehatzetan (osasuna, hezkuntza…). Autogobernuaren 
ulerkera bera, bere sakontasuna edo mailarekiko nahia, gaiaren arabera handiagoa 
edo txikiagoa ere izan daitekeela. Horrek eztabaida teorikoari ñabardura eta 
konplexutasuna gehitu dio.

N A Z I O M E T R O A  E L K A R R I Z K E T A -  A S I E R  E T X E N I K E

Naziometroak 
ez du soilik 
independentziaren 
aldeko jarrera 
neurtzen; burujabetza, 
eskumenak, 
erabakitzeko 
eskubidea, identitatea, 
hizkuntza, pertenentzia 
edo politika 
publikoekiko konfiantza 
uztartzen ditu

Denboran zehar datuak pilatzeak zer aukera eman dizkizue, eta zer abantaila du 
horrek une jakin bateko argazkiekin alderatuta?
Serie historikoa izateak aukera ematen digu egonkortasunak eta aldaketak bereizteko. 
Badakigu zer den joera estrukturala eta zer testuinguru jakin baten ondorio. 
Adibidez, erabakitzeko eskubidearen babesa bost urteetan %60tik gora mantendu da, 
gorabehera txikiekin.
Uneko argazkiek ezin dute hori eskaini. Denborak ematen digu sakontasuna, eta 
horrek irakurketa politiko askoz zehatzagoak ahalbidetzen ditu. Hala ere, barometro 
hau oraindik gaztea da, 5 urte baino gehiagoko ibilbidea beharko da sakontasun hori 
eskuratzeko.

Bost urteko emaitzak ikusita, zein dira identifikatu dituzuen joera nagusiak euskal 
gizartearen bilakaeran?
Joera nagusi batzuk oso argiak dira:
- Burujabetza eta autogobernu handiagoaren aldeko jarrera egonkorra.
- Erabakitzeko eskubidearen inguruko adostasun zabala.
- Lurraldeen arteko harremanak sakontzearen aldeko gehiengoa, bereziki politika 
sozialetan.

Aldi berean, azken neurketetan jarrera erreakzionarioen igoera apal baina 
esanguratsua ikusi dugu zenbait gairen inguruan, testuinguru orokorrarekin lotuta.
Bereziki, zer nabarmentzen da belaunaldien arteko aldeetan edo transmisioan?
Gazteen artean ikuspegi irekiagoak eta burujabetzarekiko jarrera positiboagoak 
nagusitzen dira, bereziki erabakitzeko eskubidean eta euskal estatuaren aukeran. 
Honek erakusten du burujabetza gogoa ez dela desagertu gazte belaunaldietan. 
Ziurrenik nazio-kontzientzia berreraikitzen ari da beste parametro batzuetan.

Lurralde-ikuspegitik, zer irakurketa egiten duzue agerian geratu diren 
desberdintasunei buruz?
Lurraldeen arteko desberdintasunak existitzen dira, baina askotan uste baino 
txikiagoak dira eta desberdintasun horiek ez dute proiektu nazional bat inkonpatiblea 
egiten. EAEn, Nafarroan eta Ipar Euskal Herrian burujabetzaren adierazpenak 
ezberdinak dira, baina elkarlanaren eta eskumen gehiago izatearen aldeko jarrera 
oso zabala da. Nabarmenduko nuke, adibidez, Ipar Euskal Herria hegoaldekoontzat, 
ezezagun bat dela eta zentzu horretan Naziometroak erakutsi duela bertan 
hegoaldearekin elkarlana sustatzeko gogo handia dagoela, naziotasunetik haratago.

Testuinguru politiko eta sozial aldakorrek zer eragin izan dute emaitzetan? Eta 
alderantziz, zer ekarpen egin dezake Naziometroak testuingurua ulertzeko?
Barometroaz gain, saiakera egin da unean uneko eztabaida edo interes sozialekin 
bat egin eta barometroko galdera nagusiekin uztartzen. Pandemia betean jaio 
zen Naziometroa, osasungintzaz galdetu da, krisi klimatikoaz, migrazioez, jarrera 
erreakzionarioez… modu horretan testuinguruak Naziometroa baldintzatzen du eta aldi 
berean Naziometroak testuinguru soziala bera hobeto ulertzeko aukera ematen du.

N A Z I O  G O G O A

Egon da espero ez zenuten baina datuek argi erakutsi duten ondorio edo joerarik?
Bai: batetik, politika publiko konkretuetan (osasuna, hezkuntza) autogobernuaren 
balorazio positiboak duen indarra. Bestetik, erabakitzeko eskubidearen inguruan 
lortutako adostasun sozialaren zabaltasuna, ideologia eta identitate askotara 
hedatzen dena. Eta akaso beste batzuentzat ez, baina niretzat pertsonalki harritu 
nauen ondorio bat, Ipar Euskal Herrian hegoaldearekin harremanak estutzeko dagoen 
gogo handia izan da. Ez dakit den jarrera praktiko batengatik (bere kokapen periferiko 
geografikoa eta politikoa Frantzian) edo batasun kultural batengatik, edo biengatik, 
baina askotan izendatzen den “mugaz gaindiko” harremanetarako nahi oso handi bat 

ikusi dugu bertan.

Zer erabilgarritasun praktiko izan dezake 
Naziometroak euskal herrigintzako 
eragileentzat edo estrategiak pentsatzeko 
garaian?
Naziometroak aukera ematen du estrategiak 
errealitate sozialarekin lerrokatzeko. Datuak 
oinarri hartuta, diskurtsoak, lehentasunak eta 
aliantzak pentsa daitezke, intuizio hutsetik 
harago.

Zein dira, gaur egun, proiektuaren muga 
nagusiak eta zein ikaskuntza atera dituzue bost 
urteko esperientziatik?
Muga nagusiak dira inkesta baten berezko 
mugak: sakontasun kualitatiboaren falta edo 
zenbait gai ezin zehaztasun handiagoz jorratzea. 
Ikaskuntza nagusia da jarraikortasunak eta 
koherentziak balio estrategiko handia dutela.

Etorkizunera begira, zer galdera nagusiri 
erantzun nahiko zeniokete Naziometroaren 
hurrengo fasean?
Datozen urteetan sakondu nahi dugu nazio-
kontzientziaren eta eguneroko kezkaren 

arteko loturan: nola uztartzen diren burujabetza-ikuspegiak segurtasunarekin, 
ongizatearekin edo ziurgabetasun globalarekin, adibidez. Eta, batez ere, nola 
eraikitzen diren etorkizuneko gehiengo sozialak.

N A Z I O M E T R O A  E L K A R R I Z K E T A -  A S I E R  E T X E N I K E

Lurraldeen arteko 
desberdintasunak 
existitzen dira, baina 
askotan uste baino 
txikiagoak dira eta 
desberdintasun 
horiek ez dute 
proiektu nazional bat 
inkonpatiblea egiten.

Naziometroak aukera 
ematen du estrategiak 
errealitate sozialarekin 
lerrokatzeko

Azken bost urteetako Naziometroaren datuek erakusten dute euskal gizartearen 
bilakaera ez dela ez geldia ezta bortitza ere, baizik eta egonkorra baina ebolutiboa. 
Naziometroaren serieak agerian uzten du burujabetzaren zein erabakitzeko 
eskubidearen aldeko jarrerak nagusi direla oraindik ere, nahiz eta intentsitatea 
aldatu egiten den lurraldeen eta belaunaldien arabera.
Burujabetzari eta eskumenei dagokienez, datuak argiak dira: herritarren gehiengoak 
nahiago du tokiko erakundeek eskumen gehiago izatea. Izan ere, %44k uste 
du eskumen gehiago behar direla, egungo egoera egokia dela diotenen (%33) 
gainetik. Eskumen gutxiago edo estatu zentralizatuagoa nahi dutenak, berriz, oso 
gutxiengoan geratzen dira. Joera horrek erakusten du gobernantza hurbilaren 
aldeko apustua gero eta sendoagoa dela.

2020-2025 bilakaera
N A Z I O M E T R O A

Erabakitzeko eskubidearen inguruan, adostasuna sendoa ez ezik, praktikara eramateko 
moduei buruz ere nahiko argia da. Herritarren %60tik gora ados dago lurraldeek beren 
etorkizun politikoa erabakitzeko eskubidea izan behar dutela, eta estatus politikoa 
aldatzeko modurik babestuena erreferenduma da: %53k nahiago du herritarrei 
zuzenean galdetzea. Tokiko legebiltzarrek %31ko babesa jasotzen dute, eta estatuetako 
parlamentuek, berriz, %21ekoa.

N A Z I O  G O G O A

Ildo berean, inkestek sistematikoki erakusten dute gehiengo zabal batek uste duela, 
tokiko instituzioen artean adostasunik balego, Espainiako edo Frantziako estatuek 
erreferenduma onartu beharko luketela. Babes hori %55 eta %70 artean ibili da serie 
osoan, eta 2025ean %66,3ra igo da. Azken neurketan, zehazki, %62,7k uste du “onartu 
egin behar lukeela”, eta kontrako jarrera nabarmen jaitsi da (%21etik %13,5era).

Lurraldeen arteko harremanek ere norabide argia dute. Herritarren %37k harreman 
gehiago nahi ditu Euskal Autonomia Erkidegoaren, Nafarroaren eta Ipar Euskal 
Herriaren artean, eta beste %21ek egitura edo erakunde bateratuak sortzearen 
alde egiten du. Elkarlan hori bereziki garrantzitsutzat jotzen da osasun zerbitzuetan 
(%67), baina baita harreman ekonomikoetan (%60,9), hezkuntzan (%60,3) eta arlo 
kulturaletan ere (%58,5). Euskararen sustapenak ere garrantzi handia du (%49,5). 

N A Z I O M E T R O A  2 0 2 0  -  2 0 2 5  B I L A K A E R A

N A Z I O  G O G O A

Hezkuntzan, gainera, herritarren %60 inguruk uste dute hiru administrazioek 
eduki batzuk adostu beharko lituzketela, eta osasungintzan %50ek baino gehiagok 
koordinazio handiagoa eskatzen dute. Datu hauek guztiak norabide berean 
kokatzen dira: elkarlanaren eta integrazioaren aldeko borondate soziala badago. 

Antzeko logika agertzen da ordezkaritza politikoari dagokionez ere bai. Ipar Euskal 
Herriko hautetsiak aukeratzeko sistemari buruz galdetuta, herritarren %60k nahiago 
du hautaketa bozka zuzen bidez egitea, gaur egungo sistema defendatzen dutenen 
(%37) gainetik. Horrek erakusten du demokrazia zuzenago eta parte-hartzaileago 
baten aldeko joera badagoela. 

N A Z I O M E T R O A  2 0 2 0  -  2 0 2 5  B I L A K A E R A

N A Z I O  G O G O A

Independentziaren auziak, ordea, ñabardura gehiago ditu. Ez da gehiengo soziala, 
baina ezta kontrako gehiengo argirik ere. Kontrako jarrera %42-43 inguruan 
mantendu da urteetan, eta aldeko jarrera %22-25 artean. Horrek erakusten du 
posizioak nahiko egonkorrak direla eta polarizazio handirik ez dagoela. 

Euskal Estatuaren inguruko iritzia are konplexuagoa da. Azken neurketan, aldeko 
jarrera %38,5ekoa da (3,3 puntu igo da), eta kontrakoa %26,5era jaitsi da, serie osoko 
baliorik baxuenera. Hala ere, elementu esanguratsuena da zalantza eremuaren 
hazkundea: abstentzioa %13,2tik %18,8ra igo da, eta ED/EE %13,7tik %16,1era. Biak 
batuta, ia %35ek ez dute posizio argirik. Horrek iradokitzen du askorentzat estatu 
propioaren ideia ez dagoela oraindik nahikoa artikulatuta edo barneratua, edo 
eszenatoki horren ondorioak ez direla guztiz argi ikusten. 

Identitatearen esparruan, berriz, joera positiboa da nagusi. Euskal Herriarekiko 
atxikimendua altua da eta hazkunde txiki baina jarraitua izan du. “Euskal herritar” 
identifikazioa gero eta zabalagoa da, eta horrek aurreko joera politikoak ulertzeko 
oinarri soziala ematen du. 

N A Z I O M E T R O A  2 0 2 0  -  2 0 2 5  B I L A K A E R A

Azkenik, gizarte jarreren bilakaerak ere baditu bere argiak eta itzalak. Jarrera 
erreakzionarioak igo dira azken urteotan, baina gehiengoak oraindik ere aniztasuna 
eta berdintasun soziala positiboki baloratzen ditu. Aldi berean, gai zehatzetan 
adostasun handiak ageri dira: %63,5ek babesten du Euskal Futbol Selekzioak 
nazioarteko txapelketetan parte hartzea, eta %57k uste du bere erkidegoko osasun 
zerbitzuak beste batzuetakoak baino hobeak direla. 
(Grafiko hauek 5 urteko txostenetik hartu ditugu).

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   3

0 



N A Z I O  G O G O A

Ondorioz, datuek irudi konplexu baina koherentea marrazten dute. Euskal gizarteak 
autonomia handiagoaren aldeko joera argia erakusten du —%44k eskumen 
gehiago nahi ditu, %60tik gora erabakitzeko eskubidearen alde dago eta gehiengoak 
erreferenduma babesten du—, baina aldi berean ez dago oraindik adostasun 
irmorik estatu propioaren inguruan. Aniztasun hori, belaunaldien, hizkuntzaren 
eta ideologiaren araberakoa, da etorkizuneko erronka nagusia: gehiengo zabalak 
artikulatzea, gizartearen konplexutasuna galdu gabe.

DESKARGATU HEMEN TXOSTEN OSOA

5 URTE EUSKAL 
GIZARTEA 
IKERTZEN

“Naziometroa zubi baten antzekoa da”, azaldu zuen 
Estitxu Garaik, Euskal Herriko Unibertsitateko erre-
ktoreordeak ‘Naziometroak 5 urte’ ospatzen duen 
Jardunaldiaren sarrerako hitzan. Zubiaren alde batean 
Telesforo Monzon eLab jarri zuen eta Euskal Herriko 
Unibertsitatea beste aldean. Aztiker Soziologia Iker-
gunea zubia uztartzen duen arkua litzateke.

Malen Dominguez TMeLabeko zuzendari exekutiboak zein Arkaitz Fullaondo 
EHUko irakasle eta Aztikerreko ikerlariek bost urteotan burujabetza eta beste 
gai batzuei buruzko iritziak eta joerak izandako bilakaera aztertu zituzten. 
Ateratako ondorioetako bat testuinguruak baldintzatu dituela izan da. 
Batzuetan kanpo gertaerek eragiten dute, esaterako, pandemia.

Halere, ibilbide honetan “euskal jendarteak borondate argia erakutsi du 
erreferendum batez gure etorkizuna erabakitzeko. Honetaz galdetzen hasi 
ginenean, %52tik gorakoa zen eta maiatzeko azken neurketan %62,7 arte 
igo zen”. Emaitzak nabarmen aldatzen dira balizko erreferendum hori euskal 
erakundeen oniritziarekin egingo balitz eta Espainiako eta Frantziako estatuek 
ontzat emango balute. Fullaondok azpimarratu zuenez “gakoa gatazka politiko 
ezan datza”. Eta gogorarazi zuen datuok ez direla EAEkoak soilik, baizik 
Euskal Herri osokoak. Lurraldetasunaz luze eta zabal jardun zuten zenbait 
parte-hartzailek. Iñaki Zaldua Parte Hartuz ikerketa taldeko kide eta Mugi 
Muga proiektuko sustatzaileak Ipar zein Hego Euskal Herriko gazteen iritziak 
azaldu zituen. Bi dimentsiotako lan baten datuak eman zituen. 

Batetik, gazteen politizazio dinamikak eta zein elementu politiko indartzen 
dituzten diskurtsoetan beren jarduna justifi katzeko eta, bide beretik, nazio 
diskurtsoa eraikitzeko lurralde bakoitzean erabiltzen diren elementuen 
azterketa egitea. Bi ardatz aipatu zituen: lurraldea, batetik; eta, bestetik, 

N A Z I O  G O G O A

2025eko Urriaren 27an, EHUko Bizkaia Aretoan, goiz osoa iraun zuen ekitaldian, zenbait hizlarik Naziometroaren 
neurketak azaltzeaz ez ezik, datuen interpretazioen berri eman zuten.

generoa. Lana burutzeko Naziometroaren datuak hartu dituela oinarri esan 
zuen ere. Ipar Euskal Herrian, gizonezkoak emakumeak baino abertzaleago 
dira, aldiz, Gipuzkoan (Hego Euskal Herrian Ikerketa Gipuzkoara mugatu da), 
emakumeak azaltzen dira gizonezkoak baino abertzaleago. 

Feminismoarekiko identifi kazioa handiagoa 
da gazteen artean helduen artean baino; eta 
ekologismoarekiko identifi kazioan sentimendu 
handiago dago Ipar Euskal Herrian Hego Euskal 
Herrian baino. Erabakitzeko eskubidearen inguruan 
gazte eta helduen arteko aldea nabaritzen da: gazteen 
%78 alde dagoela adierazten du, helduak baino hamar 
puntu gehiago, nahiz eta aldekotasuna orokorra den 
bi kasuetan. Gipuzkoako gazteek hauteskundeetan 
parte hartzen dute %79an bozka ematen eta Ipar 
Euskal Herrian %68,1ek botoa eman dute Udal 
hauteskundeetan. Hauteskundeetan igartzen diren 
joerak hauek dira: Gipuzkoan ezkertiar eta abertzale 
agertzen direla; Ipar Euskal Herrian, berriz, Frantziako 
markoan kokatzen da eztabaida politikoa. Eskuin 
muturraren gorakada ere nabarmentzen da eta eragiten 
duen beldurra. Azterketa kualitatiboan, lurraldeen 
arabera dagoen ezberdintasuna azpimarratu nahi 
izan zuen Iñaki Zalduak: “Hegoaldean egundoko 
polarizazioa ikusten dugu, eta oso zuhur ibiltzen direla 
gazteak beren iritzia emateko eta politikoki oso egokia 
izateko joera”. 

Aipatu zuen mutilen eztabaida-talde batean 
feminismoa gai errekurrentea izan zela, aldiz, 
nesken eztabaida-taldean oso urria izan zela gaia. 
“Hegoaldean dagoen polarizazioagatik dela baloratzen 
dugu”, azaldu zuen soziologoak. Ondorio orokorretan, 
zera aipatu zuen: politizazioa familian, eskolan eta 
gertuko komunitatean ematen dela. Gazteen kezka 
nagusiak: Gipuzkoan, klase gatazka, ekologismoa eta 
eskuin muturra. Ipar Euskal Herrian, aldiz, pobrezia 
eta despolitizazioa. “Etxebizitzari lotutako kezkak 
bietan azaldu da”, gehitu zuen Zalduak.

Mugaren inguruko ikuspegiaz, berriz, “oso ezagutza 
urria nabaritu dugu gazteengan mugaz beste aldeko 
lurraldeekiko”. Halere, ikerketak dio Ipar Euskal 
Herrian joera handiagoa dagoela Hego Euskal Herrira 
etortzeko alderantziz baino. Militante ereduari buruz, 
ikerketak erakusten du gazteek ez dutela beren 
burua ikusten militante “superheroia” bezala eta 
ez daudela prest eredu horretan sartzeko. Ondoren 
eman zen solasaldian, Asier Blas (EHUko irakaslea), 
Isabel Elizalde (Peio Martikorena Fundazioa) Ximun 
Carrère (Garapen Kontseilua) eta Beatriz Akizu (Eusko 
Ikaskuntza) lurralde kohesioari buruz aritu ziren. 
Asier Blasek etorkizunera begirako giltzarritzat jo 

zuen zibermundua lantzea, eta euskarak bertan izan behar duen zentralitatea 
nabarmendu zuen. Isabel Elizaldek, berriz, gobernuen gainetik dauden 
oztopoak identifi katzearen premia aipatu zuen, eta Euskal Herriaren 
pluraltasuna aldarrikatu. Ohartarazi zuen azterketa eta datu bilketek sarri 

Euskal jendarteak 
borondate argia 
erakutsi du 
erreferendum 
batez gure 
etorkizuna 
erabakitzeko. 
%52tik gorakoa 
zen eta maiatzeko 
azken neurketan 
%62,7 arte igo 
zen.

N A Z I O M E T R O A  E U S K A L  H E R R I A

Ipar Euskal 
Herrian, 
gizonezkoak 
emakumeak baino 
abertzaleago dira, 
aldiz, Gipuzkoan, 
emakumeak 
azaltzen dira 
gizonezkoak 
baino 
abertzaleago.

errealitate homogeneo bat marrazten dutela, benetako aniztasuna lausotuz. 
Kohesioa lortzeko, konfi antza eraikitzea eta elkarren ezagutza sakontzea 
funtsezkotzat jo zuen, Nafarroan lurralde elkartasunarekiko dagoen mesfi 
dantzari erreferentzia eginez. Beatriz Akizuk dimentsio anitzeko ikuspegia 
defendatu zuen: pragmatismoa, tresna zehatzak eta identitate komun bat 
eraikitzea. Europak eskaintzen dituen markoak —PAC kasu— tokian tokiko 
errealitateetara egokitu behar direla gogorarazi zuen, klima larrialdiaren gisako 
erronkei erantzuteko. Ximun Carrèrek jarraikortasuna nabarmendu zuen 
Naziometroaren ekarpen nagusitzat. Ipar Euskal Herrian zentralismo kulturala 
errotua dagoela azaldu zuen, baina distantziak hurbiltasun gosea pizten duela. 
Kohesioa sendotzeko hiru ardatz proposatu zituen: harreman instituzionalak 
(fi skalitate bateratuaren auzia barne), eragileen arteko sareak -enpresen 
eta diru-laguntzen bueltan sortzen direnak, esaterako- eta pertsonen 
arteko loturak, eguneroko bizitzan ehuntzen direnak. Arkaitz Fullaondok 
gidatutako azken solasaldian bildu ziren Iñaki Soto (Gara), Jon Olano (Berria) 
eta Maider Galardi (EHU), Naziometroaren azken 
neurketek utzitako datuak ardatz hartuta. Azterketek 
erakutsitako joera erreakzionarioen gorakadaz 
aritu ziren, bereziki genero berdintasunaren eta 
immigrazioaren aurkako iritzien hedapenaz. Iñaki 
Sotoren hitzetan, egoerak estrategia eskatzen 
du: “ensimismatuta gaude”, ohartarazi zuen, eta 
alternatibarik eza salatu. Komunikabide tradizionalek 
eragina galtzen ari direla nabarmendu zuen, eta sare 
sozialetan kokatu zuen gaur egungo lehia nagusia. 
Jon Olanok ñabardurak gehitu zizkion ikuspegi 
horri. Sare sozialek diskurtso erreakzionarioak 
zabaltzeko duten indarra azpimarratu zuen, baina 
ohartarazi zuen komunikabide tradizionalek ere 
badutela erantzukizuna. Euskal Herria ez dela 
salbuespena esan zuen, eta jarrera horientzako lekua 
badagoela aitortu. Irtenbide gisa, elkarren aitortza, 
antolakuntza eta herritarrei helduleku ideologiko zein 
sozialak eskaintzea proposatu zuen. Maider Galardik 
ikuspegi zabalagoa eskaini zuen: arazoa ez dela soilik 
gazteen kontua, ezta sare sozialen ondorio hutsa ere. Kontakizun alternatibo 
sendoak eraikitzearen alde egin zuen, eta herri mugimenduan ikusten du olatu 
erreakzionarioari aurre egiteko potentzial handiena, Euskal Herriko tradizio 
antifaxistatik edanez. Instituzioetan, berriz, kontsentsuak landu eta eskuin 
muturrari espazio politikoa murriztea defendatu zuen. Solasaldiak ondorio 
argia utzi zuen: datuek kezkatzeko arrazoiak ematen dituzte, baina baita 
erantzuteko premia ere. Estrategia, aliantzak eta herritartasunaren kontzeptu 
berritua mahai gainean jarri zituzten hizlariek. “Asmatu behar dugu nola”, 
laburbildu zuen Sotok. Hasieran Estitxu Garai errektoreordeak zioen modu 
bertsuan, “ezagutza kolektiboa herrigintzaren zerbitzura jarri” behar dela 
argi geratu zen jardunaldian. Hasierako “zubi” hartatik zubigintzara igaro 
herrigintzan aurrera egiteko.

N A Z I O  G O G O A

Hegoaldean 

eta politikoki oso 
egokia izateko joera.

LURRALDE 
KOHESIOA: KONPLEXUA, 
BEHARREZKOA ETA 
EGINGARRIA

Erronka handiak eta, aldi berean, pizgarriak 
marraztu zituzten mugaz harandiko jardunean.

Asier Blas EHUko irakasleak esan zuenez, garai batean mugaz gaindiko 
harreman zuzen eta fisikoetan oinarritzen bazen kohesioa, gaur egun, eta 
etorkizunean, zibermunduan harremanak lantzean ikusten du erronka. 
Ziberkohesioa, hain zuzen, lantzeko beharra. “Hizkuntza, horretan, zentrala 
da”, adierazi zuen.

Isabel Elizaldek, Peio Martikorena Fundazioko kideak oztopoak identifikatzeko 
premia aipatu zuen. Euskal Herriaren pluraltasuna azpimarratu zuen eta 
azterketak eta datu bilketak Euskal Herria homogeneoa balitz bezala egiten 
direla seinalatu zuen. “Errealitate bakoitzera jaitsi behar gara, ahalegindu eta 
kohesioa landu”, esan zuen.

Argazkia : Urriaren 27an, Bilbon, EHUren Bizkaia Aretoan Telesforo Monzon Herrigintza Laborategiak “Naziometroak 5 urte” dituela ospatzeko 
antolatu zuen jardunaldia

Beatriz Akizuk, Eusko Ikaskuntzakoak, dimentsio ezberdinak lantzeko beharra 
aitatu zuen: “funtzionaltasuna eta pragmatismoa, errealitateetatik abiatuz, ez 
abstrakzioetatik, tresnak sortu erronkei aurre egin ahal izateko eta proiektu 
eta identitate komun bat sortu kohesioa sortzeko”. Eta gehitu zuen: “gizarte 
zibiletik ezagutzak ondo jaso, ondo partekatu ezagutza partekatu bat izateko 
eta mugimendu komunak sortu”.

Ximun Carrèreren ustez, Naziometroaren 
ezaugarririk onena erregulartasuna da, 
“ezin dugu abiatu une zehatz bateko 
inkesta bakarrarekin”. Garapen Kontseiluko 
kidearen esanetan, Ipar Euskal Herrian 
zentralismoa kulturala da, politikoa zein 
instituzionala ez ezik, baina zentrotik 
oso urruti dagoenez, euskal estatuak 
hurbiltasuna eskaintzen du. “Gose hori 
bada”, esan zuen; “lortzen dugularik 
zentralitate hori kolokan jartzea jendea gure 
ikuskerara hurbiltzen da”.

Kohesioa lantzeko hiru maila deskribatu 
zituen. Lehenik, hartu-eman 
instituzionalak landu, “gakoa fiskalitatea 
da”, azpimarratu zuen. “Gero, eragileen 
arteko hartu-emanen bidez sareak sortzen 
joan”. Adibide jarri zuen enpresa batek 
Hego Euskal Herrira etorri nahi duenean 
proiektu bat aurkeztu eta subentzioak eta 
laguntzak lortzeko. “Hor hartu-eman ainitz 
sortu eta lantzen dira”, erantsi zuen, “eta 
Hego Euskal Herriari begiratzen pausatzen 
dira”. Azkenik, hartu-eman naturalak: 
ezkontzak, sendiak, jaiak, aisialdia, kirolak, 
edota kultura, besteak beste. “Hortik ere 
batzuk kontzientzia hartzen dute”, esan 
zuen, “elikatzen dute euskal sentimendua”.

Julen Zabalok, dinamizatzaile lanean, 
lurralde kohesioaren bidean nondik joan 
gaitezkeen galdetu zien hizlariei, gakoak 
eta erronkak. Asier Blasek zibermundua 
izan zuen hizpide beste behin; euskara 
giltzarritzat jo zuen; halaber, hezkuntza 
eta, honen barruan, Erasmus antzeko 
programak antolatzea proposatu zuen 
Lehen eta Bigarren Hezkuntzako ikasleen 
artean trukeak egiteko. “Oso egingarria da, 
batez ere Hegoaldeko erakundeentzako”, 
azaldu zuen. Azpiegituren erronka ere aitatu zuen kohesioa estutzeko tresna 
gisa: interkonexioak, garraio publikoa, harremanak fisikoki ere ahalbidetzeko.

Proposamen zehatzen alorrean ere kin state politikak aipatu zituen. Beren 
esparru geografiko-politikotik harago, instituzioek irudikatutako esparruan 
politikak egitea proposatu zuen. Alegia, EAEk politikak gauzatzea euskal eremu 
guztian Ipar Euskal Herrian zein Nafarroan. “Gainbehera bat dago alor horretan 
eta aurrerapausoak emateko ona izango litzateke hiru eremuetako instituzioen 
harremanak konsolidatzea”, adierazi zuen; “pixkat Irlandako logikan”.

N A Z I O  G O G O A

Asier Blasek 
ziberkohesioa, lantzeko 
beharra adierazi zuen: 
“Hizkuntza, horretan, 
zentrala da” 

Isabel Elizaldek, Euskal 
Herriaren pluraltasuna 
azpimarratu zuen.

Ximun Carrèreren 
ustez Ipar Euskal 
Herrian zentralismoa 
kulturala da, politikoa 
zein instituzionala 
ez ezik, baina 
zentrotik oso urruti 
dagoenez, Euskal 
Estatuak hurbiltasuna 
eskaintzen du.

“Begira ditzagun zein diren Ipar zein Hegoaldeko herritarren arazoak eta saia 
gaitezen soluziobideak ematen”, esan zuen, “soluzio pragmatikoak gertuko 
erakundeetatik”. Blasek logika hori oso bideragarria dela deritzo. Bi alor 
gehiago aipatu zituen: globalizazioaren dinamika, “Bilboko batek hegazkina 
hartuko du Milano edota Londonera joateko, baina Maule edo Biarritz ez ditu 
ezagutuko”, jarri zuen adibide; eta, zibermunduarena, “eta hor hizkuntzak 
berebiziko garrantzia dauka”. Oso kezkatuta agertu zen bi alor horien 

etorkizuneko garapenean.

Isabel Elizaldek instituzioetan topatzen 
diren oztopoak ez ezik, elkarlanari 
heltzekoan agertzen direnak aipatu 
zituen. Lan egiteko manera ezberdinak 
daudela, elkarrekin egin ahal egiteko 
konfiantza errotu beharra dagoela 
azpimarratu zuen. “Ondo ezagutu 
elkar, elkarrekin lan egin ahal izateko. 
Beste oztopo bat da Nafarroan dagoen 
mesfidantza handia lurralde ezberdinen 
artean lanean aritzeko, adibidez, 
Euroeskualde batean parte hartzeko”. 
“Beldurra dago”, esan zuen. Oztopo hauei 
gauza konkretuak egiten gainditzen 
direla aldeztu zuen. Horren adibide gisa 
azaldu zuen Baserri Berri proiektua. 
Baserriak, euskal ondarea, galtzen ari 
dira; halaber, ofizio zaharrak.  “Ondarea 
mantentzeko ofizioak mantendu behar 
dira”, adierazi zuen. Dantxarinean 
ofizioak ikasteko eskola bat muntatu dela 
azaldu zuen, zurgintzan baserrien egitura 
egiten ikasteko. Hiru administrazioek 
eta zenbait elkarte elkarlanean arituz 
lortu zen. Ikasleak zein irakasleak 
hiru eskualdetakoak izan dira. Hiru 
hizkuntzetan, garrantzitsuena euskara 
izanik. Are, hiztegi bat egitea lortu dute.

Agiriak emateko orduan, eskualde bakoitzak 
berea eman du. “Denok denondako”, dio 
Isabelek; agiriek errekonozimendu berbera 
baitute. Lan-molde ezberdinei errespetua, 
elkarrenganako konfiantza sustatu eta 
proiektu konkretuen gainean lan egitea dira 
giltzarri berarentzat.

Beatriz Akizuren aburuz erronka da 
mekanismoak asmatzea oztopoei aurre 

egiteko. Ez abstrakzioetan, baizik eta konkrezioetara joz. Beste solaskideekin bat 
eginda honetan. Gobernantza eredu berriak, non gizarte zibila ondo txertatuta 
egongo den. “Oztopo nagusia da ezezagutza”, zioen guztiz sinetsita. “Ezagutza 
falta daukagu, Naziometroa bezalako tresnek laguntzen digute, errealitate 
ezberdinak aztertzeko”, eta gehitzen dio, “tokiko ezagutzak behar ditugu”. 
AFOMEF europear programa aitatu zuen tresna baliagarri gisa,  Euskal Herri 
mailan lurralde batasunean aurrera egiteko proiektu zehatzak garatuaz, esaterako, 
klima aldaketan.

Asier Blasek kin 
state politikak aipatu 
zituen. Beren esparru 
geografiko-politikotik 
harago, instituzioek 
irudikatutako 
esparruan politikak 
egitea proposatu zuen 

“Ondarea mantentzeko 
ofizioak mantendu 
behar dira” 
Isabel Elizalde 
Beatriz Akizuren 
aburuz erronka 
da mekanismoak 
asmatzea oztopoei 
aurre egiteko.“Oztopo 
nagusia ezezagutza da”

N A Z I O M E T R O A  E U S K A L  H E R R I A

N A Z I O  G O G O A

Ximunek azkenekoz hitz hartu zuen eta ezagutzaren premia aldarrikatu zuen, 
“datuak behar ditugu, tokiko ezagutza”. Elkar ezagutu elkarrekin lan eginez 
lortzen dela esan zuen. Halaber,  euskal hedabide sistema baten beharra azaldu 
zuen, ezagutzarako tresna gisa denok gai berak izan ditzagun hizpide, gure 
arteko komunikazioa sistematizatu, informazioa eta esperientziak trukatzeko 
eta partekatzeko. Hizkuntza ere aipatu zuen: “hiru eskualdetako gure 
biztanleek hiru hizkuntzak menderatu behar dituzte”,  Ximunen aburuz. “Guk 
ezin ditugu hemen proiektu batzuk egin ez bada frantsesez egiten. Hori akats 
handi bat da”, borobildu zuen.

Eztabaidatik ondorio partekatu batzuk agerian geratu ziren, Julen Zabalo 
dinamizatzaileak laburtu moduan: ezagutzaren premia, elkar ezagutza eta 
tokiko errrealitateen ezagutza; proiektu konkretuak; konfiantza lantzea; 
hizkuntza eta hezkuntza.

Argazkia : Urriaren 27an, Bilbon, EHUren Bizkaia Aretoan Telesforo Monzon Herrigintza Laborategiak “Naziometroak 5 urte” dituela ospatzeko 
antolatu zuen jardunaldia

JARRERA 
ERREAKZIONARIOAK: 
ERREALITATEA ETA 
ALTERNATIBAK

Maider Galardi EHUko irakasleak, Jon Olano Berriako 
kazetariak eta Iñaki Soto Garako zuzendariak 
jarrera erreakzionarioei buruz solastatu ziren 
Naziometroaren neurketen harira.

Arkaitz Fullaondo soziologoak eztabaida abiarazi zuen Naziometroan neurtzen 
diren pertzepzioak aipatzen, batez ere feminismoaren eta immigrazioaren 
inguruan.

Jon Olanok euskal hauteskundeetan eskuin muturrak izandako ordezkaritza 
aipatu zuen: parlamentari bana EAEko zein Nafarroako parlamentuetan eta, 
gogorarazi zuenez, “orain urte eta erdiko hauteskundeetan, bigarren indarra 
izan zen eskuin muturra Ipar Euskal Herrian”. Halaber, sare sozialetan igarri 
den zarata zerbaiten seinale argia badela iritzi zion.

Maider Galardik Naziometroaren datuak aipatuz hasi zen: “ez da kasualitatea, 
esanguratsua da, jarrera erreakzionarioak feminismoaren eta migrazioaren 
gaietan agertzea”. Haren ustez ez da pertzepzio kontua bakarrik: 
“instituzioetatik ere mezu hori zabaltzen da, adibidez, Barne sailburuak, 
aurrerantzean delitugileen jatorria publiko egingo duela iragarri berri duenean”.

Pertzepzioekin ez, baizik datuekin dagoela arazo bat esaten hasi zuen Iñaki 
Sotok bere txanda. “Arazo handiak dauzkagu berri onak emateko eta arazo 
handiak dauzkagu fatalismoan ez erortzeko”, esan zuen. Aitortu zuen ere 
inpotentziatik hitz egiten duela, argi jakin gabe zer egin. “Pertzepzio hauek 
aldatzea oso zaila da, erresistentzia bat jarri beharko ziotenek ere ez badiote 
erresistentzia bat jartzen pertzepzio horri”, jarraitu zuen. Pertzepzioa 
aldatzeko etengabe egin behar den ariketa bat mahairatu zuen: markoa aldatu 
behar dela, konfrontazioa bilatu behar dela, baina horretarako jendeari hitz 
egin behar zaiola.

N A Z I O  G O G O A

Eztabaida publikoak eta politika publikoak zeintzuk izan behar diren erabaki 
behar dela azaldu zuen eta hor ere eragin, utzi gabe karga guztia aktore 
sozialen bizkarrean. Ernairen lana goratu zuen, zehazki, egin behar den 
eredutzat baitu.

Arkaitz Fullaondo eztabaidaren dinamizatzailearen galderari erantzuten, Jon 
Olanok jarrera erreakzionarioen kausei behako bat eman zion. Natibismoa, 
ideologia gisa, jo zuen arrazoietako bat antifeminismoa eta immigrazioaren 
aurkako jarreren piztean; MAGA bezalako mugimenduetan eta hori adierazten 
dela Naziometroaren neurketan. Naziometroak emandako datuak ekarri 
zituen gogora: emakumezkoen %25i iruditzen zaio immigrazioa urrutiegi 
joan dela eta gizonezkoen %50 dira iritzi berekoak; feminismoa urrutiegi joan 
dela irizten dioten emakumeak %19 dira, aldiz gizonezkoen %32 daude uste 
horretan. Genero arrakala ikusita, “gizon txuri, zis eta heteroaren krisia dago 
horren atzean”, esan zuen. Hor uste du kokatu behar dugula kezka eta ez 
sektore politiko espainolistan.

Maider Galardiren ustez kontuz ibili behar gara ondorioztatzean mugimendu 
feministak mantsoago joan beharko zuela ez eragiteko ustezko erreakzio hori 
gazteen artean feminismoaren aurka. Aldiz, bai ikusten du erreakzioaren 
kausa gizon zuri, zis eta klase ertainekoaren krisian, familia eredu jakin 
batekin estu lotua dena, “non zuritasuna eta heteroaraua batzen diren”. “Hor 
sortzen dira erreakzioak, bai eskuin muturrean eragiten dutenak eta bestetik 
ere ezker erreakzionario baten ernamuina izan daitekeena”, adierazi zuen.

Argazkia : Urriaren 27an, Bilbon, EHUren Bizkaia Aretoan Telesforo Monzon Herrigintza Laborategiak “Naziometroak 
5 urte” dituela ospatzeko antolatu zuen jardunaldia

Maider Galardik 
Naziometroaren 
datuak aipatuz 
hasi zen: “ez da 
kasualitatea, 
esanguratsua 
da, jarrera 
erreakzionarioak 
feminismoaren 
eta migrazioaren 
gaietan agertzea”

Iñaki Sotok arazo 
bat ikusten du 
polarizazioan 
“funtzionala 
bihurtzen denean”

Jon Olanoren 
iritziz sare 
sozialen eragina 
nabarmena 
da, “baina 
baita hedabide 
tradizionalak ere”

N A Z I O M E T R O A  E U S K A L  H E R R I A

Iñaki Sotok arazo bat ikusten du polarizazioan “funtzionala bihurtzen 
denean”, azaldu zuen. “Ez dakit polarizatuta gauden, baina funtzionalak dira 
batzuk besteentzat”, adibide jarriz Bingen Zupiria GKS EH Bildurekin batzen 

dituenean, eta GKSk EHBildu Bingen Zupiriarekin 
parekatzen duenean edota “beste sektore batek 
uste badu Bingen Zupiria Atutxa dela”.

Sotoren ustez “ensimismatuta gaude” eta horri 
begiratu behar zaiola aldeztu zuen eztabaida 
publikoak piztu nahi izanez gero. “Ez gara 
asmatzen ari”, eta gehitu zuen: “estrategiak 
behar ditugu”.

Komunikabide eta sare sozialen eraginaz galdetu 
zien dinamizatzaileak. Jon Olanoren iritziz sare 
sozialen eragina nabarmena da, “baina baita 
hedabide tradizionalak ere”. Zer indarra duten 
gaiak, markoa eta agenda ezartzeko. “Pisu 
ezinbestekoa dute, eta ardura ere”, erantsi zion.

Maider Galardiren aburuz, “ez dugu bakarrik 
arreta sare sozialetan jarri behar, ez bakarrik 
gazteengan”. Bestelako narratiba batzuk zabaldu 
behar direla aldeztu zuen eta ez ibili besteenari 
eten gabe kontra egiten, azken buruan, beste 
horien errelatoari bizitza ematen.

Iñaki Sotok, aldiz, argi adierazi zuen 
komunikabide tradizionalak eragina galtzen ari 
direla. “Telebista hil-da-da-go”, esan, eta gehitu 
zuen: “audientzien holokaustoa dago”. Arazoa 
sare sozialekin daukagula adierazi zuen, eta “ez 
dugu alternatibarik, ez mekanismorik: ez dugu 
planteamendu bat”, erantsi zuen.

Jon Olanok, Euskal Herrian jarrera 
erreakzionarioentzat lekurik badagoen galderari 
erantzunez, baietz esan zuen: “Euskal Herria ez 
da salbuespena, ez dago txertorik”. Han-hemen 
sumatu dituen keinu arrazista batzuen adibidea 
ipini zuen. Elkarren aitortza behar dugula esan 
zuen, elkarrekin antolatu eta jendeari heldulekuak 
eman: ideologikoak eta bestelakoak, emozioak 
barne.

Maider Galardik erreakzionarismoaren 
ezaugarriak zein diren zehaztu behar direla 
aldeztu zuen, ondoren identifikatu ahal izateko 
eta Euskal Herriaren testuinguruan zein ezaugarri 
izango lituzkeen, “horrela gai izango ginen euskal 
abertzaletasun erreakzionarioa identifikatzeko”, 
borobildu zuen. Iruditzen baitzaio badaudela 
abertzale erreakzionarioak. Hala ere, 
baikortasunari eutsi nahi izan zion: “Euskal 
Herrian herri mugimenduak potentzial handia 

dauka diskurtso honi galga jartzeko eta olatu erreakzionarioari aurre egiteko”. 
Euskal Herriko “genealogia” antifaxista aipatu zuen eta aitortza bat egin orain 
arte egindakoari; euskararen aldeko lana aipatu zuen horren adibide. Halaber, 

N A Z I O  G O G O A

proposatu zuen politika instituzionalean kontsentsuak lantzea galga jartzeko, 
orain arte egin den baino sendoago, erreakzionarismoari.

Iñaki Sotok ere baikortasunari eutsi nahi izan zion, “alternatibak sortzeko 
herritartasunaren eskema baten arabera asmatu ahal izango dugu”. Estrategia 
bat behar dugula amaitu zuen: “asmatu behar dugu nola”. Alternantziarako 
aliantzak osatzea zaila dagoen arren.

Eztabaida adostasunean amaitu zen. Halaber, kezka konpartituak eta 
esperantzari leihoak zabaltzeko borondatearekin.

“Euskal Herria ez da salbuespena, ez dago txertorik” 
(Jon Olano)

“Alternatibak sortzeko herritartasunaren eskema baten 
arabera asmatu ahal izango dugu” (Iñaki Soto)

N A Z I O M E T R O A  I P A R  E U S K A L  H E R R I A

IPARRALDEKO 
JENDARTEAREN 
GEHIENGOA ERABAKITZE 
ESKUBIDEAREN ALDE 
AGERTZEN DA

Gehiengoa Iparraldean erabakitze eskubidearen 
alde agertzen bada ere, iritzi honetan giltzarri da, 
ariketa hau bitarteko demokratikoen bidez egitea eta 
Euskal Herriko eta Madril zein Pariseko gobernuekin 
adostua izatea.

Erabakitzeko eskubidea

Azken bost urteetan, iritziaren bilakaera joera hau indartzen joan dela ikusten 
da: Ipar Euskal Herriak bere etorkizun politikoa erabakitzeko eskubidea izan 
behar ote duen galdetzean, oro har, aldekotasuna nagusi da. Euskal Herri 
osoan baiezkoa %55–68 artean mugitzen bada, Ipar Euskal Herrian tarte hori 
pixka bat estuagoa da: %54,9 eta %62 artean. 2024an, datuak gora egin du 
(%59,9). Bestalde, ezezkoa Ipar Euskal Herrian %27–33 artean ibili da, Euskal 
Herri osoan %16–25 inguruan mugitu den bitartean.

Euskal Estatuaren gaia aztertzean, Ipar Euskal Herriko emaitzek argi 
erakusten dute independentziaren inguruko jarrera nagusiak eszeptikoak 
direla, eta joera hori nahiko egonkorra izan dela urteetan. “Oso ados” + 
“ados” direnak %19 eta %30 artean ibili dira, eta 2025ean minimo batera 
jaisten dira (%19). Aitzitik, “oso desados” + “desados” erantzunak dira 
nagusi (%46–55 bitartean urte gehienetan). Azpimarratzekoa da “ez ados, ez 
desados” kategoriaren pisua (%19–27) ere handia dela. Euskal Herri osoarekin 
alderatuta, datuak aski antzekoak dira, Ipar Euskal Herrian aurkako jarrera 
pixka bat sendoagoa izanik, hala eta guztiz ere.

Independentziaren inguruko eszeptizismo hori, ordea, leunagoa azaltzen 
zaigu galdera modu zabalago batean pausatzen bada. Hartara, Euskal 
Estatuaren alde ala aurka galdetzean, Ipar Euskal Herriko portzentajeak 
aldatu egiten dira. 2020–2025 artean, Euskal Estatuaren alde daudenak 
askotan kontrakoak baino gehiago dira, joera irregularra izan arren. Lehenak 
%35-40 arten mugitu dira eta besteak %25-30 artean. Nabarmentzekoa da 
ere abstentzio handia (%16–30).

N A Z I O  G O G O A

2020–2025 artean, Euskal Estatuaren 
alde daudenak askotan kontrakoak baino 
gehiago dira, joera irregularra izan arren. 

Lurraldeen arteko harremanen estutzean 
inkestatuek alor praktikoak dituzte gogoan. 
Batez ere, osasungintzan eta hezkuntzan.

Lurraldeen arteko harremanak

Ipar Euskal Herrian 
harremanak sakontzearen 
aldeko jarrera Euskal Herri 
osoan baino handiagoa 
da. “Bakoitza bere aldetik 
jarraitzea” aukera Euskal Herri 
osoan %29,8koa da, Iparraldean 
%6,4koa. Aldiz, Ipar Euskal 
Herriko herritarren artean 
ohikoenak “harreman gehiago 
izatea” (%44,9) eta “erakunde 
bateratu edo partekaturen bat 
sortzea” (%32,2) dira; biak 
batera hartuta, ia bostetik 
lauk elkarrekiko artikulazio 
handiagoa nahi dute. Euskal 
Herri osoa kontuan hartuta bi 
aukeren batura %58koa da.

Harreman gehiago izatearen 
alde dauden datuek 2020 eta 
2021eko seriearen joera bera 
berretsi dute. Euskal Herri 
osoan aldekoak %79–77 
izanik ere, Ipar Euskal Herrian 
-Euskal Elkargoaren eremuan- 
2020an are handiagoa da 
(%83,2), eta 2021ean ere oso 
altua (%76,5). Kontrako jarrera 
ia anekdotikoa da, %6–7.

Enara Eizagirrek aurkeztutako 
datuetan ikusten denez, 
lurraldeen arteko harremanen 
estutzean inkestatuek alor 
praktikoak dituzte gogoan. 
Batez ere, osasungintzan eta 
hezkuntzan.

Osasun sistemei dagokienean, 
bai Euskal Herri osoan 
bai Iparraldean integrazio 
handiagoaren aldeko hautua 

gailentzen da. Euskal Herri osoan gehiengo argiak (%50,4) integrazio 
handiagoa nahi du, Ipar Euskal Herrian proportzio hori baxuagoa da (%43). 
Aldi berean, “orain bezala hobeto” aukera indartsuagoa da Iparraldean 
(%37,6), Euskal Herri mailan baino (%30,6).

Hezkuntzaren alorrean, Ipar Euskal Herriak jarrera zeharo integratzaileak 
erakusten ditu. Hiru administrazioen arteko hezkuntza erakunde bateratu 
baten aukeraz galdetutakoan, Iparraldeko herritarrek adostasun maila altuagoa 
adierazten dute: “oso ados” direnak %26,9 dira, Euskal Herri osoan %18,5 diren 
bitartean. “Ados” direnak ere antzeko proportzioan ageri dira (%27,8). Kontrako 
iritzien ehunekoa, berriz, arras txikia da (%5,7 “desados”; %4,8 “oso desados”).

Telesforo Monzon Euskal Herrigintza Laborategiko Laborategiko Elorri Arcochak eta 
Aztiker Ikerguneko Enara Eizagirrek abenduaren 11ean aurkeztu zituzten Baionan 
Naziometroaren 7. inkestaren datuak,  Euskal Museoan burututako ekitaldian

N A Z I O  G O G O A

Osasun sistemei dagokienean, bai 
Euskal Herri osoan bai Iparraldean 
integrazio handiagoaren aldeko 
hautua gailentzen da.

Hezkuntzaren alorrean, Ipar 
Euskal Herriak jarrera zeharo 
integratzaileak erakusten ditu.

DESKARGATU HEMEN TXOSTEN OSOA

N A Z I O M E T R O A  N A F A R R O A

NAFARROAKO 
GEHIENGOAK 
ERABAKITZEKO 
ESKUBIDEA BABESTEN 
DU, ÑABARDUREKIN

Euskal gizartearen gehiengo zabal batek erabakitzeko 
eskubidea babesten jarraitzen du, nahiz eta lurraldeen 
arteko harremanei eta estatu propioaren aukerei 
dagokienez, jarrerak askotarikoak eta ñabarduraz 
beteak diren.

Inkestaren emaitzek erakusten dutenez, erabakitzeko eskubidearen 
aldeko jarrera ez da fenomeno berria, baina baldintza jakin batzuei lotuta 
ageri da. Gakoa, herritarren iritziz, prozesua Euskal Herriko erakundeen 

eta Madril zein Parisko gobernuen artean 
adostua izatea da, eta bide demokratikoen 
bidez gauzatzea. Hau da, eskubidearen 
aldeko babesa sendoa da, baina ez edozein 
testuingurutan edo edozein modutan.

Nafarroa: identitate propioa eta harreman 
pragmatikoak 
Lurralde historikoen arteko harremanei 
dagokienez, Nafarroak berezko profila 
erakusten du. Inkestaren arabera, 
nafarren gehiengoak bere burua “batez 
ere nafartzat” du, eta identitate horrek 
pisu handia izaten jarraitzen du. Hala ere, 
horrek ez du esan nahi beste lurraldeekiko 
harremanak baztertzen direnik.
Aitzitik, eguneroko bizitzari loturiko 
arloetan -osasuna, ekonomia, hezkuntza 

edo euskara-, harreman gehiago izatearen aldeko jarrerak nabarmenak 
dira. Nafarroan, inkestatutakoen %67k osasun arloan elkarlana 
babesten du; ekonomian %60,9k; hezkuntzan %60,3k; eta euskararen 

Nafarren gehiengoak 
bere burua “batez ere 
nafartzat” du.

Nafarroan, serie osoan, 
aldeko jarrerak %50 
eta %60 artean kokatu 
dira erabakitzeko 
eskubidearen alde.

N A Z I O  G O G O A

alorrean, ia erdiak (%49) harreman estuagoak ikusten ditu egoki. Ipar 
Euskal Herrian jasotako datuek ere antzeko joerak erakusten dituzte.
Datu hauek irakurketa argi bat ahalbidetzen dute: identitate 
politiko-administratiboak alde batera 
utzita, eguneroko zerbitzu eta politika 
publikoetan pragmatismoak eta 
elkarlanaren beharrak indar handia dute.

Erabakitzeko eskubidea eta marko legala 
Erreferendum baten aukera legala aztertzen 
duen atalak agerian uzten du Nafarroan 
ere joera demokratizatzaile bat dagoela. 
Galderak honakoa planteatzen zuen: zer 
egin beharko luke Estatuak, lurralde bateko 
gehiengo politikoak bere etorkizuna erabaki 
nahi balu?
Nafarroan, serie osoan, aldeko jarrerak %50 
eta %60 artean kokatu dira, Euskal Herri 
osoan baino zertxobait apalago (%55–67). 
Nolanahi ere, joera positiboa da, eta are 
esanguratsuagoa da kontrako iritzien beherakada: %31tik %14ra jaitsi 
dira azken urteetan.
Horrek erakusten du eztabaida ez dagoela itxita, baina bai norabide jakin 
batean mugitzen ari dela, batez ere eskubide demokratikoen ikuspegitik.

Euskal gizartearen iritzi politiko eta identitarioen erradiografia eguneratua eskaini zuen Telesforo Monzon Euskal Herrigintza Laborategiak 
(TMeLab) Iruñeko Kondestable jauregian, abenduaren 12an.

Nafarroan eguneroko 
bizitzari loturiko 
arloetan -osasuna, 
ekonomia, hezkuntza 
edo euskara-,  beste 
euskal lurraldeekin 
harreman gehiago 
izatearen aldeko jarrerak 
nabarmenak dira.

N A Z I O M E T R O A  N A F A R R O A

Lurraldeen arteko harremanen dilema 
Inkestak lurraldeen arteko harremanei buruzko galdera zuzenak 
ere egin ditu, eta hemen ageri dira alde nabarmenenak. Nafarroan, 
“bakoitzak bere aldetik jarraitzea” babesten duen jarrera handiagoa 

da: %49,3k aukera hori lehenesten du, 
Euskal Herri osoan %29,8 den bitartean. 
Harreman gehiago nahi dituztenak, 
berriz, Nafarroan ia herena dira (%31,4).
Hala ere, galdera bestelako moduan 
formulatzen denean —erkidego 
bakoitzak bere horretan jarraituko balu, 
harreman gehiago izatearen alde edo 
kontra egongo liratekeen galdetuta—, 
emaitzak nabarmen aldatzen dira. Kasu 
horretan, aldeko jarrerak asko handitzen 
dira: 2020–2021 seriean, Euskal Herri 
osoan %79tik %77ra, eta Nafarroan 
%67tik %76ra.
Horrek iradokitzen du egitura politiko-
administratiboen inguruko eztabaidak 
baino, eguneroko lankidetza praktikoek 
adostasun handiagoa sortzen dutela.

Osasuna eta hezkuntza: adostasunaren 
eremuak 
Osasun-sistemen integrazioari 
dagokionez, inkestak adostasun 
nahiko zabala erakusten du. Euskal 
Herri osoan, gehiengo argiak 
(%50,4) integrazio handiagoaren 
alde egiten du; Nafarroan ere 
antzeko joera dago (%45,6). 
Datuek erakusten dutenez, osasun 
sistemaren funtzionamenduaren 
balorazio orokorra oso antzekoa da bi 
eremuetan: 5,8 puntu Euskal Herrian 
eta 5,7 Nafarroan.
Hezkuntzan ere, Nafarroak jarrera 
integratzaileak ageri ditu. Hiru 
administrazioen arteko hezkuntza 
instituzio bateratuaren ideiaren 
aurrean, “oso ados” eta “ados” 
erantzunak %42,7 dira Nafarroan, 

Euskal Herri osoko %56,3ren aldean. Kontrako iritziak %25,4 dira.
Gainera, Nafarroako gehiengo zabal batek (%58,6) uste du ikasle 
guztiei baliabideak bermatu behar zaizkiela tokiko bi kultura eta 
hizkuntza nagusiak ezagutzeko, eta desadostasuna txikia da (%11,4).

Osasun-sistemen 
integrazioari 
dagokionez, inkestak 
adostasun nahiko 
zabala erakusten du.

Nafarroako gehiengo 
zabal batek (%58,6) 
uste du ikasle guztiei 
baliabideak bermatu 
behar zaizkiela tokiko 
bi kultura eta hizkuntza 
nagusiak ezagutzeko.

Euskal Herri 
osoan, %63,5ek begi 
onez ikusiko luke 
selekzioak nazioarteko 
lehiaketa 
ofizialak jokatzeko 
aukera izatea; 
Nafarroan, 
babesa txikiagoa 
da, baina 
esanguratsua (%46)

N A Z I O  G O G O A

Estatu propioaren inguruko eszeptizismoa
Euskal Estatuaren aukerari dagokionez, Nafarroan eszeptizismoa da 
nagusi. Desiragarritasun politikoan, aldeko jarrerak %15–20 artean 
kokatzen dira, eta kontrakoak %40–50 artean. Ondorio praktikoen 
pertzepzioan ere, gehiago dira estatu propio batek bizitza okertuko lukeela 
uste dutenak (%44,7), eta bideragarritasun ekonomikoarekiko mesfidantza 
nagusitzen da.
Hala eta guztiz ere, datu deigarri bat mantentzen da: erabakitzeko 
eskubidearen aldeko jarrera sendoa (%62–73). Hau da, estatu 
propioaren ideiak zalantzak sortzen ditu, baina erabakitzeko eskubidea 
bera ez da kolokan jartzen.
Nafar Estatuaren aukerak ere antzeko bilakaera izan du. 2020–2022 
artean, aldeko zein kontrako posizioek 5–6 puntu egin dute behera, eta 
zalantza edo erantzun eza nabarmen hazi da (%11,3tik %22,1era). Joera 
hori Euskal Estatuaren inguruan ikusitakoaren parekoa da.

Sinboloak eta etorkizuneko galderak 
Futbol selekzioaren inguruko galderak ere iritzi publikoaren 
termometro izan dira. Euskal Herri osoan, %63,5ek begi onez ikusiko 
luke selekzioak nazioarteko lehiaketa ofizialak jokatzeko aukera izatea; 
Nafarroan, babesa txikiagoa da, baina esanguratsua (%46). Oposizioa, 
hurrenez hurren, %20,6 eta %34,6 da.

DESKARGATU HEMEN TXOSTEN OSOA

Telesforo Monzon Euskal Herrigintza Laborategian 
eta Txillardegi Gogoeta Gunean egiten ari garen 
lanak ondorio argi batera garamatza: euskararen 
normalizazioak gaur egun dituen mugak ez dira soilik 
kudeaketa edo baliabide kontu hutsak. Aitzitik, egungo 
marko politiko, juridiko eta sozioekonomikoaren 
beraren mugetan errotutako arazoak dira. 
Euskararen biziberritzea baldintzatzen duten egiturak 
-instituzionalak, ekonomikoak zein ideologikoak- ez dira 
gai izan euskara benetan herri hizkuntza gisa sustatzeko 
behar den bulkada sortzeko.

Euskararen 
pizkundea: 
markoaren mugetatik 
herri-proiektu 
berrirantz

H I Z K U N T Z  P O L I T I K A K

N A Z I O  G O G O A

Testuinguru horretan, gero eta argiago ikusten da pizkundea ez dela kantitatearen ondorio zuzena. 
Ez da gehiago egitearen auzia, baizik eta bestelako logika batekin jardutearena. Neurriak metatzea 
baino garrantzitsuagoa da hizkuntza-politikaren oinarriak sakonki berrikustea, eta, horretarako, 

ezinbestekoa da estrategia giltzarri batzuk mahai gainean 
jartzea.

Burujabetza linguistikoa, ezinbesteko abiapuntua

Lehen giltza burujabetza linguistikoa da. Ez da zertan 
independentzia formala izan, baina hizkuntza-politikaren 
norabide nagusiak herri gisa erabakitzeko gaitasuna 
funtsezko auzia da. Gaur egun, euskararen sustapena 
zatikatuta eta modu desorekatuan garatzen da, 
autonomia erkidego ezberdinek eta estatu mailako 
araudiek baldintzatuta. Zatiketa horrek estrategia 
kohesionatu bat eraikitzea eragozten du, eta, ondorioz, 
euskararen biziberritzea mugatzen du.

Subiranotasun linguistikoak esan nahi du euskararen 
lurralde osoa kontuan hartzea, politika publikoak 
komunitatearen ikuspegitik diseinatzea eta eskumen maila 
guztien arteko estrategia bateratua artikulatzea. Bestela 
esanda, euskararen etorkizuna ezin da lurraldez lurralde 
edo instituzioz instituzio pentsatu; ikuspegi nazional eta 
integrala behar du.

Normalizazioaren ikuspegi integral berria

Bigarren giltza normalizazioaren ikuspegiaren 
berrikuspen sakona da. Duela hamarkada batzuk, 
hezkuntzaren eta administrazioaren euskalduntzea izan 
zen ardatz nagusia, eta horrek lorpen ukaezinak ekarri 
zituen. Hala ere, gaur badakigu neurri horiek ez dutela 
berez bermatzen euskararen erabilera sozial orokorra, 
ezta transmisioa ere.

Erronka berria euskararen ingurune osoa eraldatzea da: 
lan mundua, eremu digitala, kultur industria berriak, hiri 
eta aldiriak eta, bereziki, gazteen aisialdia, soziolizazio 
moduak eta harremantzeko kodeak. Euskararen aldeko 
borroka ez da soilik legeetan edo plan estrategikoetan 
jokatzen; eguneroko bizitzaren antolaketan eta ohituretan 
dago jokoan.

Justizia linguistikoa: eskubide kontua

Hirugarren ardatza justizia linguistikoa da. Euskara ez da soilik identitate kolektibo baten adierazpena; 
eskubide eta berdintasun kontua ere bada. Gaur egun, herritar askorentzat euskaraz bizitzeko eskubidea 
ez da betetzen, eta euskararen aldeko politikak sarritan aukerako neurri gisa aurkezten dira, ez 
oinarrizko eskubideak bermatzeko tresna gisa.

Justizia linguistikoa printzipio politiko nagusi bihurtzen denean, euskararen aldeko neurriak ez dira 
salbuespen edo aparteko kontzesio izango, baizik eta sistema politikoaren eta sozialaren oinarrizko 
egituraren parte. Horrek diskurtso aldaketa sakona eskatzen du, bai instituzioetan, bai gizartean.

H I Z K U N T Z  P O L I T I K A K  E U S K A R A R E N  P I Z K U N D E A

Subiranotasun 
linguistikoak ikuspegi 
nazional eta integrala 
behar du.

Herri ekimenik gabe, 
ez dago benetako 
pizkunderik.

Euskarak ez du 
soilik komunikazioa 
eraldatzen; mundua 
ulertzeko modua bera 
aldatzen du, bere baitan 
munduaren ikuskera 
propio bat daramalako.

Gai al gara inertziak alde 
batera utzi, eta euskara 
berriz ere proiektu 
kolektibo baten ardatz 
politiko bilakatzeko?

Herri boterea eta komunitatearen indarra

Laugarren elementua herri boterearen dimentsioa berkokatzea da. Instituzioak ezinbestekoak dira, 
baina azken urteotan instituzioen menpeko euskalgintza nagusitu da, eta horrek herri eragileak 
bigarren planoan uzteko arriskua dakar. Euskara biziberritzeko olatu sendo bat ezin da soilik 
gobernuen borondatearen gainean eraiki.

Komunitate aktibo, autonomo eta antolatu baten indarra behar da, euskara helburu hutsa izan 
ez ezik, praktika politiko eta sozial partekatua ere bada. Herri ekimenik gabe, ez dago benetako 
pizkunderik.

Hizkuntza boterea eta eskailera soziala

Hizkuntza boterearen dimentsioari dagokionez, euskarak periferiatik botere guneetara jauzi 
egin behar du. Euskal botereek -instituzionalek, ekonomikoek eta sinbolikoek- euskaraz jardutea 
ezinbestekoa da, batez ere eraldaketa demografikoak bizitzen ari garen garai honetan.

Herrira iristen diren pertsonek euskara eskailera sozial gisa ikusi behar dute: aukera gisa, aurrera 
egiteko tresna gisa. Bestela, euskara bazterreko hizkuntza izaten jarraituko du, eta horrek bere 
biziraupena arriskuan jarriko du.

Imajinario politiko berria

Azkenik, imajinario politiko berri baten beharra dago. Txillardegik berak zioen hizkuntza ez dela 
tresna neutroa, ez da kode hutsa, baizik eta beste mundu batera sartzeko atea. Euskarak ez du 
soilik komunikazioa eraldatzen; mundua ulertzeko modua bera aldatzen du, bere baitan munduaren 
ikuskera propio bat daramalako.

Horregatik ez du pizkundeak soilik aspektu teknikoetan oinarritu behar. Herri proiektu baten 
berraktibazioa izan behar du, non euskara ez den elementu kultural edo sinboliko hutsa, baizik eta 

etorkizun politikoaren giltzarrietako bat.

Testuinguru honetan, eztabaida nagusia ezin 
da gehiago atzeratu: gai al gara hizkuntza-
politika eta herrigintza ulertzeko moduak 
sakonetik berrasmatzeko? Gai al gara 
inertziak alde batera utzi, eta euskara berriz 
ere proiektu kolektibo baten ardatz politiko 
bilakatzeko?

Pizkundea ez da eslogan huts bat, ezta 
unean uneko kanpaina bat ere. Erabaki 
estrategikoen eta konpromiso kolektiboaren 
emaitza izan behar du. Eta erronka hori ez da 
etorkizun lauso batean kokatzen: dagoeneko 
mahai gainean dugu.

OLDARRALDI JUDIZIALARI 
AURRE EGITEKO LEGE 
PROPOSAMENAK

H I Z K U N T Z  P O L I T I K A K

N A Z I O  G O G O A

Iñigo Urrutia Libarona 
(Jatabe, 1966) Euskal Herriko Unibertsitateko Administrazio-

Zuzenbideko irakasle osoa da. 2017. urtetik EHUko aldezlea da. 

Eusko Legebiltzarrak eta Nafarroako Parlamentuak aditu moduan 

deitu dute askotan. 2018. urtean EAEko Estatutu berria egingo 

duten bost legelarietako bat izan zen. 

1. Sarrera
Azkenaldian Euskal Autonomia Erkidegoko funtzio publikoan sartzeko 
hautaketa-prozeduretan hizkuntza-eskakizunei buruz emandako epaiak 
agerian uzten ari dira hizkuntza-normalizazioaren arau-oinarrien 

ahultasuna. Euskararen normalizazioa 
kolokan dago. Euskararen aldeko edozein 
urrats susmopean. Ehundik gora Epai 
argitaratu dira, jurisprudentzia atzerakoi eta 
inbolutiboa finkatuz. Epai horiek sistematikoki 
proportziozkontrakotzat jotzen ari dira euskara 
eskakizunak enplegu publikorako sarbidean. 
Urteetan indarrean izan den normalizazio 
araubidea ez dute aplikatzen. Esan daiteke 
araudia desplazatu egin dutela Konstituziotik 
zuzenean eratorritako berdintasun 
printzipioaren irakurketarik formalenaren 
bitartez ordezkatuz. Euskara jakitea ez omen 
da beharrezkoa administrazio publikoan lan 
egiteko. Beraz, euskara eskakizuna neurriz 
kanpokoa da; inposizioa euskararik ez 
dakienarentzat.

Egoera honek euskararen normalizazio-
prozesuan ondorio latzak eragiten ari 
ditu, hizkuntza eskakizunak deuseztatzen 
ari baitira modu sistematikoan. Badirudi 
euskal eredua sostengatzen duten oinarri 
juridikoak jurisprudentziaren bidez aldatzen 
ari direla; horrek bidegurutze berri baten 
aurrean jartzen gaitu, jarrera sendo bat 
hartzea eskatuko lukeena euskal hizkuntza-
plangintzaren sistema birbideratzeko, zeinak, 
egungo konfigurazioan, ia kolapsora eramana 
dirudien.

Azken epaiek modu sistematikoan baliogabetzen 
dituzte enplegu publikoan sartzeko deialdietako 
euskara eskakizunak. Epaileen arabera, 
neurrigabea da lanpostu gehiago izatea 
euskara eskakizunarekin, euskara jakitea 
eskatzen ez dituzten postuak baino.  Epaileek 
zalantzan jartzen dute administrazioan 
lan egiteko euskara jakitearen beharra. 
Baina hori ez dagokie epaileei. Hizkuntza 
normalizazioa diseinatzea eta praktikara 
eramatea Administrazioaren funtzioa da. 
Administrazioaren funtzio hori arauetan ezarri 

da, eta epaileak, berez, arauak aplikatzera behartuta daude. Halere, azken 
jurisprudentziak agerian jartzen duena da epaileak arauen gainetik daudela 
euskararen normalizazioaren gaian, eta hizkuntza politika epaileen esku 
dagoela.

Egoera honi aurre egiteko legea sendotzea besterik ez dago. Legebiltzarreko 
Legez bakarrik birbidera daiteke egoera. Horren karira, Eusko Legebiltzarrean  
bi lege-proposamen aurkeztu dira: 

Badirudi euskal eredua 
sostengatzen duten 
oinarri juridikoak 
jurisprudentziaren 
bidez aldatzen ari direla; 
horrek bidegurutze berri 
baten aurrean jartzen 
gaitu,
azken jurisprudentziak 
agerian jartzen duena da 
epaileak arauen gainetik 
daudela euskararen 
normalizazioaren gaian, 
eta hizkuntza politika 
epaileen esku dagoela

Azken bost urteotan 100 
Epaitik gora izan dira 
euskararen normalizazio 
neurriei buruz, gehienak 
enplegu publikoaren 
sarbidean euskararen 
ezagutza deuseztatuz

- Batetik, EH Bildu talde parlamentarioak egindakoa;

- Bestetik, Euzko Abertzaleak talde parlamentarioak egindakoa.

Biak proposatzen dutena da, funtsean, Euskal Enplegu Publikoaren 11/2022 
Legearen aldaketa puntuala  hizkuntza-normalizazioko neurriei dagokienez. 
Lehenak aldaketa sakona planteatzen du, bigarrenak arinagoa, baina biek dute 
helburu Enplegu publikoaren sarbidean hizkuntza eskakizunak bermatzea, eta 
egungo jurisprudentzia alderantzikatzea.

2. Lege proposamenon testuingurua
Bi lege proposamenen hitzaurreak irakurri ondoren, argi geratzen da zein 
den proposamenon helburua. Hitzaurreetan irakur daitekeenez, biak dute 
segurtasun juridikoa areagotzeko borondatea, azkenaldiko jurisprudentziak 
sorrarazi duen egoera iraultzeko asmoz. Aurreratu dugun bezala, azkenaldiko 
jurisprudentziak sistematikoki, neurriz kanpokotzat jotzen du euskal enplegu 
publikora iristeko prozeduretan euskara jakitea eskatzea.

Gaia koka dezagun, abia gaitezen eredua deskribatuz. Konstizioaren abaroan, 
enplegu publikoaren hizkuntza normalizazioa bi ereduren arabera antolatu da:

- Batetik dugu, hizkuntza eskakizunak lanpostuetan singularizatzen duen sistema, 
lanpostu jakin batzuetan bi hizkuntzen ezagutza ezarriz, baina ez guztietan.

- Bestetik, hizkuntza eskakizunak orokortzen duen sistema, lanpostu 
guztietan bi hizkuntza ofizialen ezagutza ezarriz.

Eredu bat edo bestearen alde egiterakoan, faktore askok dute eragina (faktore 
soziolinguistikoak, adostasun politikoak…) baina bereziki inportantea da 
administrazio eginkizunetan hizkuntza propioari eman nahi zaion rola, edo 
funtzioa. Erakundeon jardueretan hizkuntza propioa erabilera normal eta 
orokorreko zerbitzu-hizkuntza eta lan-hizkuntza izango bada, edo horren 
aldeko trantsitua planteatzen bada, bigarren eredurantz abiatzea nahitaezkoa 
izango da.

EAEan lehen eredua da aplikatzen dena, hizkuntza eskakizunen sistema 
deritzona. Lege ardatza 1982ko Euskara Normalizatzeko Legean aurkitzen 
da, 14.1 artikuluan: “Botere publikoek zehaztuko dute zein lanpostutarako 
den derrigorrezkoa bi hizkuntzak jakitea”. Orientazioa mugatua da: plaza 
jakin batzuetan, euskara eskakizuna izango da, besteetarako ez. Sistema hau 
Enplegu publikoari buruzko legeetan barneratu egin da, eta Dekretu bidez 
garatua izan da. Funtsean, hizkuntza eskakizunen sistemaren ardatzak 
hauexek dira:

- Lanpostu guztiek dagokien hizkuntza-eskakizuna (HE) izango dute.

- Lanpostuen HE eta bere derrigortasun data (hau da, euskara jakitearen 
derrigortasuna noiztik sortzen dituen eraginak agertzen duen data), biak 
lanpostuen zerrendetan agertu behar dira.

- Hizkuntza-eskakizuna nahitaezkoa ez den bitartean, euskararen ezagutzari 
merezimendu gisa eman beharko zaion balorazioa zehazteko baino ez du 
balioko.

- Derrigortasun-datatik aurrera, hizkuntza-eskakizuna betetzea nahitaezko 
eskakizuna izango da dagokion lanpostuan sartzeko eta hura betetzeko.

- Zein/zenbat lanpostutan izango da derrigorrezkoa hizkuntza eskakizuna? Horri 
dagokionez, Enplegu Publikoari buruzko Legeak dio, bere 187.8 (2) artikuluan: 

N A Z I O  G O G O A

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   5

9 



derrigortasun-data zein lanposturi dagokion zehazteko, nahitaez hartuko dira 
kontuan administrazio publiko… bakoitzak “hizkuntza-plangintzako tresnetan 
ezarritako helburuak”.

- Horrez gain 19/2024 Dekretuak 
Derrigortasun-indizeaz hitz egiten digu. 
Derrigortasun indizea polinomio baten arabera 
kalkulatzen da: euskaldunen portzentajea + ia 
euskaldunen portzentajearen erdia. Adibidez, 
udalerri batean euskaldunen portzentajea 
%40 bada eta ia euskaldunen portzentajea 
%30, indizea %55a izango da (40+ (30/2)=55). 
Horrek esan nahi du udal lanpostuen zerrendan 
100 langile agertzen badira, horietako 55 
gutxienez derrigorrezko hizkuntza eskakizuna 
izango dutela.   

Sistemak parametro horien arabera funtzionatu 
izan du urte luzez, gatazka sakonik gabe. 
Baina gauzak aldatu dira Auzitegi Nagusiaren 
norabide aldaketa baten ondorioz:

Azken bost urteotan 100 Epaitik gora izan 
dira euskararen normalizazio neurriei buruz, 
gehienak enplegu publikoaren sarbidean 
euskararen ezagutza deuseztatuz. Norabide 
bereko epaiak 2021 urtetik aurrera ageri 
zaizkigu. Norabide berria agertzen dituzten 
kasurik garrantzitsuenak hauek dira:

- 2021eko maiatzaren 4koa da Irungo 
Udaltzainei buruzkoa; 

- gero Uliazpikoa 2023ko otsailaren 24koa; 

- Bizkaiko Foru Aldundiko Lanpostuen 
Eskaintza Publikoari buruzkoa, 2024ko 
azaroaren 22koa (estabilizazio prozesua 77/71 
eta txanda librekoak 16/12); 

- Gipuzkoako garbitzaile-jangeletako 
operarioei buruzkoa, 2025eko martxoaren 
5ekoa; 

- eta 2025eko urriaren 24koa, GFA 
administrarien 100 lanpostuei buruzkoa. 

Jurisprudentzia hori iraultzeko bide judiziala 
itxita dago, Auzitegi Gorenean aurkeztu diren 
Kasazio errekurtsoak ez baitira tramitera 
onartu. 

Baina… zertan oinarritzen da Auzitegi Nagusiko administrazio auzigaietarako 
salaren lehen sekzioa 

Hizkuntza eskakizunak deuseztatzeko? Nagusiki honako hiru argumentu 
hauek darabiltza:

H I Z K U N T Z  P O L I T I K A K  I Ñ I G O  U R R U T I A

Erakundeon jardueretan 
hizkuntza propioa 
erabilera normal eta 
orokorreko zerbitzu-
hizkuntza eta lan-
hizkuntza izango bada, 
edo horren aldeko 
trantsitua planteatzen 
bada, bigarren 
eredurantz abiatzea 
nahitaezkoa izango da

Erakundeon jardueretan 
hizkuntza propioa 
erabilera normal eta 
orokorreko zerbitzu-
hizkuntza eta lan-
hizkuntza izango bada, 
edo horren aldeko 
trantsitua planteatzen 
bada, bigarren 
eredurantz abiatzea 
nahitaezkoa izango da

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   6

0 



1 ARGUMENTUA:
Lanpostu publikorako deialdi zehatzean postu elebidun gehiago badira euskara 
jakitea eskatzen ez dituztenak baino, proportziozkanpokotzat jotzen da, 
hizkuntza bien arteko oreka urratzen delako.

- todas las plazas de cuidador/a, aparecen perfiladas, con la exigencia de un perfil 
lingüístico 2 con fecha de preceptividad vencida, lo que resulta contrario a los artículos 
14 y 23.2 de la Constitución Española y, por ello, resulta discriminatoria, excesiva y 
desproporcionada

- la fijación de dicho requisito en porcentajes ( del 90 % o más ) de las plazas 
convocadas muy superiores a los que representan los índices de población 
vascoparlante … no cohonesta con el derecho de los aspirantes sin conocimiento,

- comporta de “hecho” la exclusión de los aspirantes castellanoparlantes de la 
convocatoria al reducir a la mínima expresión sus posibilidades de acceso, esto es, el 
5,88 del total de plazas convocadas

- esa desproporción entre aspirantes (100% de los euskaldunes vs. 5, 88 % de los 
castellanos parlantes) la que marca el cariz discriminatorio por razones lingüísticas de 
las bases recurridas

Juridikoki ikuspegi okerra dela esan daiteke. Batetik, euskararen 
normalizazioa arautzen duen Dekretuen arabera, deialdi zehatzeko plaza-
kopurua ez delako irizpide erabakigarria. Proportzioa neurtzeko administrazio 
osoko plaza-kopurua hartu behar da kontutan (19/2014 Dekretua, 25.1 art.), 
eta ez deialdi jakin batean eskaintza publikora ateratzen diren lanpostu 
kopurua. Derrigortasun indizea kalkulatu behar da administrazioaren lanpostu 
guztiak kontutan hartuz, eta ez deialdiz deialdi. Bestetik, auzitegiaren arabera 
badirudi euskararik jakin gabe administrazio langile bihurtzeko eskubidea 
dagoela, eta euskara galdatuz gero eskubide hori kaltetzen dela. Baina ikuspegi 
horrek ez du babesik, legeak ez du halako eskubiderik aitortzen. Konstituzioak 
dioena da (23.2 art) enplegu publikoan lanpostua lortzeko eskubidea dagoela, 
betiere “legeek ezartzen dituzten baldintzak betez gero”. Eta gure kasuan, 
legeak bi hizkuntzak jakitea galdatzen du zenbait lanpostutan behinik behin.

2 ARGUMENTUA: 
La exigencia de conocimiento del idioma a los aspirantes a cargo público tiene 
sentido en cuanto es necesaria para garantizar el derecho de la ciudadanía a 
utilizar el euskera. Más allá de ello, podemos considerar que constituye un requisito 
discriminatorio

Argumentu honen beste adibide bat: no es necesario que todos los agentes de la 
policía municipal conozcan el euskera para garantizar a los ciudadanos su derecho 
a relacionarse con la administración utilizando esa lengua. Sería suficiente con que 
uno de los integrantes de cada pareja y alguno de los agentes que atiende al público 
conozcan el idioma

Auzitegiak jurisdikziorik ez duen tokian sartzen da bete betean. 
Administrazioari dagokio hizkuntza politikaren definizioa egitea, eta ez 
auzitegiei. Auzitegiek gustuko ez izatearren egungo hizkuntza politika, ez 
dute arrazoi horregatik hizkuntza politika atzera botatzerik. Hala eginez gero 
“aktibismo judizialaren” kasu argian geundeke. Tamalez hala dela dakusat.

Hizkuntza politika definitzea Legeari dagokio. Hizkuntza eskakizunak 

hizkuntza politikaren helburuekin bat etorri behar dira. Ardatza hizkuntza 
eskubideak bermatzea  izan daiteke, edota euskara erabilera normal eta 
ohikoa bihurtzea administrazioan (gaztelerak betetzen dituen funtzio berdin 
berdinak). Euskararen erabilera normalizatua ardatz ezarriz gero, hizkuntza 
eskakizunak dezente zabaldu beharko dira (leihatilatan dauden funtzionarioez 
harago). Edozelan be, helburu hori ezartzea legeari dagokio eta ez auzitegiei.

3 ARGUMENTUA: 
Se anteponen los objetivos de la planificación 
lingüística… al derecho de acceso en condiciones 
de igualdad, mérito y capacidad a las plazas 
convocadas para la provisión de aquel ; no obstante 
el rango “constitucional” de estos últimos

Auzitegiak hizkuntza normalizazio prozesua 
eta meritu eta gaitasun printzipioak disoziatzen 
ditu. Ikuspegi horrek ez du babes juridikorik. 
Konstituzio Auzitegiak 46/1991 Epaian argi utzi 
zuen lurraldean ofiziala den hizkuntza jakiteko 
eskakizuna guztiz sar daitekeela Konstituzioko 
23 artikuluak eskatzen dituen merezimendu eta 
gaitasunen artea.

Egoeraren balantzea: labur esanda, egungo 
aktibismo judizialaren ondorioz, egoerak 
ezaugarri hauek ditu:

Hizkuntza eskakizunen egungo konfigurazioa 
kolapsora eraman izan da, sarbideari 
dagokionez behinik behin. 

Ezegonkortasun juridikoa nagusitu da. Deialdi 
publikoetan euskarazko lanpostuak gehitzerik 
ote dagoen ez dago araubidearen menpe, 
auzitegien irakurketa subjektiboaren menpe 
baizik; segurtasun juridikorik ez dago.

Hizkuntza eskakizunen sistemaren oinarriak 
edo arauak erabat hauskor bihurtu dira.

Egoera honek eragin latzak sorrarazten ari 
ditu, euskarazko eskakizunak atzera botatzen 
diren neurrian, euskararik jakin gabe enplegu 
publikoan sarbidea ahalbidetzen baita.

Krisi egoera honi irtenbidea bilatze aldera, euskararen normalizazio prozesua 
oinarritzen dituzten oinarri juridikoak berreraiki behar dira. Horretara datoz 
jarraian aztertuko ditudan bi lege-ekimenak

3. Euzko Abertzaleak legebiltzar taldearen 
proposamena
Talde honek “Hizkuntza Normalizaziorako Neurriei buruzko Legea, 
11/2022 Legea aldatzen duena” izeneko proposamena aurkeztu du. Lege-
proposamenaren azalpen-Zioak honako hau adierazten du: 

H I Z K U N T Z  P O L I T I K A K  I Ñ I G O  U R R U T I A

Hizkuntza eskakizunen 
egungo konfigurazioa 
kolapsora eraman 
izan da, sarbideari 
dagokionez behinik behin

Krisi egoera honi 
irtenbidea bilatze aldera, 
euskararen normalizazio 
prozesua oinarritzen 
dituzten oinarri 
juridikoak berreraiki 
behar dira

EH Bildu taldearen 
proposamenak egungo 
sistema alderantzikatzea 
proposatzen du, 
Kataluniako eta Galiziako 
sistemetara hurbilduz

Helburua da “…proportzionaltasun indibidualizatuaren printzipioa lege-
mailarekin finkatzea. Alde batetik, euskal administrazio publiko bakoitzak, 
hizkuntza-eskakizunak eta derrigortasun-datak finkatzean, azterketa 
zorrotza eta justifikatua egin behar du, proportzionaltasun irizpideetan eta 
erakundean hizkuntza ofizialak erabiltzeko benetako beharretan oinarrituta, 
eta, beste alde batetik, arau-automatismoa desagerrarazi behar du, berariaz 
debekatuz “nahitaez bete beharreko indizeen zehaztapen orokorrak” 
aplikatzea, hori izan baita, hain zuzen ere, jurisprudentzia berrian frikzioeta 
deuseztatze-puntu nagusia…”.

Proposamenak derrigorrezko indizea zokoratzen du, eta haren ordez 
administrazio bakoitzak egindako proportzionaltasun-analisi bat ezartzea 
proposatzen du. Analisi horren arabera, administrazio publiko bakoitzak 
zehaztu beharko du bi hizkuntzak ezagutzea nahitaezkoa izango den plazen 
kopurua (portzentajea).

Jarraian, proposamenaren eduki materiala jasotzen da; horretarako, Euskal 
Enplegu Publikoari buruzko 11/2022 Legearen 187. artikuluari 11. apartatu berri 
bat gehituko litzaioke, honako testu honekin:

“11. Euskal administrazio publikoetako erakunde bakoitzean, euskararen 
normalizazioari eta erabilerari buruzko plangintzarako aldi baterako tresna 
onartzean, eta horren barruan ezarri beharreko helburuak, neurriak eta 
bitartekoak ezartzean, zorroztasun osoz zehaztu beharko da hizkuntza-
eskakizunaren derrigortasun-data ezarrita duten plazen ehunekoa. Erakunde 
bakoitzak egiten duen zehaztapena proportzionaltasun-irizpideen arabera 
justifikatu beharko da, erakundearen hizkuntza ofizialak erabiltzeko 
irizpideak kontuan hartuta. Ez da aplikatuko nahitaez bete beharreko indizeen 
zehaztapen orokorrik.

Enplegu publikora sartzeko deialdiek, bai eta lanpostuak betetzeko, mugitzeko 
eta barne sustapeneko prozesu guztiek kontuan hartu eta aplikatuko dute 
Administrazio publikoan euskararen normalizazioari eta erabilerari buruzko 
araubide juridikoa, lege honetan ezarritakoaren arabera.”

Proposamenaren ezaugarriak honakoak dira:  

a) Habilitatzailea da

Administrazio bakoitzari dagokio zehaztea bere plazen ze ehunekotan (ze 
portzentajetan) hizkuntza-eskakizunaren derrigortasun-data ezarrita 
izango duten. Indize edo portzentaje horrek agertzen duena da zenbat 
lanpostuk izango duten derrigortasun data ezarrita. Halere, argi izan behar da 
proposamenak ez duela esaten ehuneko horretan lanpostu denak prezeptiboak 
izan behar direnik, diferituak ere ezarri ahal izango baitira.

b) Non jaso behar da ehunekoa?

Ehuneko hori administrazio bakoitzak zehaztu beharko du eta ondoren jaso 
“Hizkuntza Plangintzarako aldi baterako tresnetan”. Ze tresna dira horiek? 
19/2024 Dekretuak hizkuntza plangintzarako tresnak arautzen ditu: plan 
estrategikoak eta kudeaketa planak ezberdinduz.

Juridikoki mahai-gaineratu daitekeen gai bat da plan estrategikoen 
izaera juridikoa: administrazio erregelamendutzat jo beharko lirateke edo 
administrazio egintzak dira? Gai konplexua da eta erantzuna emate aldera, 
planaren edukia xehe aztertu beharko genuke. Ez da unea horretaz sakontzeko, 
baina erantzunaren arabera aurkatzeko bideak ez dira berdinak izango.

c) Proportzionalitatea neurtzeko parametroa

Orain arte hizkuntza eskakizunen sistemak bi parametro ezarri ditu 
derrigortasunak zehazteko: batetik, administrazio bakoitzaren hizkuntza 
planifikazioa eta, bestetik, “derrigortasun indizea”. 

Proposamenak planteatzen duena da, 
aurrerantzean, batetik, derrigortasun indizea 
ez aplikatzea; beraz derrigortasunak ezarri 
ahal izango dira indizetik gora zein indizetik 
behera. Eta bestetik, planteatzen duena da 
proportzionalitatea neurtzeko parametro 
bakartzat hartzea: erakunde bakoitzari 
onartzea dagokion “hizkuntza ofizialak 
erabiltzeko irizpideak”.

Funtsezko elementua bihurtzen da 
administrazioak egiten duten proportzionaltasun-
azterketa. Euskara jakitea nahitaezkoa izango 
diren lanpostuen zehaztapena egiterakoan 
proportzionaltasunez jokatu beharko du 
administrazio bakoitza, hizkuntza ofizialak 
erabiltzeko irizpideak kontuan hartuz.

Hori da EAJren planteamenduaren ardatza. 
Ardatz horren gainean bi kontsiderazio juridiko 
egin nahi nituzke: 

- Batetik, proposamenak euskal sektore publikoko 
entitate bakoitzaren hizkuntza erantzukizuna 
handitzea du helburu

Proposamenak planteatzen duena da hizkuntza 
aldetik autonomia zabaltzea. Hori, neurri 
batean, positibotzat jo daiteke, entitate publiko 
bakoitzak bere hizkuntza politikaren helburuak 
definitu ditzakeelako. Neurri horretan, 
administrazio bakoitzaren ardura eta eskumen 
esparrua zabaltzen da. Halere, autonomia hori 
legez mugatuta ez dagoenez, administrazio 
bakoitzak derrigortasunak gora eraman ditzake, 
baina baita behera eraman ere, erabilera 
irizpideak ezartzen dutenaren arabera. 

Proposamenak autonomia indartzen badu ere, arrisku bat ere badakar: 
administrazio bakoitzak egiten duen proportzionaltasun-judizio hori 
epaitegiek berrikus dezaketelako. Proportzionaltasun azterketa udalez-
udal eta administrazioz-administrazio egin beharko da. Eta aipatu dugun 
jurisprudentziaren ildoa ezaguna izanik, seguraski berrikuspenaren menpe 
jarriko da, bereziki deialdi zehatzetan euskarazko lanpostu gehiago agertzen 
badira. Segurtasun juridikoaren aldetik, proposamen honek apenas dakar 
aurrerabiderik. Proposamena, egungo ziurgabetasun juridikoa konpontzeko 
baliagarria izango denik, zalantzak sortzen zaizkit. Susmoa dut karga 
handiegia jarri zaiela Udalerriei (motxilan pisu gehiegi).

Gaur egungo jurisprudentziak eraman gaituen koiuntura honetan, legeari 
berme handiagoa eskatu beharko litzaiokeelakoan nago. Segurtasuna 
areagotzea baldin bada helburua, eta baita marko juridiko sendoagoa ezartzea, 
zalantzak sortzen dizkit planeamenduak. 

H I Z K U N T Z  P O L I T I K A K  I Ñ I G O  U R R U T I A

Proposamen hori 
lege bihurtuko balitz, 
Administrazioak 
behartuta egongo 
lirateke euskararen 
ezagutza oposizio 
guztietan baldintza 
modura eskatzeko, 
lege indarrez. Halere, 
proposamenak 
administrazioei 
salbuespenak ezartzeko 
ahalmena aitortzen dien 
neurrian, salbuespenak 
lirateke justifikatu 
beharrekoak. Kontrol 
judiziala, beraz, 
salbuespenetara 
mugatuko litzateke

Proposamen honek hizkuntza eskakizunen proportzionalitatea aztertzea Udal 
eta administrazio bakoitzaren esku lagatzen duen neurrian, zaila izango da 
egungo joera jurisprudentziala iraultzea. Egungo testuinguruan, Legeak berak 
marko juridiko finkoagoa ezartzea gomendatuko nuke. 

- EAJren planteamendua ez da erabat berritzailea

Esan bezala, emendakin proposamenak dakarrena da, administrazio bakoitzari 
dagokiola derrigortasunak zehaztea, eta zehaztapen hori administrazio 
bakoitzeko erabilera irizpideen araberakoa izan behar dela. Proposamen hau, 
berau, egun indarrean dugun legean, dagoeneko, jasota dago. Enplegu Publikoari 
buruzko Legeko egungo 187.8(2) artikuluak zera dio hitzez-hitz:

187.8 (2): Nolanahi ere, derrigortasun-data zein lanposturi dagokion 
zehazteko, nahitaez hartuko dira kontuan administrazio publiko… bakoitzak 
hizkuntza-plangintzako tresnetan ezarritako helburuak. (“En todo caso, 
para determinar los puestos de trabajo a los que corresponde señalar fecha de 
preceptividad, se tendrán en cuenta, necesariamente, los objetivos fijados por cada 
administración pública, institución y organismo en sus correspondientes instrumentos 
de planificación lingüística”).

Gaur indarrean dagoen 8. paragrafoak administrazioak habilitatzen ditu 
prezeptibitateak zehazteko bakoitzak onartzen duen Hizkuntza Plangintzako 
tresnetan jasotako helburuen arabera. Hori berori da, hain zuzen ere, Euzko 
Abertzaleen proposamenaren oinarria.

Azpimarratu behar da, gaur egun indarrean den 8. Paragrafoak honako 
termino hauek jaso dituela: “nolanahi ere” “nahitaez hartuko dira kontuan” 
administrazio bakoitzak hizkuntza-plangintzako tresnetan ezarritako 
helburuak. Artikuluaren literaltasunak agertzen duena da administrazio 
bakoitzaren hizkuntza helburuek lehentasunez kontutan hartu behar direla, 
derrigortasunak zehazteko orduan.

Hizkuntza Eskakizunak arautzen dituen Dekretuak (19/2024 Dekretua) irizpide 
hori berretsi du bere 34. artikuluan: 

 “Artículo 34.– Asignación de fechas de preceptividad.

1.– Para determinar los puestos de trabajo a los que corresponde asignar fecha de 
preceptividad, se tendrán en cuenta, necesariamente, los objetivos fijados por cada 
entidad del sector público vasco en sus correspondientes instrumentos de planificación 
lingüística.

Además, de conformidad con lo previsto en el artículo 25.1, el porcentaje del número 
total de puestos de trabajo que deberán tener perfil lingüístico preceptivo en cada 
entidad y para cada período de planificación vendrá determinado por el índice de 
obligado cumplimiento”.

Artikulua argia da: derrigortasunak zehazteko orduan kontuan hartu 
beharrekolehen irizpidea da euskal sektore publikoko erakunde bakoitzak 
hizkuntza-plangintzako tresnetan finkatutako helburuak. Eta “gainera”, 
bigarrenez, “nahitaez bete beharreko indizea”.

Hori hala izanik, kezka juridiko bat sortzen zait: derrigortasunak 
zehazteko parametro hori gaur egungo araubidean jada existitzen bada, eta 
jurisprudentzia gelditzeko nahikoa izan ez bada, ze esperantza izan behar ote 
dugu proposamen berriarekin? 

Tamalez, susmoa dut Euzko Abertzaleen proposamena ez dela eraginkorra 
izango.  Hots, proportzionaltasuna administrazio bakoitzaren Hizkuntza 

plangintzaren arabera ezartze hutsak, ez dut uste segurtasun juridikorik 
emango dionik sistemari. Jurisprudentziari begira jarriz gero, ondorio hori 
sendotuta agertzen da. 2024ko azaroaren 22ko EAEANaren epaiak baieztatzen 
du arazo nagusia ez dela indizea gainditzea, baizik eta deialdi bakoitzaren 
emaitza hizkuntza aldetik desproportzionatua izatea.

las previsiones o cálculos de los sucesivos planes 
de normalización del uso del euskera aprobados 
por el Consejo de Gobierno Foral respecto a 
los indices de preceptividad y su aplicación a 
los puestos de esa Administración no excusa 
de su aplicación en las correspondiente OPE y 
“convocatoria a convocatoria “ conforme a las 
normas constitucionales antes citadas. Y en el caso 
que enjuiciamos, no es que se haya producido una 
sobreponderación del requisito de preceptividad 
en cuestión sino una falta de ponderación “in 
radice” de sus bases y criterios de asignación con la 
relación porcentual entre euskaldunes y castellano-
parlantes en la población del Territorio de Bizkaia, 
lo que se ha traducido en las desproporcionalidad 
apreciada por la sentencia apelada

Epaiak dioena da Hizkuntza eskakizunen 
sistema ongi aplikatu arren, deialdi jakin 
batean euskarazko plaza gehiago ateratzen 
badira, berdintasun printzipioa urratzen dela. 
Zalantzak ditut, beraz, Euzko Abertzaleak 
talde parlamentarioaren proposamena 
jurisprudentzia iraultzeko nahikoa 
eraginkorra izango ote denik.

4. Euskal Herria Bildu 
legebiltzar taldearen 
proposamena
EH Bildu taldearen proposamenak egungo 
sistema alderantzikatzea proposatzen du, 
Kataluniako eta Galiziako sistemetara 
hurbilduz. Hots, arau nagusitzat zera 
finkatzen du: bi hizkuntza ofizialen 
ezagutza nahitaezko baldintza izango da 
administrazioaren zerbitzura lan egiteko, 
salbuespenak-salbuespen. Ze berrikuntza 
dakar proposamen honek? Gaur egungo 
legediaren arabera, administrazioek zehaztu 
behar dute ze lanpostutan euskara jakitea 
izango den nahitaezkoa. Administrazioek 

justifikatu behar dutena da zergatik lanpostu batzuetan euskara nahitaezkoa 
izango den. Eta hori hizkuntza planifikazioaren esku uzten da (erabilera 
irizpideak edo derrigortasun indizea). EHBilduren proposamenaren arabera:  

- Lege bidez, bi hizkuntza ofizialen ezagutza sarbiderako arau orokor 
bihurtzen da.

H I Z K U N T Z  P O L I T I K A K  I Ñ I G O  U R R U T I A

Konstituzio Auzitegiak 
adierazi zuen enplegu 
publikorako sarbidean 
bi hizkuntza ofizialen 
ezagutza eskatzeak 
ez duela Konstituzioa 
urratzen, meritu eta 
gaitasun printzipio 
konstituzionalen baitan 
ulertu behar delako

Proposamenaren 188. 
artikuluak administrazioek 
salbuespenak 
ezartzerakoan kontutan 
hartu ditzaketen faktoreak 
aipatzen ditu, hala nola: 
- eremu geografikoko 
inguruabar 
soziolinguistikoak,
- lanpostuen izaera 
berezia  
- eta hizkuntza 
plangintzako tresnetan 
zehaztu daitezkeen 
irizpideak 

- Neurri berean, administrazioei ahalmena ematen zaie salbuespenak 
zehazteko. Justifikatu behar dena da, ze lanpostutan “ez den 
nahitaezkoa” izango euskara jakitea (euskararen ezagutza salbuetsiz edo 
atzeratuz). Eta hori da zorrotz motibatu behar dena. 

- Gehienezko salbuespen kopurua mugatzen da indize baten bitartez: 
“geroratze indizea” deritzona.

Proposamen honen aplikazioaren ondorioz lor daitekeen azken emaitza, gaur 
egungoaren oso antzekoa, edo berdina, izan daiteke. Salbuespen sistemaren 
konfigurazioa da gakoa. 

Proposamenak 11/2022 Legearen hainbat artikulu aldatzea proposatzen du (70, 
71, 79, 187, 188, 189, 190). Proposamen honen helmena ulertzeko hauek dira 
funtsezko artikuluak:

187.2 artikulua: “Euskal administrazio publikoetako langile guztiek, ahoz 
zein idatziz, bi hizkuntza ofizialak behar bezala ezagutu behar dituzte, beren 
lanpostuari dagozkion eginkizunak betetzeko gai izan daitezen…”

187.8 artikulua: Eusko Jaurlaritzak ebatzitako ditu sarbidean hizkuntza-
eskakizunak egiaztatzeko salbuespenak edo geroratzeak finkatzeko irizpideak. 
Geroratze indizeak agertuko lituzke sektore publikoko erakunde bakoitzak 
sarbide prozeduretan gehienera salbuetsi edo atzeratu ditzakeen lanpostuen 
ehunekoa.

188. artikulua: hautaketa- eta hornitze prozesuetan euskara jakitea eskatzen 
ez dituzten plazak berariaz motibatu beharko dira. Arrazoien artean hauek 
aipatzen dira:

- eremu geografikoko inguruabar soziolinguistikoak,

- lanpostuen izaera berezia  

- eta hizkuntza plangintzako tresnetan zehaztutako beste irizpide batzuk

Eredua, beraz, hiru ardatzetan oinarritzen da: (1) sarbide prozesuetan, legearen 
aginduz, bi hizkuntza ofizialen ezagutza orokortzen da; (2) administrazioei 
bide ematen zaie salbuespenak ezartzeko eta justifikatzeko (3) salbuespen 
ahalmena mugatzen da geroratze-indizearen bidez, gehienezko izaerarekin 
konfiguratua izan dena.

Ze balorazio egin daiteke?

Proposamenak printzipioak argi finkatzen ditu baina zenbait gauza irekita 
uzten ditu, alderdien arteko negoziazioari bidea zabalduz. Iruditzen zait 
kontzienteki irekita utzi dituela hainbat gai, hala nola geroratze indizearen 
hedapena, salbuespenak eta geroratzeak ezberdintzen ditu bakoitzaren 
erregimena argitu gabe... Letra nagusiari begira, edo printzipioei begira, ze 
balorazio egin daiteke:

a) Segurtasun juridikoaren ikuspegitik proposamen sendoagoa da

Eusko Alderdi Jeltzalearen proposamenarekin alderatuz, EH Bildurenak 
abantaila nagusi bat du, eta da, legeak, berak, ezartzen duela araua, ez 
administrazio bakoitzak. Euskara jakitea lege baldintza gisa ezartzen 
da, Administrazio bakoitzaren hizkuntza plangintzaren esku utzi gabe. 
Proposamen hori lege bihurtuko balitz, Administrazioak behartuta egongo 
lirateke euskararen ezagutza oposizio guztietan baldintza modura eskatzeko, 

lege indarrez. Halere, proposamenak administrazioei salbuespenak ezartzeko 
ahalmena aitortzen dien neurrian, salbuespenak lirateke justifikatu 
beharrekoak. Kontrol judiziala, beraz, salbuespenetara mugatuko litzateke.

b) Proposamena habilitatzailea da 

Proposamena habilitatzailea da baina soilik salbuespen erregimenari 
dagokionez. Legeak arau nagusia ezartzen duenez Administrazioek hura 
aplikatu besterik ez du egin behar. Legeak halere Administrazioari bide 
ematen dio salbuespenak ezartzeko, hau da euskara ze lanpostutarako ez den 
nahitaezko izango zehazteko, justifikatutako arrazoiak tarteko. Lanpostu 
publikoetarako deialdientzat segurtasun juridikoa handituko litzateke.

c) Proposamena konstituzioaren araberakoa ote da?

EHBildu legebiltzar taldeak proposatzen duen sistemak aurrekariak ditu. 
Kataluniako eta Galiziako ereduen norabidetik doa, nahiz eta ez den sistema 
berdina, geroratze sistema ireki samar bat barneratu baitu. 

Katalunian eta Galizian bi hizkuntzen ezagutza nahitaezkoa da sarbidean. 
Sistema honen konstituzionaltasunaz Konstituzio Auzitegiak jardun du hainbat 
aldiz (46/1991, 31/2010, 165/2013, 118/2025). KAE 46/1991 Epaian Konstituzio 
Auzitegiak adierazi zuen enplegu publikorako sarbidean bi hizkuntza ofizialen 
ezagutza eskatzeak ez duela Konstituzioa urratzen, meritu eta gaitasun 
printzipio konstituzionalen baitan ulertu behar delako:

No debe entenderse la exigencia de conocimiento del catalán un requisito ad extra, 
independiente del mérito y capacidad acreditadas, sino, al igual que cualquier otro 
conocimiento o condición exigida para el acceso a la función pública, una exigencia 
con cuya acreditación se da satisfacción a dichos principios constitucionales, en 
la medida en que se trata de una capacidad y un mérito que, según el art. 34 de la 
Ley catalana 17/1985, ha de acreditarse y valorarse en relación con la función a 
desempeñar, y por tanto guarda la debida relación con el mérito y capacidad, tal como 
impone el art.  103 C.E

Arrazonagarritasunari buruz zera esan zuen Konstituzio Auzitegiak:

La razonabilidad de valorar el conocimiento del catalán como requisito general de 
capacidad, aunque variable en su nivel de exigencia, viene justificada por diversos motivos. 

En primer lugar debemos mencionar el carácter del catalán como lengua de la 
Administración de la Generalidad, junto con el castellano, ambas de uso preceptivo 
(art. 5 Ley catalana 7/1983); que son válidas y eficaces las actuaciones administrativas 
hechas en catalán (art. 7.1 Ley catalana 7/1983); y que los particulares gozan del 
derecho de usar el catalán en sus relaciones con la Administración (art. 8 de la Ley 
7/1983 y STC 82/1986, fundamento jurídico 3.°). 

Además, se trata de un requisito justificado y equitativo también en función de la 
propia eficacia de la Administración autónoma (art.103.1 C.E.), por lo que resulta 
constitucionalmente licito exigir, en todo caso, un cierto nivel de conocimiento de la 
lengua catalana, que resulta imprescindible para que el funcionario pueda ejercer 
adecuadamente su trabajo en la Administración autonómica, dado el carácter cooficial 
del idioma catalán en Cataluña (art.  3.2 C.E. y art. 3.2 E.A.C.)  y dada también la 
extensión del uso del catalán en todo el territorio de la Comunidad Autónoma.”

Konstituzio Auzitegiak justifikatzeko arrazoien artean dio katalanera erabilera 
zabala duela. Justifikazio hori ez da lehena, ezta nagusia ere, baina aipatzen 

denez… norbaitek esan dezake: egoera soziolinguistikoa gurean ez da berdina. 
Halako erreparoari zera erantzun dakioke: proposamen honek planteatzen 
den sistema ez da Katalunian indarrean dagoenaren berdina: proposamenak 
arau nagusia aurreikusten du (bi hizkuntzak jakitea) baina baita salbuespen 
sistema bat ere. Bi elementuak dira sistemaren oinarriak. 

Nire ustez, salbuespen sistema proportzionaltasuna neurtzeko faktorea da. 
Beraz salbuespen sistemaren konfigurazio juridikoan legoke giltza. Eredu 
honek gaur egungo parametroak iraultzen ditu, alderantzikatzen ditu, 
baina azken emaitza gaur egungoaren berdin berdina izan daiteke. Beraz, 
proportzionaltasunaren ikuspegitik, egungo sistemaren bezain proportzionala 
dela defendatu daiteke.

d) Salbuespen sistema

EHBilduren proposamenak salbuespenez eta geroratzeez dihardu, baina 
kontzeptu horiek ez daude proposamenean erabat garatuta. Geroratze 
indizeak adieraziko luke euskara jakiteaz “gehienera salbuetsi edo 
atzeratu daitezkeen lanpostuen kopurua”. Proposamenaren 188. 
artikuluak administrazioek salbuespenak ezartzerakoan kontutan hartu 
ditzaketen faktoreak aipatzen ditu, hala nola: 

- eremu geografikoko inguruabar soziolinguistikoak,

- lanpostuen izaera berezia  

- eta hizkuntza plangintzako tresnetan zehaztu daitezkeen irizpideak 

Horiek izan beharko lirateke, nire ustez, salbuespen sistemaren ardatz eta 
baita geroratze indizea kalkulatzeko irizpideak.

Proposatuko nuke kontzeptu horiek argitzea, sistema hobeki konfigura dadin. 
Bide horretan, adibidez, bidezkoa litzateke hizkuntza gaitasunen mailaketa 
asimetrikoari bide ematea, eta administrazio karreraren baitan gora egiteko 
balora dadila hizkuntza gaitasun gorenak lortzea. 

ELKARRIZKETA: 

JOSU AZTIRIA

“Euskara da gure hizkuntza 
nazionala da eta ideia horretan 
ardaztutako hizkuntza-politika 
berria jarri nahi dugu martxan”

Josu Aztiria Urtaran Eusko Legebiltzarreko 

legebiltzarkidea da. Gaur egun, euskararen 

biziberritzea, kultur-politika, adimen 

artifiziala zientzia, teknologia eta berrikuntza 

eta digitalizazio demokratikoarekin 

lotutako gaiak eramaten ditu. Bide luzea du 

euskalgintzan, Elhuyarren eta Udako Euskal 

Unibertsitatean, besteak beste.



Hizkuntza-politika berri baterako proposamena landu eta aurkeztu duzue. 
Nola izan da prozesua eta zergatik jarri da martxan?

Hiru hilabeteko prozesu trinko eta aberatsa izan da, urtarrileko batzar 
nazionalean hasiera eman genion eta apirilaren 25an amaituko dena 
proposamenaren berrestea eta gizarteratzearekin. Euskararen biziberritze-

prozesua dagoen egoeran egonik, orain 
arteko hizkuntza-politiken agortzea ikusirik, 
erronka sozial eta teknologia handien 
inpaktua gainean izanik eta pizkunde berri 
baterako Euskalgintzaren Kontseiluak 
egindako deiaren ondotik, indarberritze-
aro berri bat irekitzeko ekarpena egin behar 
genuela ikusi genuen argi eta langintza 
horretan jarri gara, gogoz jarri ere.

Ez soilik gainera, testuinguru jakin bati 
erantzuteko ekimena, mugimendu politiko 
bezala guk ere gure politiken printzipio-
gidariak, ardatzak, herri-erronkak eta apustu 
estrategikoak ere argi izateko beharrezkoa 
dugulako; tokian tokiko errealitatetik 
abiaturik, baina norabide estrategiko 
bateratu batean jarduteko. Eta bidez batez, 
EH Bilduren komunitatearekin irakurketak 
konpartitzeko, euskararen biziberritzeaz 
elkarguneak sortzeko eta behin barruan ongi 
konpaktatuta, gizartean eta erakundeetan 
sendoago, eraginkorrago eta indartsuago 
inpaktatzeko.   

Oso prozesu aberasgarria izan da eta oso 
positiboa. Oso pozik gaude eta oso eskertuta 
gaude egon den erantzun, ekarpen eta 
konpromisoagatik. Harro eta pozik egoteko 
moduko prozesua egin dugula uste dut. 

Geldotze-aro batetik indarberritze-aro 
berri batera pasatzearen beharraz ari zarete 
dokumentuan.

Bai, hala da.  Une honetan geldotzeaz baino 
atzeraldiaz hitz egiten hasteko zantzuak ere 
badaudela uste dugu gainera eta ez da gure 
irudipen bat: euskalgintzaren eta euskararen 
normalizazioan ikertzen eta lanean ari diren 
ikergune eta adituen ikuspegia da hori, 
eguneroko errealitatea ezagutzen eta zorroztasun 
zientifiko handienarekin eginak. 

Uste dugu, ñabardurak ñabardura, euskalgintzaren baitan adostasun zabala dagoela 
orain arteko politikekin ez diogula euskarak behar duen biziberritze-prozesu berria 
eraikiko esatean, eta gehienok ikusten dugu eskala handiko eraldaketa handia bat 
antolatu behar dugula. Diagnostikoak baditugu nahi beste, eta ekiteko garaia da: 
politika publiko ausartak eta hauek trakzionatzeko egiturak,  eta euskararentzat 
estatus juridiko berria bat eraikitzeko ekiteko garaia.  

H I Z K U N T Z  P O L I T I K A K   E L K A R R I Z K E T A  -  J O S U  A Z T I R I A

Une honetan geldotzeaz 
baino atzeraldiaz hitz 
egiten hasteko zantzuak 
ere badaudela uste dugu.

Diagnostikoak baditugu 
nahi beste, eta ekiteko 
garaia da: politika publiko 
ausartak eta hauek 
trakzionatzeko egiturak,  
eta euskararentzat 
estatus juridiko berria bat 
eraikitzeko ekiteko garaia.

EAEko azken bi 
hamarkadetako politikak 
ez dira nahikoak izan. 
Ez dute euskararen 
hiztun komunitatearen 
bilakaerak eskatzen 
zuen eraginkortasuna 
izan. Berrogei urtetako 
hizkuntza politika batek 
egin zezakeen bidea ez 
dute ibili.

Zeintzuk dira zure ustez geldoaldiaren edo atzeraldiaren zantzu nagusiak?

Badira gure ustetan hiru alderdi nagusi. Batetik, euskararen osasunarekin 
lotutako adierazleak leudeke: ikerketek esaten dute hizkuntza-gaitasuna 
hobetzeko ezintasunak ditugula, arnasguneen atzerakada handia ematen ari 
dela eta ikus-entzunezko eta sare sozialetan erdararen input-a handitzeak 
eguneroko erabileran duten inpaktua handia izaten ari dela. 

Bestalde, oldarraldi juridiko, politiko eta mediatikoaren ondorioak ere hor 
daude begi-bistan. Orain arte uste genuen hainbat araubide eta oinarri juridiko 
mugiezinak zirela, baina ikusten ari gara atzeraka egiteko estrategia osoa bat 
dagoela martxan, hizkuntza-zapaldua zapaltzaile bezala agertuz; eta hau gainera 
etorri zaigu urteotako hizkuntzaren auzia despolitizazioa eta mobilizazioa galera 
baten testuinguruan. 

Honi ere gehitzen badiogu azelerazio teknologikoak eta gizartean ematen 
ari diren aldaketak eta prozesu sozialen bizkortzea, erronka berrien aurrean 
jartzen gara gure biziberritze-prozesuan. 

Euskararen osasun-adierazle asko ahultzen ari dira, desfozializazio-prozesu 
baten erdian gaude eta gizarte-aldaketa sakonen erdian, finean.  

Orain arteko hizkuntza-politikek ere ez dute asko lagundu…

EAEko azken bi hamarkadetako politikak ez dira nahikoak izan. Ez dute 
euskararen hiztun komunitatearen bilakaerak eskatzen zuen eraginkortasuna 
izan. Berrogei urtetako hizkuntza politika batek egin zezakeen bidea ez 
dute ibili. EAEko euskararen legearen aukerak ez dira behar bezala baliatu. 
Nafarroan, marko juridiko murritzaren irakurketa are murritzagoen bidez, 
gutxiagotze instituzional etengabea eragin duen hizkuntza-politika garatu da 
eta euskararen ofizialtasunaren zonifikazioak hizkuntza eskubideen urraketa 
mingarria eragin du, hiru mailatako hiztunak sortuz. 

Nagusi izan diren hizkuntza politiken oinarrian arrazionaltasun neoliberala 
ere nagusitu da. Norbanakoengan jarri da hizkuntza normalizazioaren nondik 
norakoaren zama eta ardura nagusia; eta horrek, hizkuntza normalizazio 
prozesua bultzatzeko politika publikoen esku-hartzea gutxiestea ekarri du. 

Azken hamarkadetan ez da euskarak behar zuen hizkuntza-politika ausartik 
aurrera eraman azken finean, legea eskaintzen zituen potentzialitateak ere 
ez dira erabili eta diskurtso politikoan atzera egin dugu. Hizkuntzaren auzia 
norbanakoen auzitzat jo da eta euskararen auzia ezer bada politikoa da. 

Dena dena, maila instituzionalean ere, esaterako udalerri euskaldunetan, 
UEMAren bultzadaz urrats interesgarri bezain eraginkorrak egin dira 
normalizazio-prozesua bizkortzeko eta EAEko Udal Legeak ireki zuen bide 
estrategikoari esker euskarari udal administrazioan lehentasunezko espazioa 
emateko eta ohiko zerbitzu lan-hizkuntza bihurtzeko. Ahalegin interesgarri 
eta bide urratzaileak ere egon dira, eta aitortzea dagokigu. 

Gauza batzuk ere ongi egin dira eta indarguneak baditugu beraz. 

Bai, noski. Saiatu gara gainera irakurketa orekatu bat egiten: ezkortasun 
aktibo eta baikortasun kritikoaren oreka horretan.  Baditugu indarguneak eta 
egin dugu bide emankor handi bat.  Azken hamarkadetan asko egin dugu, 
izugarria izan da euskarak egin duen bilakaera eta hizkuntza-gutxiagotu 
askorentzat ispilu gara. Uste dut harro esan dezakegula handia izan dela egin 
duguna eta baditugu indargune garrantzitsuak: hala nola, inoiz baino herritar 
gehiago daude euskara ezagutzen dutenak, Nafarroan eta Arabako hainbat 

eremutan egin den bide ikusgarria izan da, azpiegitura linguistiko, sozial eta 
instituzional ere badugu, teknologiaren esparruan bide indartsua egin dugu eta 
hizkuntzaren transmisioan ere adierazle onak ditugu.  

Hiztun-komunitate indartsu eta motibatu bat dugu, eta erregai sozial horrek 
ekarri gaitu hona eta erregai hori elikatzen jarraitu behar dugu eraldaketa 
handirako palanka handi bat izan daitekeelako. Badugu komunitate indartsu 
eta motibatu bat (azken Korrikan ikusi da hori), badugu oinarrizko zoru bat, 

eta egoeraren larritasuna esperantza 
aktibo baten bilakatu behar dugu politika 
publiko berrietan gauzatuko dena.  

Paradigma aldaketaz hitz egiten duzue. 

Bi ikuspegitan egin behar dugu 
paradigma aldaketa: egoeraren analisian 
eta hizkuntza-politika berriaren ardatzak 
zehazterakoan.

Hizkuntza politika gidatu izan duen 
markoa nagusiaren arabera, euskararen 
ezagutza eta erabilera baxuagoaren 
arteko aldea euskaldunon kontzientzia 
eta atxikimendu faltak eragiten du, eta 
erabileran jarri izan da foko eta arreta 
nagusia, euskara gutxi erabiltzen delako 
ikuskera eta marko mentala nagusituz. 
Euskalgintzak auzitan jarri izan du, 
askotan, ikuskera hori, eta Txillardegik 
berak ohartarazi zigun erabileraren eta 
ezagutzaren arteko harremana uste 
baino korapilatsuagoa dela eta Iñaki 
Iurrebasoren azken doktorego-tesiak 
beste hedapen eta sakontasun bat eman 
dio.  Gaitasunean jarri da arreta eta 
erakutsi du hizkuntza gaitasuna (gauza 
bat baita euskara ezagutzea eta beste 
bat erraz moldatzea) eta erabilera-
aukerak kontuan hartuta, euskararen 
erabilera altua dela. 

Horrek adierazten du hizkuntzarekiko 
atxikimendu eta kontzientzia handiko 
komunitatea dugula: aukera dugunean, 
euskaldunok geure hizkuntza erabiltzen 
dugu. Motibazio eta kontzientzia hori 
elikatzen jarraitu behar dugu beraz. 

Ikuspegi honek politika publikoak berriz pentsatu eta lehentasunak zehaztea 
eskatzen du. Adierazten du estrategikoa dela hizkuntzarentzat espazioak 
sortzea, espazio sozio-funtzional eta tokikoak: hizkuntza erabiltzeko aukera 
eskaini behar zaio hiztunari.

Eta bestea? 

Botere eta politika publikoen erabilera indartu behar dugula uste dugu. 
Nolabait, norbanakoen praktika eta ekimen kolektibo antolatuak beharrezkoak 

Saiatu gara gainera 
irakurketa orekatu bat 
egiten: ezkortasun aktibo eta 
baikortasun kritikoaren oreka 
horretan.

Estrategikoa da 
hizkuntzarentzat espazioak 
sortzea, espazio sozio-
funtzional eta tokikoak: 
hizkuntza erabiltzeko aukera 
eskaini behar zaio hiztunari.

Hizkuntza-komunitatea 
zentroan jarri eta euskaratik 
ardaztuko den komunitate 
nazional eleaniztuna 
eraikitzeaz ari gara.

Euskaraz bizitzeko espazio 
hegemonikoak behar ditugu.

eta indartu beharrekoak direla aitortuz, normalizazio prozesuetan botere eta 
politika publikoen erabilera sendoa eta eraginkorra behar dugu.  

Aurrera begira, politika publikoetako tresna guztiak, besteak beste hain 
garapen urria izan duen araugintza, modu orekatuan baliatuko dituen 
hizkuntza-politika behar dugu. Alde batetik, hizkuntza-eskubideen berme 
efektiborako beharrezko betekizunak ezartzeko gai izango den politika; eta 
bestetik,  integrazioan, kohesioan eta eskubide kolektiboetan oinarritutako 
hizkuntza politika behar dugu. 

Euskara da euskal herritarron guztion hizkuntza nazionala. 

Hala da, euskal herritar guztion berezko hizkuntza eta hizkuntza nazionala. 
Uste dut oso ongi sintetizatzen duela zein oinarrirekin eraiki nahi dugun 
hizkuntza-politika berria. Eskubide indibidualetan eta hizkuntza-
eskubideetan oinarritua izan den eredutik abiatuta hizkuntza-komunitatea 
zentroan jarri eta euskaratik ardaztuko den komunitate nazional eleaniztuna 
eraikitzeaz ari gara; hau da, estatu-hizkuntzen estatusa eta baliabideak nahi 
ditugu euskararentzat. 

Uste dut gutxiengoen marko batetik euskarak ardaztutako markora jauzi egiten 
dugula eta uste dut aldaketa handi bat dakarrela ikuskera aldetik. Hizkuntza-
eskubideak aitortu eta errespetatzea funtsezkoa da eta politika efektiboak 
behar ditugu, eta aldi berean, lortu behar dugu gure herrian euskara hizkuntza 
egituratzaile izatea, danierak edo suedierak beren herrialdeetan duen estatusa 
nahi dut euskararentzat nire herrian. Ez gehiago, baina ezta gutxiago ere. 

Euskara berdintasunean eta eskubidez osoz plaza guztietan. Oso iradokitzailea 
ematen du, baina azaldu xeheago azpian dauden ideiak mesedez. 

Berdintasunean bizi nahi dugu eta hori lortzeko bidea ekitatea da. Horrek esan 
nahi du ezberdintasun egoeran dagoen hizkuntzari berdintasunera iristeko 
behar duen guztia eman behar diogula.

Berdintasuna eta ekitea hizkuntza-justiziarekin ere lotuta dago, eta horixe dugu 
ezberdintasun egoeran dagoen gure hizkuntza nazionalari egiazko berdintasuna 
emateko ezinbesteko zorua. Hizkuntzen eta hiztunon arteko harreman bidegabe 
eta desorekatuak orekatu eta berdintzea da bilatzen duguna. 

Horregatik, euskararen aldeko borroka berdintasunaren eta justiziaren aldeko 
borroka unibertsala dela ulertzen dugu; Euskal Herriaren askapen nazionalaren 
eta sozialaren aldeko borroka; demokratizazioan aurrera egiteko eta aniztasunaren 
aldeko borroka; hierarkia, desberdintasun eta injustizia linguistikoekin amaitzeko 
eta bizikidetzan, berdintasunean eta justizian aurrera egiteko borroka. 

Eta plazak eman nahi dizkiogu euskarari. Plaza zahar eta berriak. Hegalak eta 
hegoak eman nahi dizkiogu geure hizkuntza nazionalari. Plaza guztietan nahi 
dugu berdintasunean eta eskubide osoz euskaraz bizi. Herri-proiektu baten 
eraikuntza ardazten duen egitasmoa da geurea: euskara berdintasunean eta 
eskubide osoz bizi dadin, eta plaza guztietan.

Hizkuntza batek bizi nahi badu útil i necessari izan behar duela diotek katalanek. 

Hizkuntza batek izan behar du beharrezkoa eta erabilgarria; aurreko batean 
entzuten genion Jordi Borrasi sare sozialetan: Una llengua no es “salva” fent-se 
simpàtica. Una llengua perdura si és útil i necessària

Beharrezko egin behar dugu euskara eta erabilgarri. Eta nik gehituko nioke: 
eskuragarri eta irisgarri ere bai

Beharrezko izateko administrazio publikoan arau nagusi bezala euskara eta 
gaztelania jakin behar dela proposatu dugu Enplegu Publikoaren legean eta 
hezkuntzaren alorrean eraldaketa handia eraiki behar da hizkuntza-gaitasun 
dimentsio anitzekoa indartuz (Komunikatiboa, kontzientea, gozameneko).

Bigarrenik, euskaraz bizitzeko espazio hegemonikoak behar ditugu, 
euskararen erreprodukzioa erraztuko 
duten eremuak sortu eta plaza 
berrietan euskararen presentzia 
areagotzeko egiturak sortuz. Eremu 
guztietan ezin dugu, baina gertuko 
eremu komunitario eta formaletan, 
gure esku daudenetan bai. 

Azkenik, erabilgarri eta irisgarri egin 
behar dugu: euskara ikasteko eskubide 
subjektiboa aitortuz. 

Eskuragarri egiteko euskara ikasteko 
eskubide subjetiboarekin zer esan nahi 
duzu?

Doakotasun errealean eta harago ere  
aurrerapauso handiak eman nahi ditugu, 
ikasteko denbora emanez, euskara 
ikastea irisgarriagoa eginez. Euskara 
jakiteko eta erabiltzeko eskubidea 
egiatan gauzatzeko herritarrek euskara 
ikasteko duten eskubide subjektiboa 
aitortu behar dugu eta ikaskuntza-
prozesua zailtzen edo eragozten duten 
alderdiak (ekonomikoak, denborazkoak, 
kulturalak, etorri berriak direlako, 
desberdintasun-egoerek sortutakoek eta 
gainerakoek) gainditu. Euskalduntzea 
erraztu, lagundu, azkartu eta irisgarria 
egin behar dugu. 

Euskara ikastea eskubide subjektibo 
gisa aitortzeko ekimen legegile bat 
jarriko dugu abian laster. Neurrien 
artean, euskara ikasteko ordu-poltsa 
bat emango diogu herritar bakoitzari 
bere bizialdian erabiltzeko; euskaratik 
eskubide sozial gehiago; eta eskubideen 
bidez euskara gehiago. 

Ardatz nagusiak aipatu da; zein da proposatzen den norabide estrategikoa? 
Nola laburbilduko zenuke?

Printzipio gidariei jarraiki, hainbat herri erronka identifikatu ditugu, gure 
hizkuntza politika gidatuko duen marko estrategikoa eta norabidea emango 
digutenak.

H I Z K U N T Z  P O L I T I K A K   E L K A R R I Z K E T A  -  J O S U  A Z T I R I A

Hizkuntza batek izan behar du 
beharrezkoa eta erabilgarria.

Doakotasun errealean eta 
harago ere  aurrerapauso 
handiak eman nahi ditugu, 
ikasteko denbora emanez, 
euskara ikastea irisgarriagoa 
eginez.

Hau guztia elikatuko duen 
XXI mendeko azpiegitura 
teknologiko, ikus-entzunezko, 
kultural eta mediatiko berria 
behar dugu.

Euskararen berezko hizkuntza 
eta hizkuntza nazionalaren 
izaerari garapen juridiko 
osoa eman nahi diogu, 
lehentasunezko eta erabilera 
normaleko hizkuntza 
bilakatuz.

Jakin badakigu herri erronka hauek elkar elikatzen dutela eta hainbat ekimen 
elkarrekin gurutzatzen direla eta elkarloturik dagoen ekosistema bezala ulertu 
behar dugu, beraz, eta geure hizkuntza-politika norabidetzen eta antolatzen 
lagunduko digun baliabide programatiko bizi eta dinamiko gisa ulertu behar da.  

Lehenik eta muineko herri-erronka gisa euskararen zorua igo behar dugu. 
Euskararen ezagutza unibertsalizatzeko bidean aurrera egin behar dugu 
eta hizkuntzaren gaitasun multimentsionala (komunikatiboa, kontzientea, 
gozamenekoa) areagotu. Euskararen zorua igo, huraxe delako euskararen 
erabilerarako eta guztion hizkuntza izateko oinarrizko eta ezinbesteko 
baldintza: edonon, edonoiz eta edonorekin euskaraz hitz egiteko aukera 
emango duen oinarria; euskara herritar guztiengana hedatzeko bidea. 

Bigarrenik, hiztunak euskarazko espazioak, funtzioak eta lurralde 
hegemonikoak behar ditu, eta aisialdi antolatuan; administrazio 
publikoan, udalerri euskaldunetan eta eremu urbanoetan nagusitasunezko 
eremuak babestu, eratu, indartu eta saretuko behar ditugu. Gertuko ehun 
komunitarioetan eta botere formala eskaintzen duten funtzio, espazio eta 
lurraldeetan euskara nagusi izateko apustu estrategikoak egingo ditugu.

Hirugarrenik. Hau guztia elikatuko duen XXI mendeko azpiegitura 
teknologiko, ikus-entzunezko, kultural eta mediatiko berria behar dugu. 
Bere garaian Euskara Batuak eragin zuen efektuaren pareko azpiegitura 
eraikitzea dagokigu orain: mende eta erronka berrietarako hizkuntza gaitu eta 
euskaldunak elikatuko dituena.

Herri-erronka hauen erregaia izango den dimentsio ideologiko, sinboliko 
eta motibatzaileak ere indartu behar ditugu. Hizkuntzaren aldeko borroka 
elikatuko duen dimentsio politiko eta ideologikoa bultzatuko dugu, euskararen 
aldeko kontzientzia indartuz, baita hizkuntzarekiko atxikimendu eta motibazio 
instrumental, integratzaile eta sinbolikoen multzoa ere bultzatuz.

Eta azkenik, hau guztia ahalbidetuko duen estatus juridiko berria borrokatuko 
dugu euskararentzat Euskal Herri osoan, euskarak behar dituen politika publiko 
aurreratuak eramatea ahalbidetuko duen arkitektura juridiko gaurkotua izateko 
eta euskara nazio- eta kohesio-hizkuntza egituratzaile bihurtzeko.

Horretarako, euskararen berezko hizkuntza eta hizkuntza nazionalaren 
izaerari garapen juridiko osoa eman nahi diogu, lehentasunezko eta erabilera 
normaleko hizkuntza bilakatuz funtzio, espazio eta plaza nagusietan. 
Norbanakoen euskalduntzean oinarritutako hizkuntza politikaren eredutik 
eremuak edo espazioak euskalduntzera bideratutako hizkuntza politika eta 
konjuntzio-eredura joan behar dugu. 

Hemendik aurrera zer egingo duzue ?

Orain hasten da benetako erronka. 

Prozesua oso aberasgarria izan da eta badugu hamarkada baterako gure 
hizkuntza-politika gidatuko duen dokumentu estrategiko bat. Orain, hori 
eskala instituzional guztietan lurreratzea dagokigu, gure eguneroko praktika 
instituzional eta politikoan txertatzea, eta gure gaitasun militante eta 
instituzionala baliatzea. 

Lortzen badugu presente gaude erakundeetan norabide estrategiko bateratu 
bat egitea (tokian tokiko testuinguruetara moldatuz) inpaktu biderkatzailea 
izango duten politika publikoak eramango ditugu aurrera. 

Orain da unea eta gogoz goaz aurrera. 

Jon Sarasua, Idurre Eskisabel eta Josu Aztiria 
Hizkuntza Politika Berri baten Oinarriez aritu ziren, 
Malen Dominguez izan zutela moderatzaile. 

Argi utzi zuten une erabakigarrian dagoela euskararen 
normalizazio eta biziberritze prozesua. Tonua ez zen 
dramatikoa izan, baina bai zorrotza: diagnostikoak 
eginda zeuden; orain, jauzi sistemiko bat emateko 
garaia heldua dela ondorioztatu zuten.

IDURRE ESKISABEL / 
JOSU AZTIRIA / 
JON SARASUA

BIDEGURUTZEAN: 
EUSKARAREN 
ETORKIZUNARI BURUZKO 
GOGOETA PARTEKATUA

Lau kontakizunen zikloa
Sarasuarentzat, azken 60 urteetako euskal pizkundea lau oinarritan eraiki zen. 
Lehenik, balio kontakizuna egon zen: euskarak identitate balio sendoa du, herri 
izaeraren adierazle nagusi bihurtu baita. Bigarrenik, biktima kontakizunak 
-jasandako zapalkuntzaren oroimenak- kohesio emozionala eman zion 

mugimenduari.

Hirugarren elementua etorkizunaren 
proiekzioa izan zen: euskarazko etorkizun 
posible eta desiragarria irudikatu zen, 
belaunaldi berriak ilusioz erakarriko 
zituena. Eta laugarrenik, hizkuntza gizarte 
justuago eta berdinzaleago baten ideiarekin 
lotu zen, justizia sozialaren diskurtsoarekin 
uztartuta.

Hala ere, Sarasuarentzat kontakizun 
horien indarra ahultzen joan da belaunaldi 
berrietan. Mundu globalizatu eta anitzago 
batean, elementu berriak gehitu behar 
zaizkiola ohartarazi zuen: nazioarteko 
kokapena eta aniztasunaren diskurtsoa, 
besteak beste. Diskurtsoa berritzearekin 
batera, eragile-sistemaren diagnostiko 
zorrotza egitea ezinbestekotzat jo zuen: 
alderdi politikoak, erakunde publikoak, 
gizarte eragileak eta jakintzaren arloa 
mahai gainean jarri behar direla esan zuen.

Ahultze zantzuak eta autokritika
Mugimenduaren teknifikazioa, gatazka 
politikoaren ondorioak eta euskalgintzaren 
baitako zatiketak aipatu ziren ahultze 
faktore gisa. Autokritika eta berrantolaketa 
beharrezkoak direla azpimarratu zen, 
sinesgarritasuna berreskuratu eta indarrak 
metatzeko.

Eskisabelek, bere aldetik, bertaratutakoen 
kezkak sintoma gisa interpretatu 
zituen: “Euskararen normalizazio 
prozesua ez doa ondo”, eta arazoa ez da 
berria. Hizkuntzaren normalizazioaren 
konplexutasuna nabarmendu zuen, eta 
hizkuntza-ideologiari eta “naturalizazioari” 
buruzko gogoeta sakona eskatu zuen. 
Erdalduntzea etengabeko prozesua dela 
salatu zuen, eta gizarteak gaztelaniadun 
eta frantsesdun berriak sortzen jarraitzen 
dituela.

Minorizazio prozesua bizirik dagoela gogorarazi zuen, eta egiturazko 
arazoak beren izenez izendatu behar direla, diagnostiko zorrotza egin nahi 
bada. Halaber, Idoia Mendiak 2017an idatzitako artikulu bat ekarri zuen 
gogora, 1982ko Euskararen Legearen ko-ofizialtasunaren eta adostasunaren 
testuingurua azaltzeko. Gaztelania denok ezagutzen dugun hizkuntza dela “ez 

H I Z K U N T Z  P O L I T I K A K   M A H A I  I N G U R U A

Sarasuak mundu 
globalizatu eta anitzago 
batean, elementu 
berriak gehitu behar 
zaizkiola ohartarazi zuen: 
nazioarteko kokapena eta 
aniztasunaren diskurtsoa, 
besteak beste.

Eskisabelek hizkuntza-
ideologiari eta 
“naturalizazioari” buruzko 
gogoeta sakona eskatu 
zuen.

Aztiriaren ustez, “orain 
arteko hizkuntza politikek 
eman behar zutena 
eman dute, eta etapa 
berri bat ireki behar 
da”, erabilerari buruzko 
ikuspegi zaharrak gainditu 
eta fokua hiztunengandik 
egituretara eta politikara 
eramateko

problematizatzea” kritikatu zuen, eta ohartarazi zuen erdalduntze makinak 
urtero milaka haur harrapatzen dituela.

Etapa berri baten atarian
Aztiriaren ustez, “orain arteko hizkuntza politikek eman behar zutena eman 
dute, eta etapa berri bat ireki behar da”. Politika publiko, egitura eta aterpe 
juridiko berriak behar direla defendatu zuen, baita kontakizun berritu bat 
ere. Soziolinguistikak eta demolinguistikak ekarrita dituen gako berriak 
azpimarratu zituen, erabilerari buruzko ikuspegi zaharrak gainditu eta fokua 
hiztunengandik egituretara eta politikara eramateko.

Hizkuntza politika ez dela arlo isolatua ohartarazi zuen: industria, gizarte 
eta kultura politiketatik ere egiten dela. Horregatik, geruzatan antolatutako 
estrategia proposatu zuen. 

Lehen geruza unibertsaltasuna eta gaitasuna handitzea: hezkuntza ereduen 
eraldaketa eta euskalduntze-alfabetatzearen indartzea, euskara ikasteko 
eskubide unibertsala bermatuz. 

Bigarren geruza eremuak trinkotzea: aisialdia, administrazioa eta arnasguneak 
indartzea, baita hiriguneetarako eta lan mundurako estrategia espezifikoak ere. 

Hirugarren geruza kontakizun eta identitatearena izan zen, kultura, ikus-
entzunezko eta teknologiaren bidez elikatua. Guztia ahalbidetzeko, arkitektura 
juridiko berria eta lurralde bakoitzera egokitutako bide-orriak behar direla 
defendatu zuen.

Zortzi jauzi estrategiko
Sarasuarentzat, egoerak inpaktu handiko neurriak eskatzen ditu., “Inpaktu 
handiari, inpaktu handia”. Zortzi ardatz nagusi proposatu zituen politika 
publikoen eremuan: lan eremuan erabileran jauzi handia egitea; aisialdi 
antolatuan plan nazionala abiatzea; hezkuntzan D eredua berrasmatzea; 
hedabideetan komunikazio estrategia berriak diseinatzea; arnasgune politika 
integrala garatzea; administrazioa hizkuntzaren arnasgune funtzional 
bihurtzea; etorkinen harrera euskaraz sistematizatzea; eta teknologia zein 
adimen artifizialean euskararen presentzia bermatzea.

Albiste ontzat jo zuen proposamen horiek alderdi politiko nagusiengana iritsi 
izana eta prestasuna agertu izana. Halako aukera politikorik ez dela izan 
azken 40 urteetan adierazi zuen, baina adostasunak lokazteko arriskua dagoela 
ohartarazi zuen, benetako borondate politikorik gabe.

Gobernantza eta “misioak”
Azken galderan, Dominguezek gobernantza eredua mahai gainean jarri 
zuen: nola antolatu elkarlan instituzional eta sozial eraginkorra? Aztiriak 
erronka kuantitatibo mobilizatzaileak proposatu zituen, “misioetara” 
bideratutako gobernantza eredua aplikatuz. 100.000 hiztun gehiago 
lortzea bezalako helburu zehatzek eragile instituzional eta sozialak aktiba 
ditzaketela azaldu zuen.

Instituzioei dagokienez, egitura politikoa indartzea proposatu zuen, 
Jaurlaritzan Hizkuntza Politika Sail propio bat sortuz. Halaber, XX. mendeko 
egiturez harago, dispositibo berriak behar direla defendatu zuen: lan mundua 
euskalduntzeko sozietate publiko bat edo adimen artifizialean euskarazko 
garapena bultzatuko duen gune kooperatibo bat.

Sarasuarentzat, gobernantza “matriz hirukoitz” batean ulertu behar da: 
publiko-administratiboa, pribatu lukratiboa eta gizarte ekimenekoa. 

Laugarren dimentsio gisa, gizarte mugimendua gehitu zuen, feminismoak edo 
ekologismoak duten antzeko indar eraldatzailea izango duena.

Botere publikoak eta gizarte mugimendua
Eskisabelek azpimarratu zuen euskararen normalizazioa gizarte eraldaketa 
prozesua dela, eta botere publikoen inplikazioa ezinbestekoa dela. Hala ere, 

politika publikoek bakarrik ez dutela 
nahikoa indar baietsi zuen: gizarte 
mugimendu sendoa behar da, alderdiak eta 
erakundeak mugiarazteko.

Euskalgintzak urte luzez metatutako 
esperientzia eta jakintza azpimarratu  
zituen, eta sektore hori ezin dela gutxietsi 
nabarmendu zuen. “Azken urteetan, 
euskalgintza soziala beste eragileekin 
elkarlanean aritu da sinergiak sortzeko”. 
Horren adibide da Batuz Aldatu prozesua, 
110 eragile bildu dituena, tartean Athletic 
bezalako erakundeak, “bere kapital 
sinbolikoa euskararen alde jarriz”.

Elkarrizketa eta lankidetza horietatik 
ekimen garrantzitsuak sortu dira, hala nola 
Hezkuntza Legearen inguruko prozesuak 
edo administrazioa euskalduntzeko 
planak. Alderdi politikoak oraindik 
behar beste mugiarazi ez badira ere, bide 
hori ezinbestekotzat jo zuten benetako 
eraldaketa lortzeko.

Aukera historikoa
Ondorio nagusia argi geratu zen: aukera 
historiko baten aurrean dago euskararen 
komunitatea. Premiazko neurriak eta epe 
ertaineko egituraketa uztartu behar dira. 
Hezkuntzan Euskararen Institutu sendo 

bat sortzea, hizkuntza eskakizunen sistemaren lege aldaketa, euskara ikasteko 
eskubide unibertsala eta arnasguneen politika integrala dira lehen palankak.

Baina, hizlarien arabera, arrakasta ez dago soilik lege eta egituretan. 
Sinesgarritasuna, elkarlana eta autokritika ere aipatu ziren. Maximalismoek 
akordio errealak oztopa zitzaketela ohartarazi zen, eta pedagogia politikoa 
-bereziki PSOErekin- ezinbestekoa izango dela.

Mahai-inguruko eztabaidak ez ziren ohiko jardunaldi akademiko baten emaitza 
izan. Etorkizunari buruzko dei kolektiboa izan ziren: euskararen biziberritzeak 
jauzi sistematiko bat behar duela ondorioztatu zen, politika publiko sendoak 
eta komunitate estrategia indartsua uztartuko dituena. Garaia dela elkarrekin, 
ausardiaz eta errealismoz, hurrengo hamarkadetako oinarriak ezartzeko.

H I Z K U N T Z  P O L I T I K A K   M A H A I  I N G U R U A

Sarasuarentzat, egoerak 
inpaktu handiko neurriak 
eskatzen ditu, “Inpaktu 
handiari, inpaktu handia”.

Eskisabelek politika 
publikoek bakarrik ez 
dutela nahikoa indar 
baietsi zuen: gizarte 
mugimendu sendoa 
behar da, alderdiak eta 
erakundeak mugiarazteko.

Aukera historiko baten 
aurrean dago euskararen 
komunitatea.

Telesforo Monzon Euskal Herrigintza Laborategiak, irailaren 12an Bergaran, antolatutako Uda Eskola solasgune aproposa izan zen 
Hizkuntz Politika Berri baten Oinarriak zein izan behar duten eztabaidatzeko.

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   8

3 



TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   8

4 



ESTATUS
JURIDIKOA

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   8

5 



TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   8

6 



ESKUMENEN HIGADURA 
ESPAINIAKO ESTATU 
AUTONOMIKOAN: 
AZTERKETA BAT NAZIO 
ANIZTASUNAREN 
DESZENTRALIZAZIO 
IKUSPEGITIK

E S K U M E N A K

E S T A T U S  J U R I D I K O A

Zelai Nikolas
Europako zuzenbidean eta zuzenbide konstituzionalean aditua. Euskal Herriaren 

autodeterminazio eskubidearen aldeko Gure Esku Dago herri plataformaren 

bozeramailea izan zen. Jurista gisa, Eusko Jaurlaritzari aholkularitza eman 

dio autodeterminazioaren eta erabakitzeko eskubidearen aldeko hainbat 

ekimenetan; gaur egun, Eusko Jaurlaritzako Zerbitzu Zentraleko abokatua da, 

Estatutu Garapenerako Zuzendaritzaren barruan.

Espainiako 1978ko Konstituzioaren lurralde ereduari “autonomien estatua” deitu 
izan zaio. Ez da estatu zentralista bat, baina ezta federalista ere. Bi ereduen arteko 
hibrido bat da, modu kontzientean definitu gabea. 

Bi ereduetako elementuak ditu, eta joko politikoaren eta demokratikoaren 
arabera erabakiko da nora makurtuko den balantza, eta zein den babes 
demokratiko nahikoa lortuko duen lurralde eredua. Horregatik, Espainiako 

Estatu autonomikoaren bilakaeran, Estatuaren 
eta autonomia erkidegoen arteko eskumen 
banaketak garrantzi politiko eta juridiko 
handia du.

Nazionalitate historikoak eta,
bereziki, foru erkidegoak.

Espainiako Bigarren Errepublikan autonomia 
estatutuak plebiszitu zituzten autonomia 
erkidegoak “nazionalitate historikotzat” 
hartzen dira 1978ko Espainiako 
Konstituzioan.

Izendapen hori erabiltzen da haien 
berezitasun historiko, kultural eta 
linguistikoa aitortzeko, Espainiako gainerako 
lurraldeetatik bereizten baititu.

Zergatik deitzen ditu Espainiako 
Konstituzioak “nazionalitate historikoak” 
Galizia, Katalunia eta Hego Euskal Herriko 
Euskal Autonomia Erkidegoa eta Nafarroako 
Foru Erkidegoa?

- Sustrai historikoak dituztelako: 
Komunitate horiek historia luzea dute 
Espainiako Estatu modernoa eratu aurretik, 
eta erakunde propioak, hizkuntzak eta 
kultura bereiziak dituzte.

- Nazio kontzientzia garatu dutelako: Berezko 
nazio kontzientzia indartsua garatu dute, 
autogobernu borondate sendoarekin eta, kasu 
batzuetan, baita independentzia asmoekin ere.

- Plebiszitua egin dutelako: Beren autonomia 
estatutuak onartzeko plebiszitu bat egitea 
autogobernatzeko herriaren borondatearen 
erakusgarri da.

Ezberdintasun nagusiak: 1978ko Konstituzioak nazionalitate historikoei 
aitortzen dien berezitasun nagusiak honako hauek dira:

- Autogobernu maila: Ezaugarri bereziak dituzten erkidegoek, oro har, 
autogobernu maila handiagoa dute, hainbat gaitan eskumen zabalagoak 

Estatu zentralak 
bere eskumenen 
gaineko erabaki 
esparrua handitu 
du eta autonomia 
erkidegoak 
eskumenen gaineko 
kontrola galduz 
doaz.

Interpretazio 
zentralistago bat 
erabiliz, argi eta 
garbi adierazten 
da Estatuak 
edozein eremutan 
esku hartzeko 
aukera duela, 
konstituzionaltasun 
blokearen jatorrizko 
eskumen banaketa 
edozein dela ere.

E S K U M E N A K   E S K U M E N E N  H I G A D U R A  E S P A I N I A K O  E S T A T U  A U T O N O M I K O A N

dituztelarik, hala nola, zuzenbide zibilean, berezko hizkuntzan, antolamendu 
instituzionalean, … Eskumen asimetria Konstituzioak onartzen dien ezaugarri 
bat da. Eztabaidan dagoena da asimetria horren helmena, baina ez ordea 
asimetria bera. 

- Finantza eredu propioa: Foru erkidegoek berezko finantza eredua dute: itun 
ekonomikoak

- Historia eta berezitasuna: Komunitate hauek historia eta berezitasun 
kultural eta linguistikoa dute, Konstituzioan berariaz aitortzen dena (1. XG, 4. 
XI, finantzaketa erregimen berezia, hizkuntza koofiziala…)

- Formazio prozesua: Komunitate hauen formazio prozesua ezberdina izan 
zen, 1978 Konstituzio aurretik hasi zelako eta lege oinarri ezberdinarekin.

- Erreforma prozesua: autonomia estatutuaren erreforma ezin da Espainiako 
Estatutik inposatu, eta herritarrek berretsi behar dute erreferendumean.

Eskumen higadura 
Izaera bereziko autonomia erkidego horiek, 1979an onartutako lehen 
belaunaldiko autonomia estatutuetan, jarraipena eman nahi zioten 
errepublikaren garaiko autogobernu nahiari, Frankismoak modu bortitzean 
ezeztatu zuena. Hori dela eta, ahalik eta erabaki ahalmen zabalena bermatuko 
zien eskumen esparrua eskuratu zuten. Baina erabakitzeko ahalmen autonomo 
hori higatuz joan da.

Zer da eskumen higadura?

Espainiako Estatu autonomikoaren testuinguruan, “eskumen-higadura” 
prozesu politiko eta juridikoa gisa definitu genezake. 

Horren bidez, Estatu zentralak bere eskumenen gaineko erabaki esparrua 
handitu eta, aldi berean, autonomia erkidegoak eskumenen gaineko kontrola 
galduz doaz.  Hau da, autonomia erkidegoek gutxiago erabakitzeko ahalmena 
dute, eta erabaki gehiago hartzen dira Estatuko administrazio zentralean. 
Higadura prozesu horren ondorioz, Estatuaren erabaki horiek derrigorrez eta 
modu uniformean aplikatu behar dira autonomia erkidegoetan, asimetriak 
gutxituz eta murriztuz.

Higadura teknikak 

Eskumen higadura erabakitzeko ahalmenaren galera dakar eta hainbat 
modutan gertatzen da:

a/ Eskumenak transferitzeko prozesua ez burutzea: Estatuak autonomia 
erkidegoei eskumenen transferentzia prozesua atzeratu edo oztopatzen du.

b/ Estatu zentralaren legediaren gehiegizko hedapena eta izaera mugatzailea: 
Estatu zentralak bere legeen bitartez (lege organikoak eta oinarrizko legeak) 
autonomia erkidegoei mugatu egiten die haiei esleitutako eskumenak 
baliatzea, eremu jakin batzuetan legeak egiteko eta kudeatzeko duen gaitasuna 
baldintzatuz.

E S T A T U S  J U R I D I K O A

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   8

9 



c/ Autonomia erkidegoen eskumenen interpretazio murriztailea: Auzitegiek, 
Konstituzio Auzitegiak bereziki, modu murriztailean interpretatzen dute 
autonomia erkidegoen eskumenen irismena, eta haien jarduera eremua 
murrizten dute.

d/ Zentralizazio prozesua: Estatu zentralak bere gain hartzen ditu 
deszentralizazio politikoko eredu batean autonomia erkidegoei dagozkien 
planifikazio eta kudeaketa funtzioak, eta haien autonomia mugatzen du.

Zergatik gertatzen da eskumen 
higadura?

1978ko Espainiako Konstituzioak estatu 
eredu autonomiko deszentralizatu bat 
ezarri zuen, Espainiaren nazio eta kultura 
aniztasuna aitortuz. Hala ere, urteen joan-
etorrian, tirabirak eta eztabaidak izan dira 
estatuaren eta autonomia erkidegoen arteko 
eskumen banaketaren inguruan.

Foru erkidegoei dagokienez, haien 
berezitasunaren aitortza mugatua izan da 
eta eztabaida politiko eta juridikoaren mende 
egon da. Tentsio uniformatzailea etengabe 
hortxe egon da, eta oso zaila izan da 
politika publikoetan jarduera eremu propioa 

bermatzea. Horrela, esaterako, hezkuntzan, funtzio publikoan edo tokiko 
administrazioan estatuak bere eredua ezarri du, eta horren arabera jokatzera 
eta kudeatzera behartu ditu autonomia erkidegoak.

Legebiltzarreko EH BILDU taldearen eskariz, 2017an Eusko Jaurlaritzak txosten 
bat aurkeztu zuen aztertzen zuena ea arloren batean jarduteko ahalmen 
osoa ote genuen, eta erantzuna borobila izan zen: inongo arlotan EAEk ez du 
jarduteko askatasunik, denetan dago modu batean edo bestean baldintzatuta 
Estatuko edo Europako erakundeen politikengatik. 

Espainiako Konstituzioak estatuaren eredu plurinazional bat garatzea aukera 
eskaini arren, Konstituzioan bertan horretarako oinarriak egon badira eta, 
momentuz uko egin dio bide hori garatzeari. Nolanahi ere, aukera hori hor 
dago, baldintza politiko egokiak sortzeko zain.

Eskumenen higadura lagundu duten faktoreak eta estatus berria 
lantzerakoan zuzendu beharko liratakeenak:

a/ Eskumen banaketan argitasunik eza: Espainiako Konstituzioa onartu 
zenean, lurralde boterea banatzeko sistema irekia ezarri zen, erabat itxi 
gabea. Orduko akordioa ahalbideratzeko estrategia juridikoa izan zen hori, 
baina horrek ekarri du eskumen banaketaren arauak behar bezain argiak eta 
zehatzak ez izatea.

Anbiguotasun horrek interpretazio gatazka ugari sortu du. Konstituzio arloko 
adituek diote munduan Espainia dela gatazka konstituzional maila altuenetako 
bat duen estatua. Horrek erakusten du zer nolako barruko tentsioak dauden 
estatu ereduaren inguruan, oraindik behar bezala bideratu gabeak. 

E S K U M E N A K   E S K U M E N E N  H I G A D U R A  E S P A I N I A K O  E S T A T U  A U T O N O M I K O A N

Lurraldeak dituen 
beharren araberako 
erabaki politikoak 
hartzeko tresnak 
izatea ahalbidetuko 
duten botere 
harremanak behar 
ditugu.

Gatazka horiek ebaztea Konstituzio Auzitegiari dagokio, azkenekoz. Bada, bere 
doktrinan garai ezberdinak egon diren arren, Konstituzio Auzitegiaren 31/2010 
Epaian (Kataluniako 2006ko Estatutuari buruzkoa), Estatu zentralaren eta 
tesi zentralisten aldekoak nagusitu ziren. Ordutik, berme sistema estatuaren 
aldekoa da argi eta garbi. Are gehiago esan dezakegu, aldebakarrekoa dela, 
aldebikotasun eta oreka demokratiko berme nahikorik izan gabe. Batzuek 
diote, epai horretan mutazio konstituzionala egin zela eredu zentralistaren 
alde, zegokion erreformarik gabe egina, beraz, eredu horren zilegitasun 
demokratikoa ahula da.

Interpretazio zentralistago horretan, argi eta garbi adierazten da Estatuak 
edozein eremutan esku hartzeko aukera duela, konstituzionaltasun blokearen 
jatorrizko eskumen banaketa edozein dela ere. 

Horrez gain, Epaiaz geroztik, Autonomia Estatutuaren balioa debaluatu egin 
da, hau da, 2010 arte autonomia estatutua konstituzionaltasun blokearen 
parte zen, eta  eskumen gatazka ebazteko ez zen bakarrik Konstituzioaren 
VIII. Tituluari begiratu behar, baizik eta autonomia estatutuen bidez 
bereganatutako eskumenek balio lezakete estatuaren erabakitzeko ahalmena 
mugatzeko. Gaur egun, ordea, Konstituzioak du lehentasun osoa eta 
autonomia estatutua bigarren mailako lege bihurtu da.

Eta gainera, 31/2010 epaiaz geroztik desagertu egin da autonomia erkidegoen 
eskumen esklusiboen kategoria, eskumen partekatu edo betearazle bihurtu 
baitira gaur egun. Esklusiboak Estatuarenak dira.

Gatazkak bitariko harremanen bidez bideratzeko saiakera egin da urte hauetan 
guztietan, Itun ekonomikoan dagoen bezalaxe, eta horretarako erabili izan 
dira Konstituzio Auzitegiaren Lege Organikoaren 33.2 artikuluaren bidea 
(errekurtsoa eteteko bitariko batzordea) eta Nafarroako 2010eko LORAFNA 
erreforma Lankidetza Batzordea sortzen duena,  baina interesgarria litzateke 
aztertzea bitariko batzorde horretan lortu dien erabakiek noraino lortu duten 
bermatzea autonomia erkidegoen erabakitzeko ahalmena, izan ere, askotan 
Konstituzio Auzitegiaren doktrina zentralistaren menpe hartutako erabakiak 
izaten dira, errekurtsoa saihesteko asmoz.

b/ Krisi ekonomikoak eta osasun krisiak: Krisi ekonomikoak direla eta, 
Estatu zentralak kontrol eta koordinazio neurriak hartu behar izan ditu, eta 
neurri horiek autonomia erkidegoen autonomia mugatu dute. Esaterako, 
2008ko finantza krisiak Konstituzioaren 135. artikuluaren abuztuan 
Estatua erreforma espresa egitera eraman zuen, eta bertan aurrekontu 
egonkortasunaren eta finantza iraunkortasunaren printzipioa sartu zen. 
Horren bidez, hainbat funtzio zentralizatu ziren, hala nola gastu-muga, 
zor publikoaren mugak, funtzionarioen berrezarpen-tasa, udalen gaineko 
kontrola areagotu, etab. 

Aipagarria da ere zer nolako kudeaketa zentralista -eta militarra inkluso- egin 
zen COVIDeko pandemian, eta baita, ondoren, NEXT GENERATION funtsen 
erabilera zehazteko orduan ere, izan ere, gogora ditzagun zer nolako mugak 
izan dituzte autonomia erkidegoek beren lehentasunak ezartzeko. 

c/ Legeria organikoaren eragin estentsiboa, oinarrizko eskubideen funtsezko 
edukitik harago. Horren ondorioz, gaur egun autonomia erkidegoek oso 
mugatua dute oinarrizko eskubideen garapena egitea, Estatuak erabat 
baldintzatu ahal baititu eskumen horien ulerkera eta garapena (elkartzeko 
eskubidea, zigor zuzenbidea, adierazpen askatasuna, espetxe politika,  …)

d/ Estatuko oinarrizko legeria gehiegi hedatzea. Estatuari Konstituzioak 
149.1 artikuluan esleitutako eskumen esklusiboak baliatu ahal ditu nahieran 

politika uniformeak inposatzeko, funtzio publikoan, tokiko administrazioan, 
nekazaritzan, merkataritzan, mendetasun egoeren sistemetan, hirugarren 
sektorean, ekonomian, energian, administrazioen kontratazioa,  …Horrela, 
non ez duen esku sartzeko eskumenik izango litzateke galdera.

Aipagarria da nola 2013 urteaz geroztik Estatuko oinarrizko lege batek ezarri 
duen diru laguntzen araubideen araubide nagusia, eta baldintzatu du bertako 
legedia. Kontratazio legea EAEn ez dago, izan ere, autozentsura moduan 
ere uler daiteke, jakinda Estatuarenak izugarri baldintzatzen duela euskal 
erakundeek egin lezakeen garapena.

Eta oinarrizko araudi hori eman dezake, gainera, autonomia erkidegoak arlo 
batean eskumen esklusiboa esleituta izan arren, eta Estatuak eskumen eremu 
horretan eskumenik ez izan arren. Adibidez, gizarte laguntzan (dependentzia 
legea, esaterako). Gizarte Babeserako edo zaintza komunitarioko sistema 
propioak garatu ditzakegu gaur egun Estatuak mugarik ezarri gabe?

e/ Estatuaren jarduteko gaitasuna handitzea, eta gastu ahalmenaren irismena 
handitzea, are Konstituzioaren jatorrizko banaketaren arabera eskumenik 
ez duen eremuetara ere. Hainbat adibide ditugu arlo horretan. Estatuak 
eskumenik izan gabe gazterian edo adinekoengan diru laguntzak bideratu ahal 
ditu, eta horren bitartez autonomia erkidegoen sustatze politika baldintzatu 
(ikasleentzako bekak, …)

f/ Estatuak foru erkidegoen lurralde eremuan jarduteko duen gaitasuna 
justifikatzeko, “interes orokorra, autonomiaz gaindiko interesa edo lurraldez 
gaindiko irismena” bezalako kontzeptu juridiko zehaztugabeak erabiltzea. 
Oinarrizko zerbitzuetan, ingurumen arloan, segurtasun arloan eta merkatuaren 
antolabidean erabili izan ditu horrelako kontzeptuak ikuspegi zentralista 
ezartzeko.

g/ Interpretazio juridiko zentralistaz baliatzea: Konstituzio Auzitegiaren 
doktrina aldeko izango dutela jakinda, Estatuko abokatuen interpretazioak, 
Estatu Kontseiluarenak, bai eta auzitegienak ere, eskumen banaketari buruz 
Estatuaren aldeko interpretazioak egiten dituzte. Interpretazio horrek eragina 
izan du eskumenen mugaketan, eta Estatuaren eskumen tituluen hedapena 
bultzatu du, eskumen autonomikoen irismen materialaren kaltetan.

Amaitzeko “Lurraldekoa ere politikoa da”

Teoria feministan “eremu pertsonala politikoa dela” defendatzen dugu 
(Carol Hanisch, 1960), emakumeen esperientzia indibidualak botere sistema 
zabalagoetan sakonki errotuta daudela ulertzera gonbidatzeko. Lotura horiek 
ikusarazi eta zalantzan jartzean, elkarrekin lan egin dezakegu gure gizartea 
eraldatzeko. Horrela defendatzen dugu etxekoa politikoa dela, gure gorputza 
politikoa dela eta gure emozioak ere bai.

Bada, teoria subiranistetara ekar dezakegu ideia hori, eta birformulatu, esanez 
“lurraldekoa ere politikoa dela”.	

Maxima horretatik, hobeto uler dezakegu lurraldearekiko atxikimendu 
sentimenduek eta lurralde gaitasunak botere harremanen arabera ulertu behar 
direla. Harreman horiek egokiak izateko orekatuak eta berdintasunezkoa izan 
behar direla. Lurraldeak dituen beharren araberako erabaki politikoak hartzeko 
tresnak izatea ahalbidetuko duten botere harremanak behar direla, alegia, 
bizikidetzaren aldeko logikaren barruan, lurraldean bizi eta lan egiten duten 

pertsonen artean kohesio eta bizi-baldintza handiagoak ahalbidetzeko.

Hizkuntza normalizatzeko eta kultura gutxituak sustatzeko politikek argi 
erakusten dute lurralde esparrua politikoa dela; izan ere, gaztelaniaren 
supremazismo kultural eta linguistikotik politika horiek diskriminatzailetzat 
jotzen dituzten ahotsak entzuten dira. Ezberdinen arteko bizikidetza politiken 
alde egin beharrean, segregazio politiken alde egiten dute, eta gizartea 
kondenatzen dute elkar ez ezagutzera eta elkar ez ulertzera. Bizikidetzatik 
urrun dago eredu hori, baina dominazio posiziotik bultzatzen da eredu 
hori, lurraldearen erabakitzeko tresnak ez direlako behar bezain egoki eta 
burujabeak.

 Lurraldekoa politikoa izanik, lurraldean dagoen aniztasunetik eratorritako 
esperientziak eta emozioak partekatzeko esparruak zabaltzera gonbidatzen 
gaitu ideia horrek, gizarte inklusibo eta solidarioetarantz elkarlanean, eta 
desberdintasunak aniztasunari egindako ekarpen eta aberastasun elementu 
gisa ikusaraziz. Baina kudeaketa konplexu hori gauzatzeko, erabakiak 
lurraldean eztabaidatu eta hartu behar dira. Eta horretarako erabakitzeko 
ahalmen zabala emango digun eskumen esparru propioa behar dugu. 

ITUN POLITIKOA, 
HARREMAN ESPARRU 
BERRI GISA

I T U N  P O L I T I K O A

E S T A T U S  J U R I D I K O A

Mario Zubiaga Garate 
(Tolosa, 1963) politologoa, soziologoa eta Euskal Herriko Unibertsitateko 

(EHU) irakaslea da. Zuzenbidean lizentziaduna eta Zientzia Politikoetan 

doktorea da, eta ikerketa ugari egin ditu politika, demokrazia eta nazio-

eraikuntzaren inguruan. EHUko gradu eta masterretan irakasle eta 

ikertzaile gisa aritu da urte luzez. Gizarte-ekintzan ere parte hartu du, eta 

Gure Esku mugimenduko kidea izan da. 2023tik aurrera senataria da EH 

Bildu koalizioaren ordezkari gisa.

Eskubide historikoak federalismo 
plurinazional baten oinarri gisa

Espainia estatu federal gisa definitzea eztabaidagarria bada ere, esan daiteke 
1978ko Konstituziotik sortutako autonomia-sistemak boterearen deszentralizazio 
edo “itzulketa” (devolution) logika bati erantzun ziola, benetako egitura federal 
bati baino gehiago. Espainiako ereduak ez ditu federalismo klasikoaren ezaugarri 

nagusi batzuk betetzen: ez dago subiranotasun 
partekatu espliziturik, botere judiziala ez 
dago lurraldeka federatuta, eskumenen 
banaketak Estatu zentralaren alde egiten du, eta 
autonomia-erkidegoek estatuko erakundeetan 
duten parte-hartzea mugatua da.

1978ko diseinu konstituzionala errealitate 
historiko konplexu baten emaitza izan 
zen: Espainiako Estatuaren baitan nazio-
eraikuntzako prozesu desberdinen 
elkarbizitza kudeatzen saiatu zena, beti ere 
espainiar nazioaren gailentasuna ikatu gabe. 
Autonomia-sistemak nortasun nazional 
bereizi sendoa zuten lurraldeen autogobernu-
eskariak neurri batean bideratzea ahalbidetu 
zuen, bereziki Euskadiren eta Kataluniaren 
kasuan. Hala ere, euskal gatazkak eta 
ondorengo Kataluniako prozesu subiranistak 
agerian utzi zuten nazio-auzia ez zela 
konpondu. Aitzitik, aitortza politikoaren eta 
erabakitzeko gaitasun propioaren aldeko 
eskaerek indarrean jarraitu zuten, eta 
areagotu ere egin ziren 1980ko hamarkadatik 
aurrera hasitako eta XXI. mendearen lehen 
hamarkadetan bizkortutako birzentralizazio-
dinamiken aurrean.

Euskal kasuan, nazionalismo instituzionalak 
urte luzez Gernikako Estatutuaren osoko 
betearazpena lehenetsi zuen; subiranotasun 
independentistak, berriz, autodeterminazio-

eskubidea gatazkaren irtenbide politiko gisa formulatu zuen argi eta garbi. 
Katalunian, 2006ko Estatutaren krisiaren ondoren sortutako mugimendu 
subiranista hasiera batean “erabakitzeko eskubidearen” inguruan artikulatu 
zen: herritar katalanek beren estatus politikoa libreki zehazteko aukera izan 
zezaten aldarrikapen demokratikoa, nahitaez independentzia aurrez epaitu 
gabe. Bi kasuetan, eskaerak oinarrizko bi ideiatan bat egiten dute: nazio-
aitortzan eta demokratikoki erabakitzeko eskubidean.

Funtsezko galdera da ea asmo horiek Espainiako marko konstituzionalaren 
barruan txerta daitezkeen. Eztabaidak bereiztea komeniko litzateke: 
batetik, muga konstituzional zorrotzik ba ote dagoen, eta bestetik, Auzitegi 
Konstituzionalak egindako interpretazio murriztailea aldarazi ote daitekeen. 
Ikuspegi doktrinal batetik, egile batzuek defendatzen dute Espainiako 
konstituzionaltasun-blokea federalismo plurinazional eta asimetriko baten 
ikuspegitik interpretatzea posible litzatekeela. Zentzu horretan, garrantzi 
berezia hartzen du Konstituzioaren Lehen Xedapen Gehigarriak, interpretazio 
berriei atea zabaltzen dielako.  Gernikako Estatutua eta Nafarroako LORAFNA 

Lurralde foralak 
“estatu-zatiak” 
lirateke, subiranotasun 
konposatuko egitura 
batean integratuak, 
formula federal edo 
are konfederalekin 
bateragarriak.
Eredu plurinazional 
edo konfederal baten 
inguruko eztabaidak 
irekita jarraitzen du, 
bai plano politikoan bai 
doktrinalean.

Konstituzioak babestutako Lurralde foralen “eskubide historikoak” garapen 
demokratiko gisa uler daitezke. Itunaren bitartez etengabean garatu 
daitezkeen eskubide historikoez ari gara mintzatzen.

Foraltasuna elementu berezia da Espainiako konstituzionalismoaren baitan. 
Historikoki, euskal lurraldeek eta Nafarroak beren erakunde propioak eta 
autogobernurako tarte zabalak mantendu zituzten, baita Espainiako estatu 
liberalaren sendotzearen ondoren ere. XIX. mendeko foru-abolizioek botere 
politiko hori nabarmen murriztu bazuten ere, autonomia fiskal bereizi batek 
bizirik iraun zuen Kontzertu Ekonomikoaren eta Hitzarmen Ekonomikoaren 
bidez. 1978ko Konstituzioak tradizio hori neurri batean berreskuratu zuen 
eskubide historikoak aitortuz.

Eztabaida juridikoaren muina da zehaztea ea eskubide historiko horiek 
Konstituzioak aitortutako autonomia hutsa diren ala aurretiazko eta jatorrizko 
botere politiko baten adierazpena. Xabier Ezeizabarrena edo Miguel Herrero 
y Rodríguez de Miñón bezalako egileek defendatu dute Lehen Xedapen 
Gehigarria subiranotasun historiko ezkutu baten berme instituzional gisa 
interpreta daitekeela. Ikuspegi horren arabera, lurralde foralak “estatu-
zatiak” lirateke, subiranotasun konposatuko egitura batean integratuak, 
formula federal edo are konfederalekin bateragarriak.

Interpretazio horrek euskal subjektibitate politikoaren aitortza eta 
erabakitzeko eskubidea demokratikoki bideratzeko aukera oinarritu ahal 
izango lituzke. Euskadiren, Nafarroaren eta Estatuaren arteko harremana 
subjektu politiko bereizien arteko hitzartutako harreman gisa ulertu ahal 
izango litzateke, eta ez soilik Espainiako botere eratzailetik eratorritako 
deszentralizazio administratibo gisa.

Hala ere, ikuspegi hori ez du bere egin jurisprudentzia konstituzionalak. 
Auzitegi Konstituzionalak behin eta berriz baztertu du Espainiako 
subiranotasunaren batasuna zalantzan jartzen duen edozein interpretazio. 
Kataluniako Estatutuari buruzko 31/2010 Epaiak adierazi zuen juridikoki 
garrantzitsua den nazio bakarra espainiar nazioa dela, eta “nazio” terminoaren 
beste erabilerak dimentsio kultural edo soziologikora mugatu zituen. Ondoren, 
42/2014 Epaiak berretsi zuen herri espainiarra dela subjektu subirano bakarra 
eta haren zati batek ere ezin duela bere gain hartu izaera hori.

Era berean, 158/2019 Epaiak ukatu zuen eskubide historikoak Konstituzioaren 
aurreko eta gainetik dauden botere gisa interpreta zitezkeenik, eta sistemaren 
irakurketa konfederal bat esplizituki baztertu zuen. Doktrina nagusiaren 
arabera, Konstituzioa ez litzateke aurretik zeuden subjektu subiranoen arteko 
itun baten emaitza, baizik eta botere eratzaile bakar baten adierazpena: herri 
espainiarra.

Hala eta guztiz ere, Auzitegi Konstituzionalak berak aitortu ditu erabakitzeko 
eskubidearen defentsa demokratikorako tarte batzuk. 42/2014 Epaian adierazi 
zuen aldarrikapen hori zilegizko asmo politiko gisa formulatu daitekeela 
sistema konstituzionalaren barruan, baldin eta haren gauzatze posiblea 
Konstituzioak berak aurreikusitako erreforma-prozeduren bidez egiten bada. 
Espainia demokrazia militantea ez denez, proposamen subiranistak ezin dira 
berez debekatu.

Ondorioz, eredu plurinazional edo konfederal baten inguruko eztabaidak 
irekita jarraitzen du, bai plano politikoan bai doktrinalean. Euskadin azken 
urteotan sustatutako estatutu-erreformarako proposamenek —2005eko 
elkartze askeko proposamenetik gaur egungo estatus politiko berriaren 
eztabaidaraino— legitimazio bikoitz horretan oinarritu dira, hain zuzen ere: 
legitimazio demokratikoan eta historiko-foralean. Funtsezko auzia da ea 
Espainiako ordenamendu konstituzionalak eboluzionatu dezakeen nazio-

aniztasuna osorik aitortuko duen eta erkidegoen eta Estatuaren arteko lotura 
politikoa erabakitzeko mekanismo demokratikoak artikulatuko dituen eredu 
baterantz.

Oinarrien Akordioa eta euskal 
estatus politiko berriaren 
proposamena: Itun Politikoa
Eskubide historikoen eta printzipio 
demokratikoaren arteko artikulazioari 
buruzko eztabaida, euskal autogobernuaren 
oinarri gisa, indarrez berragertu zen 2004ko 
abenduaren 30ean Eusko Legebiltzarrak 
gehiengo osoz onartutako Euskadiko 
Erkidegoaren Estatutu Politikoaren 
Proposamenean. “Ibarretxe Plana” izenez 
ezagutu zen ekimen hura estatutu-erreforma 
gisa aurkeztu zen, eta geroago Diputatuen 
Kongresuan defendatu zen; bertan, 2005eko 
otsailaren 1ean baztertua izan zen.

Proposamenak Araba, Bizkaia eta Gipuzkoako 
herritarrei, euskal herriaren parte diren 
aldetik, beren marko politikoa eta beste 
erkidego politiko batzuekiko harremanak 
libreki erabakitzeko eskubidea aitortzen 
zien. Oinarri horren gainean planteatzen zen 
“Espainiako Estatuari libreki elkartutako 
Euskal Erkidegoa” eratzea. Formula horren 
oinarri juridiko-politikoa bi zutabetan zetzan: 
alde batetik, autodeterminazioaren eskubide 
demokratikoan; eta bestetik, Konstituzioaren 
Lehen Xedapen Gehigarrian aitortutako 
eskubide historikoen eguneratzean. Horrela, 
proposamenak jarraipena ematen zion 1979ko 
Gernikako Estatutuan jada presente zegoen 
legitimazio bikoitzari —historikoari eta 
demokratikoari—.

Testuak ez zuen berariaz “konfederazio” terminoa erabiltzen, baina “elkartze 
askearen” ideiak Euskadiren eta Espainiako Estatuaren arteko harremanaren 
birdefinizio sakona zekarren, aldebikotasunean eta subiranotasunaren 
ikuspegi itundu batean oinarritua. Euskal erkidego politikoa, horrela, ez zen 
agertzen soilik entitate deszentralizatu gisa, baizik eta Estatuarekiko lotura 
berdintasunez negoziatzeko gaitasuna duen subjektu politiko gisa.

Ibarretxe Planaren porrot parlamentarioaren ondoren tentsio politiko handiko 
etapa bat ireki zen. Ezker abertzalearen legez kanporatzeak, 2009an PSE-EEren 
eta PPren babesarekin osatutako Eusko Jaurlaritzak, eta Kataluniako prozesu 
subiranistaren protagonismo gero eta handiagoak aldi baterako baztertu zuten 
euskal estatus politiko berriari buruzko eztabaida. Hala ere, 2011n ETAren 
jarduera armatuaren amaierak eta EAJren itzulerak Eusko Jaurlaritzara, Iñigo 
Urkulluren gidaritzapean, autogobernuaren eguneratzeari buruzko eztabaida 
instituzionala berriro irekitzea ahalbidetu zuten.

2014ko martxoan Eusko Legebiltzarrean ponentzia bat eratu zen Gernikako 
Estatutuaren erreforma aztertzeko. Hainbat urtetako agerraldi eta lanen 
ondoren, 2018ko uztailean EAJk eta EH Bilduk Oinarrien Akordio bat lortu 

Oro har, Itun Politikoaren 
eredua da, ziurrenik, 
gaur arte Espainiako 
Estatuaren barruan 
artikulazio konfederaleko 
proiektu baten 
formulaziorik landuena.
 
Ereduak egungo 
autonomia-estatuaren 
alternatiba bat 
planteatzen du, 
aldebikotasunean, 
itunean eta 
subiranotasun 
partekatuan oinarritua. 

zuten, estatutu-testu berri bat idazteko marko politiko gisa balio behar zuena. 
PSE-EE eta PP akordiotik kanpo geratu baziren ere, Podemosek sustatutako 
eskubide sozialei buruzko hainbat proposamen testuan txertatu ziren.

Oinarrien Akordioak berariaz berresten zuen euskal autogobernuaren 
legitimazio bikoitza: demokratikoa eta historiko-forala. Dokumentuak 
adierazten zuen estatus politiko berriak oinarritu behar zuela, alde batetik, 
printzipio demokratikoan eta euskal gizartearen aniztasunaren errespetuan, 
eta bestetik, Konstituzioaren Lehen Xedapen Gehigarriak eta Gernikako 
Estatutuak babestutako eskubide historikoen eguneratzean.

Oinarrien Akordioaren alderdirik berritzaileenetako bat Euskadiren eta 
Espainiako Estatuaren arteko harremanaren definizioa zen. Testuak 
baieztatzen zuen euskal komunitate politikoak “izaera konfederaleko 
harreman berezi eta aldebiko baten bidez lotuta” egon behar zuela Espainiako 
Estatuarekin. Formulazio horrek jauzi kualitatibo bat zekarren indarrean 
zegoen autonomia-ereduarekiko, zeina Estatu zentralarekiko mendekotasun 
eskuduntzazkoan oinarritzen baitzen. Proposamenak berdinen arteko 
harreman bat defendatzen zuen, elkarrekiko errespetuan, mendekotasunik 
ezean eta erakunde-arteko aldebikotasunean oinarritua.

Aldebikotasunaren ideiak toki nagusia zuen eredu osoan. Sistema berriak 
autogobernua blindatzeko eta hamarkadetan zehar Estatuaren eskumenen 
interpretazio hedakorrak eta jurisprudentzia konstituzionalak eragindako 
eskumen-higadura saihesteko gai izango ziren berme-mekanismoak izan 
behar zituen. Horretarako, materietan oinarritutako eskumenen banaketa 
klasikoa ordeztea proposatzen zen, politika publiko osoetan oinarritutako 
sistema batekin; Estatuari soilik berariaz aitortutako eskumenak gordez. 
Gainera, hondar-klausula bat ezartzen zen, zeinaren arabera Estatuari 
espresuki esleitzen ez zitzaizkion gai guztiak euskal botere-eremuaren 
barruan geratuko baitziren.

Instituzio-logika berri horren adierazpen garatuena “Itun Politikoa” izenekoa 
izan zen. Kontzertu Ekonomikoaren filosofian inspiratuta, kontzeptuak 
harreman politiko eta eskuduntzazko guztietara hedatu nahi zuen euskal 
sistema fiskala historikoki ezaugarritu duen aldebiko itunaren printzipioa. 
Itun edo “Kontzertu Politikoa” autogobernuaren negoziazio, jarraipen eta 
berme-mekanismo iraunkor gisa ulertzen zen, Euskadiren eta Estatuaren 
artean izaera konfederaleko harreman bat eratuz.

Beste elementu berritzaile bat “foru-babeserako klausulak” eta “ituntze-
klausulak” deiturikoak txertatzea izan zen. Klausula horiek autogobernuaren 
babes-mekanismo gisa jardungo lukete, Estatuaren balizko eskumen-
inbasioen aurrean. Haien helburua estatuko araudia euskal berezitasun 
instituzionaletara egokitzea eta aldebiko harremanaren izaera itundua 
indartzea litzateke. Horrez gain, ereduak “lankidetza-klausula” bat ere 
jasotzen zuen, Euskadik garatutako politika publikoek bere lurraldetik 
kanpo ondorioak izan zitzaketen egoerak kudeatzeko. Horrela, sistemak 
aldebikotasuna eta lankidetza uztartu nahi zituen, bai isolamendu 
instituzionala bai mendekotasun politikoa saihestuz.

Subjektu politikoaren definizioari dagokionez, Oinarrien Akordioak nahita 
hautatu zituen formula ireki eta pluralak: “euskal nazio-komunitatea”, 
“euskal estatu forala”, “euskal estatu-komunitatea” edo “euskal estatu 
autonomoa”. Formula horiek guztiek kategoria politiko hibrido bat eraikitzeko 
borondatea islatzen zuten, autonomia-eredu klasikotik nahiz estatu 
independente baten eredutik bereizia. Subjektu politikoa Araba, Bizkaia eta 
Gipuzkoako herritarrengan oinarrituta definitzen zen, baina, aldi berean, 

lurralde horiek Euskal Herriaren parte zirela aitortzen zen, eta Nafarroarekin 
nahiz Ipar Euskal Herriarekin harreman politikoak ezartzeko aukera irekita 
uzten zen.

EH Bilduk landutako testu artikulatuak nazio-dimentsio hori indartu egiten 
zuen, “Euskal Estatu Komunitatea” hiru lurralde historikoetako herritarren 
borondate demokratikoaren adierazpen gisa definituz; Euskal Herriaren 
parte osotzat eta nortasun nazional propio baten titular gisa. Kasu honetan, 

enfasia lurraldetik herritarrengana desplazatzen 
zen, euskal subjektu politikoaren dimentsio 
demokratikoa azpimarratuz.

Eredu berri honi eusteko diseinatutako berme-
sistema ere oso berritzailea zen. Oinarrien 
Akordioak Itun Politikoaren Batzorde Mistoa 
sortzea aurreikusten zuen, gaur egungo Kontzertu 
Ekonomikoaren Batzorde Mistoan inspiratuta. 
Organo horrek Euskadiren eta Espainiako 
Estatuaren arteko negoziazio eta lankidetza 
aldebikoko gune iraunkor gisa jardungo luke, 
baita eskumen-gatazkak aurrez konpontzeko 
mekanismo gisa ere.

Testu artikulatuak, ondoren, hiru erakunde 
bereizik osatutako berme-sistema garatzen zuen. 
Lehenik eta behin, Arbitraje eta Berme Batzorde 
bat, bai Estatuarekiko kanpo-harremanetan bai 

euskal erakunde komunen eta lurralde historikoen arteko barne-harremanetan 
eskumenen banaketa errespetatzen dela zaintzeko. Bigarrenik, Itun 
Politikoaren Batzorde Mistoa bera, Euskadiren eta Estatuaren arteko harreman 
iraunkorrerako aldebiko eta parekotasunezko organo gisa ulertua. Azkenik, 
gatazka-eskuduntzak ebazteko eta Itun Politikoaren aurkako arauen aurkako 
errekurtsoak aztertzeko berariazko eta parekotasunezko Gatazken Auzitegi bat 
sortzea proposatzen zen.

Prebentzio-mekanismoen, aldebiko negoziazioaren eta jurisdikzio parekidearen 
konbinazioak egungo kontrol konstituzionaleko sistemaren ordezko eredu 
bat eratzea zuen helburu. Gaur egun sistema hori Espainiako Auzitegi 
Konstituzionalaren esku-hartze aldebakarrean oinarritzen da. Helburua 
inposizio hierarkikoan baino gehiago itunean oinarritutako harreman politikoa 
bermatzea zen.

Testuinguru horretan, erabakitzeko eskubidea agertzen zen eredu osoaren 
ardatz egituratzaile gisa. Oinarrien Akordioak estatus berria honela definitzen 
zuen: “euskal herritarren beren egitura politikoa eta bizikidetza-erregimena 
erabakitzeko eskubide demokratikoaren erabilera itundu baten formulazio 
juridiko-positiboa”. Eskubide hori aitortzeak euskal erakundeei herri-
kontsultak eta erreferendumak arautu eta kudeatzeko eskumen esklusiboa 
ematea ekarriko luke.

Testu artikulatuak, gainera, bereziki garrantzitsua zen beste dimentsio 
bat gehitzen zuen: Estatuarekiko lotura politikoa erreformatzeko edo 
eteteko prozedura itundu baten arautzea. Proposatutako harremana izaera 
konfederalekotzat definitzen zenez, ereduak aurreikusten zuen lotura hori 
aldatu edo are demokratikoki amaitu ahal izatea, baldin eta euskal herritarrek 
hala erabakiko balute araututako prozedura baten bidez.

Ikuspegi teorikotik, aurreikuspen hori federalismo plurinazionalari eta sezesio-
eskubideari buruzko doktrina garaikideekin lotzen da. Hainbat egilek adierazi 
dute eskaera subiranistak bideratzeko prozedura argi eta itunduak izateak 
sistema konposatuen egonkortasuna eta zilegitasuna indartu ditzakeela, alde 

Zentzu horretan, euskal 
eztabaida Europan 
plurinazionalitateari, 
federalismoari eta 
demokraziari buruz 
dauden eztabaida 
zabalagoekin lotzen da.

bakarreko dinamikak edo haustura traumatikoak saihestuz.

TAEHBn diseinatutako prozedurak, gainera, erreferendum plebiszitarioekin 
edo alde bakarreko berehalako erabakiekin lotutako arriskuak saihestu nahi 
zituen. Horretarako, demokrazia zuzenekoaren eta ordezkaritzazkoaren 
mekanismoak uztartzen zituen hainbat fasetan zehar: herri-kontsultaren 
bidezko erreforma-ekimenak, tarteko kontsulta gaitzaileak eta azken 
berrespen-erreferendumak. Diseinu horrek deliberazio-prozesu pausatuagoak 
sustatzea eta gutxiengo politikoen babesa bermatzea zuen helburu.

Oro har, Itun Politikoaren eredua da, ziurrenik, gaur arte Espainiako 
Estatuaren barruan artikulazio konfederaleko proiektu baten formulaziorik 
landuena. Legitimazio historikoa eta printzipio demokratikoa uztartuz, 
proposamenak aitortza nazionalaren eta erabakitzeko eskubidearen alde 
euskal gizartearen zati esanguratsu batek planteatutako eskaerei egokitze 
politiko eta konstituzionalerako bide bat eskaintzen saiatzen da.

Proiektua juridikoki gauzatu ez den arren eta oraindik eraginkortasun 
arauemailerik gabeko proposamen politikoa izan arren, haren garrantzi 
doktrinala handia da. Ereduak egungo autonomia-estatuaren alternatiba bat 
planteatzen du, aldebikotasunean, itunean eta subiranotasun partekatuan 
oinarritua. Zentzu horretan, euskal eztabaida Europan plurinazionalitateari, 
federalismoari eta demokraziari buruz dauden eztabaida zabalagoekin lotzen da.

Azkenik, euskal prozesua denboran bat dator Espainiako Estatuan 
irekita dauden beste lurralde-eztabaida batzuekin, bereziki Kataluniako 
gatazkarekin. Bi kasuetan, nazio-aitortza, erabakitzeko eskubidea eta 
lurralde-antolaketarako formula federal edo konfederalak bezalako gaiek 
toki nagusia izaten jarraitzen dute eztabaida politiko eta konstituzionalean. 
Eskubide historikoak, logika garaikide batetik berrinterpretatuta, 1978ko 
marko konstituzionalaren barruan —edo, agian, hortik kanpo— lurralde-
egokitzapenerako forma berriak aztertzeko tresna posibleetako bat bezala 
agertzen dira.

BOTERE JUDIZIALA 
EUSKAL HERRIAN. 
EGUNGO EGOERAREN 
DIAGNOSTIKOA
(MAHAI INGURURAKO APUNTEAK, 2025EKO IRAILA)

G A U R  E G U N G O  E U S K A D I N  D E N 

B O T E R E  J U D I Z I A L A R E N  E R R A D I O G R A F I A 

E S T A T U S  J U R I D I K O A

Nekane San Miguel Bergaretxe
Arrasaten jaioa 1953 urtean. 1976ean, Zuzenbidean Lizentziatura lortu ondoren, 

abokatu lanetan hasi eta 1991 arte jardun zuen, Gipuzkoa eta Bizkaiko Abokatu 

Elkargotan kolegiatu, eta aurrena Eibarren eta aurrerago Arrasaten bulegoa izanik. 

1991ko maiatzean epaile lanetan hasi zen. Hirugarren txanda zeritzon sisteman 

azterketa gainditu eta 1991an Madrilgo eskola judiziaean sei hilabeteko ikastaroa eta 

praktikak egin eta gero epaile izendatu zuten. Epaile moduan lehen destinoa (1992 urte 

osoa) Cangas de Morrazo (Pontevedra)n izan zuen. 1993 urtean Tolosako Instrukzio 

eta Lehen Instantziako Epaile zela, lehen sententziak eman zituen euskaraz. Lehenak 

falta judizioei zegokien, hauek euskaraz burutu ondoren. 1994 urtean  Jueces para 

la Democracia Elkartearen izenean Euskadiko Erkide Autonomoko Auzitegi Nagusiko 

Gobernu Aretoko kide izan zen (epaileen arteko bozketan hautatua). 1997 urtean 

Magistratu kategoria emandakoan Bilboko 7. Instrukzio epaitegian aritu zen 2000 arte. 

2000-2021 urte tartean (erretiroa hartu arte), Bizkaiko Entzutegi Probintzialeko Arlo 

Penalean Magistratu izan zen. Bizkaiko Abokatuen Elkargoan Praktika Juridiko Eskolak 

eman zituen, euskaraz, hogei urte inguruz. Ikastaroak koordinatu eta ikasgaiak eman 

ditu, bai epaileentzat, bai abokatuentzat ere. Gehienak zigor arlokoak (prozesala) eta 

emakumeok jasaten duten diskriminazioari lotutakoak.

Joan den urteko udaberrian Joaquín Urías irakasleak La Justicia en el banquillo 
(arpa- argital.-2024) izenburupean idatzitako liburua argitaratu zen. Bertan, 
azterketa serio bezain zehatza ematen digu, zenbait ebazpen, akta eta akordio 
judizialen edukietan arakatu ondoren. Uríasek bai erradiografia egiten duela 
bere liburuan, ni printza edo flash moduko batzuetara mugatu behar. 

Honako ataltxoak izango ditu nire ekarpen 
labur honek:

1.- Legegilea eta Epaileak

2.- Ebazpen judizial batzuei begirada

3.- Epaile izateko irispideak

4.- Karrera Judizialean barne-promozioa

5.- Hizkuntza Eskubideak

Legegilea eta botere judiziala
Aipatutako (La Justicia en el banquillo) liburuko 
278 orrialdetik aurrera, eta ‘Boicotear  las leyes’ 
atalean, 2023 udazkeneko gertakari batzuen 
aurrean jartzen gaitu Irakasleak. Ehundaka 
epaile manifestatu ziren oraindik onartu gabea 
zen amnistia legearen kontra. Kontu jakina 
da Catalunyako procès deritzanaren ondorioz 
emaniko dozenaka ebazpen zigortzaileen 
aurrean Espainiako Gobernuak proposatu zuen 
legeaz ari naiz. Legearen izapidetzari hasiera 
emateaz bat, ehundaka epaile manifestatu 
ziren epaitegi aurretan, togez jantzita. Horrekin 
batera Auzitegi Nagusietako Gobernu Aretoek 
ere komunikatuak kaleratu zituzten, Euskadiko 
Auzitegi Nagusiko Aretoa barne. Uríasek 
dionarekin bat nator horrelako adierazpenak, bai 
moduengatik, baita zeinen izenean egin ziren 
kontuan hartuta, epailea pertsona den aldetik 
duen adierazpen askatasuna gainditu eta Botere 
Judizialaren ekintzatzat irakurri behar dela.

Botere Judizialaren Lege Organikoaren 418-3 
artikuluak espreski debekatzen die epaileei 
“autoritateei, botereei eta funtzionario 
publikoei zorionak edo gaitzespenak 
zuzentzea” baldin eta epaile moduan emanez 
gero. Zehapena  aurreikusten da halakoetan. 
Jende bat B.J.Kontseilura zuzendu zen 
ikusitakoa eta entzuntakoaren ondoren 

neurriren bat hartzeko eskatuz. Ez omen zegoen zer zehatu, ezta espedientea 
irekitzeko adina egitaterik ere. B.J. Kontseiluaren argudioak harrigarriak izan 
ziren. Urías zorrotzago mintzatzen da bere liburu horretan erabaki (ez) horren 
aurrean.

Espainiaren Konstituzioaren lehen artikuluak subiranotasuna herritarrengan 
datzala dio, eta Diputatuen Kongresua eta Senatuaren bidezko ordezkapenez 

E U S K A L  B O T E R E  J U D I Z I A L A   N E K A N E  S A N  M I G U E L

Gaur egungo botere 
judiziala frankismoaren 
oinordekoez 
betetako gorputz 
antidemokratikoa dela 
entzuten dugu sarritan, 
baina egoeraren jatorria 
atzerago bilatu eta 
aurkitu denik bada.

Montaigne dakar 
Perfectok idazkira 
(“buruz jakitea ez da 
ezagutzea”) oposaketa 
modu honek ebazpen 
judizialak motibatzeko 
obligazio konstituzionala 
behar bezala betetzeko 
gabeziak ekartzen 
dituela ondorioztatuz.

gauzatzen dela (66 art.). Organo hauek dute legeak egiteko ahalmena eta 
eskuduntza. Epaile eta Magistratuak legearen agindupean aritu behar dute (117 
art.). Ez daude legeen gainetik.

Azken aldian izan dira horrelako jarrera gehiago, besteak beste 1/2025 Lege 
Organikoaren aurkakoak. Justiziaren eraginkortasuna hobetze aldera, eta 
hainbat egitura aldaketa (beharrezkoak, nire ustez) arautzen dituen lege hau 
2025 urtarrilean sartu zen indarrean. Oraintsu (2025ko maiatzean) Gobernuak 
Diputatuen Kongresura Botere Judizialaren Lege Organikoa eta Fiskaltzaren 
Estatutua aldatuko duen lege proposamena aurkezterakoan ere, protesta, 
zentsura eta kritika gogorrak entzun ditugu, eta berriz ere manifestatzera 
deitu dute hainbat epaile eta epaile-elkartek. Badirudi bakoitzaren tokia zein 
den ahaztu egin dela.

Ebazpen batzuk
Duela urte pare bat, Jorge Cagiago Irakasleak Patriotas con toga izenburupean 
idatzitako liburua argitaratu zen (Catarata Argit. 2023). Bertan hainbat ebazpen 
aztertzen ditu, besteak beste Auzitegi Konstituzionalak 103/2008 zenbakiarekin 
emandakoa (Euskadiri dagokiona); Auzitegi K.onstituzionalaren 31/2010 zenb. 
Sententzia (Catalunyan legeak agindutako urrats guztiak jarraituz onartu zen 
Estatutaren aurka). Liburuaren izenburua bezain mamitsuak dira Cagiagoren 
azalpenak, besteak beste, Espainiako Auzitegiek arau penalen edukia behartu 
eta bihurrituz independentismoaren aurka erabili izanaren azterketa aditzera 
ematerakoan. Politikoa den aferari Estaduak duen armarik bortitzenarekin 
(kartzela zigorra) erantzun izana eta horrek eragindako erreakzioez idazten du 
‘Gestionando el bochorno’ (246 or.) izenburupeko atalean, emandako ebazpen 
judizialen argudioei buruzko hainbat juristek kaleratutako iritziak ekarriz.

Ezin aipatu gabe utzi Javier Pérez Royo Irakasleak argitaratutako’De la 
amenaza militar a la amenaza judicial’ (eldiario.es, 2025-09-03). Irakasle 
honen ustez, oinarrizko araudia hankaz gora jartzen du Espainiako 
Botere Judizialak ez dagokion funtzioa beregain hartzen duenean, sistema 
demokratikoarentzat mehatxu bilakaturik. Artikulu horretan bertan, 
Montesquieuri begiratzen dio, epaileekiko mesfidantza aspalditik datorrela 
dionean: inpartzialtasun ezak ematen duen beldurra eta ondorioak gogoratuz.

Gaur egungo botere judiziala frankismoaren oinordekoez betetako gorputz 
antidemokratikoa dela entzuten dugu sarritan, baina egoeraren jatorria 
atzerago bilatu eta aurkitu denik bada. Rubén Pérez Trujillano Irakasleak 
Jueces contra la República- El poder judicial frente a las reformas republicanas 
(Dykinson Argit.-2024) liburuan 1931-1936 tartean legegileak burutu nahi 
zituen aldaketatan zein nolako papera jokatu zuen orduko botere judizialak 
aztertzen du, ebazpen eta artxiboak arakatuz, eta togatuen hotsak eta 
militarren zaratak bat etorri zirela ondorioztatuz. Beraz, ezin frankismoarekin 
soilik lotu kontua, egiturazkoa eta ideologikoa den neurrian.

Eguneroko praktikan ba dira ebazpen judizialak duinak eta zuzenbidearen 
araberakoak, baina baita oinarrizko eskubideak bermatzeko emandako arauak 
dantzan jartzen dituenik ere. Egoera honek kezka eta egonezina dakarkiela 
esan didate maiz abokatu askok, demaseko seguritate eza ekartzen baitie, 
bezeroei aurrez emaitzarik bermatu ezinik. Duela gutxi arte, aurreikusi 
zitekeela (gutxi gora behera bada be) erantzun judiziala, baina ez gaur egungo 
egoeran. Helegiteak badira, ezin besterik esan.

Errugabetasun presuntzioa zalantzan jartzen ikusten dugu egunero; prozesuan 
beharrezkoa den baliabide berdintasuna ere dantzan; lekukoen hitzak 

froga objektiboetan sostengatu beharra sarriegi ahulduta. Jarrai dezakegu. 
Inpartzialtasuna urri.

Karrera judizialeko sarbideak
Perfecto Andrés Ibáñez, Auzitegi Goreneko Magistratu Emerituak 
argitaratutako artikulu batez hasiko dut printza honen inguruko gogoeta. ‘El 

irracional sistema para ser juez’ (EL PAÍS 
egunkarian, 2025-03-25) izenburupean 
gogor ematen dio hasiera gogoetari: 
“Jurisdikzioa zer den jakin ahal izateko 
arauak bakarrik jakitea nahikoa balitz, ergela 
izatea ez litzateke beharrezko, baina bai oso 
lagungarri”. Buruz ikasitako gaiak batzorde 
aztertzaile baten aurrean errezitatzen den 
oposaketa sistema kritikatzen du Andrés 
Magistratuak. Artikulu horretan Espainian 
ehun urte baino atzeragotik indarrean den 
modu honen ezaugarri batzuk gogoratzen 
ditu, hasi azterketariaren isolamendua 
ikasterakoan, segi prestatzaileari itsu 
itsuan obeditzea, inolako kritikarik eza, 
ezta kriteriorik ere eta batez ere arauak 
kontestuan jartzeko premiarik jabetu 
ezinik aritzen dela epaile izateko oposaketa 
prestatzen duen gaztea. Azken batean 
aztertzaile batzorde horrek, erlojua eskuan 
eta galderari erantzungo dion testua 
aurrean, ez dio aukera handirik utziko 
modu arrazionalez aritzeko. Montaigne 
dakar Perfectok idazkira (“buruz jakitea 
ez da ezagutzea”) oposaketa modu honek 
ebazpen judizialak motibatzeko obligazio 
konstituzionala behar bezala betetzeko 
gabeziak ekartzen dituela ondorioztatuz.

Espainiatik kanpo ez da ulertzen oposaketa 
modu hau ezta ariketa oroimenezko-
errezitatu baten bidez epaile izatera iristea. 
Eskola Judizialetik pasatzen dira aprobatuta 
gero, baina beste datu baten ere erreparatzen 
da hemendik kanpo: noraino den onargarri 
hain jende gaztea epaile izatea, inon bizitza, 
eskubide eta ondasunen gainean erabakiak 
hartzeko nahikoa ote den bizitza eta 
pertsonaren portaeren inguruan gehixeago ez 
jakitea.

Ni ez nintzen sistema horren bidez epaile 
izatera ailegatu. Aginte Judizialaren Lege 

Organikoak (6/1985 L. O. ) 2003ra arte beste bide bat ahalbideratu zuen, 
hirugarren txanda deritzana. Lege horrek aitzinsolasean dio ongi etorria 
izango dela gainontzeko diziplina juridikoetan aritutako jendearen ekarpena, 
ikuspegi edo begirada diferenteak eta beste sentsibilitate klaseak aberasgarri 
egingo dutela epaile lanbide hau. Azken batean urte batzuetan abokatu edo 
irakasle edo hainbat lanbide juridikoetan aritzeak ere merituak eta gaitasuna 

Ezin da alboratu 
hautazko kargu horiek 
duten garrantzia bai 
ebazpen, bai epai-
aretoen antolaketan 
edo jurisprudentzia 
ezartzerakoan.

Ezinezkoa zait epe 
motzera edo ertainera 
Euskal Botere 
Judizialik irudikatzea. 
Hipotesietan sartzez 
gero, aipatu ditudan 
Espainiakoak dituen 
akats edo gabezietatik 
ondorioztatu daiteke 
beharko lituzkeen 
(alderantziz, noski) 
baldintza edo osagaiak.

erakusten baitu. Alegatzen genituen merituak agiriez frogatu ondoren 
azterketa-elkarrizketa bat egiten ziguten jendaurrean (edozeinek entzun 
zitekeen) eta Eskola Judizialera pasatu ginen hilabete batzuk, gure lanpostuan 
bakarrik aritu aurretik.

Sarbide modu hau ez da onartua izan oposizio “libre” deritzanetik sartutako 
jendearen aldetik, eta PPk Kongresuan gehiengo osoa izan zuenean kendu 
egin zuen (19/2003 Lege Organikoan). Honetan irakur dezakegunez, ez ginen 
suertatu nahiko konpetenteak.

Gaur egun, oposaketa libreaz gain, bada laugarren txanda deritzon modua  
(frogatutako prestigio handiko juristak, elkarrizketa gehi azterketa gaindituta) 
1985tik honaino iraun duena, eta lehen aipaturiko Lege-egitasmoan (2025 
maiatzean Kongresura sartu zena) mantentzen dena. Proiektu honetan 
oposaketa libreko baldintza batzuk aldatzeko asmoa agertu du Gobernuak, eta 
hortik ere badator manifestatu diren epaileen haserrea.

Barne promozioa
Probintzia Auzitegiko Lehendakariak, Auzitegi Nagusietako Areto Buruak; 
Auzitegi Goreneko Magistratuak hautazkoa den modu batez izendatzen dira. 
Aginte Judizialak izendatzen ditu baina oraindik behar bezala finkatu gabeko 
baldintzetan. Arauak dio meritua eta gaitasuna hartuko direla kontuan, 
baina aldez aurretiko zehaztasunik ez da. Kargu horietako egiten den deialdi 
bakoitzean azaltzen dira zein baldintza hobetsiko diren, arazo bikoitza 
sortaraziz: batetik karguetan aurrera egin nahi duen epaileak zail duela bere 
karrera planifikatzea; bestetik izendapenak egiten duenarekiko kontrola. Sarri 
esan eta idatzi dira sistema honen inguruan kritika zorrotzak, izendapenen 
gaineko kontrola zailtzen duen neurrian noraino den arbitrarioa eta izenen 
elkar-trukaketa batek zerbitzuan duen eraginaz. Ezin da alboratu hautazko 
kargu horiek duten garrantzia bai ebazpen, bai epai-aretoen antolaketan edo 
jurisprudentzia ezartzerakoan.

Legez, izendapen hauek erregelamendu baten bidez arautzen dira. 2010 urtean 
Botere Judizialaren Osoko Bilkurak 1/2010 daraman Erregelamendua onartu 
zuen, bertan hautazko izendapena duten karguei eskatuko zaien baldintzak 
erregulatzerakoan, berriz ere meritu eta gaitasunaz ari da. Urte batzuk lehenago 
Emakume eta gizonen arteko berdintasunerako lana egingo zuen Batzordea 
eratu zen Kontseilu barruan, berdintasun-planak bultzatuko zuena, besteak 
beste. Betidanik eskatu izan genuen baremazio sistema bat finkatzea legean 
bertan (Erregelamenduan) guztioi aukerak berdintasunez aplikatzeko modu 
bakarra delako, baita izendapenen kontrola gauzatzeko. Erregelamenduaren 
edukia horretara ez zela egokitu ikusita, Auzitegi Gorenera jo genuen zortzi 
emakume magistratuk, baina ez ziguten arrazoia eman (2011-X-31.- 199/2010 
zenb errekurtsoa.- Auzitegi Goreneko 7. K.-aretoa). 

B.J.K.N. ren Bigarren Berdintasun-Planaren IV puntuan  erregelamenduzko 
baremazio objektibo modua ezinbestekotzat ematen da, planaren helburuak 
bete nahi badira, baita hautazko izendapenetan ere. Agindua onartuta, ea noiz 
gauzatzen den.

Hizkuntza eskubideak
Tolosan epaile nintzela eman nituen nire lehen sententziak euskaraz, 1993 zen 
eta bi hizkuntzen berdintasunak, koofizialak diren neurrian, hala eskatzen 
zuela irudituta. Agian horregatik ez nuen pentsatu anekdota hutsean geratuko 

zirela. Aldiro, eta okasioak (epaiketa edo prozedurak) hala eskatzen zuenean 
ere eman ditut euskaraz ebazpen batzuk. Dirudienez jarraipenik gabe, izan 
ez zuen moduan 2003an Bizkaiko Probintzia Auzitegiko hiru magistratuk 
(aretoa osatzen genuenak) Botere Judizialaren Lege Organikoaren 231 
artikuluaren konstituzionaltasunik eza planteatu genuenean. Denetariko 
kritika eta komentarioak entzun genituen. Ez zigun Auzitegi Konstituzionalak 
izapidetzera onartu kuestioa, eta hor geratu zen. Hala ere, hizkuntza bietan 
aritzeko gaitasuna eta praktika ezinbesteko ikusten ditut ko-ofizialtasuna 
gauzatzeko, egoera diglosiko hau gainditu nahi bada.

Ez noa Euskadin diren epaileek zer nolako jarrera duten gai honen inguruan 
larregi aipatzera. Jakina da inplikazio eza eta ezagunak dira hainbat ebazpen, 
baina ezin alde batera utzi abokatu eta operadore juridikoen praktika: 

euskara erabiltzea eskatu, baina demandak 
gazteleraz, eginbide eskaerak moduan, 
ez dira bi hizkuntzatan aurkezten, eta 
kontraesan edo inkoherentzia hauek aski 
ezagutzen du Euskadin den judikaturak.

Errua inorenganatzeak ez du errazten 
soluzioa. Errugabea ahalmen-gabea izaten da 
sarritan, eta bakoitzak praktikan ahal duena 
egitea normaltasunaren bidean urratsak 
ematea da: hizkuntza ezagutu, menperatu 
eta praktikatu.

Euskal Botere Judiziala 
irudikatzen
Ezinezkoa zait epe motzera edo ertainera 
Euskal Botere Judizialik irudikatzea. 
Hipotesietan sartzez gero, aipatu ditudan 
Espainiakoak dituen akats edo gabezietatik 
ondorioztatu daiteke beharko lituzkeen 
(alderantziz, noski) baldintza edo osagaiak.

Ez dut ikusten, inondik inora, gizarte sano bat arazo txikiena ere 
judizializatu egiten duena. Ez naiz arlo politiko edo partiduen artekoaz ari, 
egunerokotasunean ematen diren gatazkez baino. Epaileak bere ebazpenaren 
edukia inposatzea eskatzen dugunean indarrez ezartzeko eskatzen ari gara, 
eta horrek harremanetan eragina du, bai zuzena bai zeharkakoa . Horren 
ordez, errespetuzko elkar-bizitza ahalbideratuko lukeen beste soluzio bideak 
arakatzekoaren aldekoa naiz. Duela gutxi indarrean sartu den 1/2015 lege 
organikoak (Zerbitzu Publikoa den Justiziaren eraginkortasuna lortzeko 
neurriak) baditu aukera eta aurreikuspenik bide horretan.

Jurisdikzio eta gatazka guztietan ezinezkoa da bitartekaritza eta modu 
alternatiboen bidez konponketa edo erantzuna ematea, baina ahal diren 
arlotan harreman modu ezberdinak sortzeko aukera da. Beste zumitz 
batzuekin saskia egiten saiatzen bagara, jarriko diren zutabeak botere judizial 
euskaldun eta fidagarria eraikitzeko bidea erraztuko digute.

Jurisdikzio eta gatazka 
guztietan ezinezkoa 
da bitartekaritza eta 
modu alternatiboen 
bidez konponketa edo 
erantzuna ematea, 
baina ahal diren arlotan 
harreman modu 
ezberdinak sortzeko 
aukera da

EUSKAL SISTEMA 
PROPIO BATEN BILA

“Ez daukagu botere judizialik. Hemen 
daukagun botere judiziala Espainiakoa 
da”. Mario Zubiaga irakaslearen esaldi 
horrek markatu zuen Donostian egindako 
jardunaldiaren tonua. ‘Euskal Botere Judiziala 
irudikatzen’ izenburupean, aditu, irakasle 
eta arduradun publikoek euskal botere 
judizial propio baten aukerak, mugak eta bide 
juridiko-politikoak aztertu zituzten.

B O T E R E  J U D I Z I A L A R E N 
E T O R K I Z U N A  I R U D I K A T Z E N

E S T A T U S  J U R I D I K O A

Telesforo Monzon Euskal Herrigintza Laborategiak eta Oñatiko Soziologia 
Juridikoko Nazioarteko Institutuak elkarlanean antolatutako ikastaroak 
helburu argia zuen: dagoen errealitatea aztertzetik abiatu, eta nahi litzatekeen 
eredurantz irudimenezko jauzia egitea. Camilo Umaña IISJko zuzendariak 

ongietorrian nabarmendu zuen justizia 
sistemak berriz pentsatzeko premia globala: 
munduan gertatzen ari dena ikusita, 
gobernantza eta justizia ereduen inguruko 
eztabaida ezinbestekoa dela azpimarratu 
zuen.

Euskal botere judizialari buruzko jardunaldiari 
hasiera eman zion Mario Zubiagak oinarri 
argi batekin: Euskal Herriak ez du botere 
judizial propiorik. Gaur egun indarrean 
dagoena Espainiako botere judiziala dela 
nabarmendu zuen, eta hura dela, legegile eta 
betearazleekin alderatuta, deszentralizatu 
gabe jarraitzen duen botere bakarra. Topiko 
zabaldu bati ere egin zion aurre: Espainia 
estatu oso deszentralizatua dela dioen ideiari, 
iruzur kutsua antzemanez.

Ikastaroa hiru ardatzen inguruan egituratu 
dela azaldu zuen: iragana, oraina eta 
etorkizuna. Iraganak sistema foralean egon 
zen eskubide eta askatasunen esparrua 
gogorarazten du; orainak, berriz, Espainiako 
botere judizialaren joera zentralizatzaile 
eta autoritarioak aztertzea eskatzen du, 
baita euskararen egoera ere. Etorkizunari 
begira, Zubiagak irudimena eta ikuspegi 
konstituziogilea aldarrikatu zituen, helburu 
argi batekin: euskal eskubide eta askatasunen 
esparru propioa bermatuko duen botere 
judizial burujabea irudikatzea.

Iñigo Urrutiak mahai-inguruaren hasiera 
egin zuen, Emilio Olabarria eta Roldan 
Jimeno Aranguren aurkeztuz. Olabarria eusko 
legebiltzarkidea, diputatua eta Espainiako 
Botere Judizialeko Kontseilu Nagusiko kidea 
izandakoa da, eta Deustuko Unibertsitatean 

irakaslea. Jimeno Aranguren, berriz, hiru doktoretza ditu eta Zuzenbidearen eta 
Erakundeen Historiako katedraduna da NUPn. Urrutiak azpimarratu zituen bien 
esperientzia zabala eta aditu maila.

Atzera begirada bat

Epaitegien botereaz, lurraldetasunaz eta foru-zuzenbidearen berreskurapenaz 
mintzatu zen Emilio Olabarria, hitzaldi mamitsu bezain zorrotzean. Denbora 
laburra zuela aitortu arren, bere ibilbide luzeak —Botere Judizialaren Kontseilu 
Nagusiko kide izan zen garaia barne— emandako esperientziatik abiatuta, 
egungo justiziaren independentziaz dituen zalantza sakonak plazaratu zituen.

Hasieran tonu ironikoa baliatu zuen: agian adimen artifizialak hobeto 

E U S K A L  B O T E R E  J U D I Z I A L A

“Ideologia 
lerrokaduraren 
arabera, justizia 
kontserbadoreagoa edo 
ez hain kontserbadorea 
sor daiteke”
( Emilio Olabarria)

“Etorkizunari begira, 
bidea argi dut: Euskal 
Kode Zibil oso bat 
garatzea eta kasazio-
eskumena Euskal 
Autonomia Erkidegoko 
Auzitegi Nagusian 
errotzeko behar adinako 
araudia sortzea”. 
( Emilio Olabarria)

azalduko lukeela botere judizialaren egoera. Baina berehala hartu zuen hitza 
esperientziaren pisuak. Kontseilua ez dela organo jurisdikzionala gogorarazi 
zuen, administrazio organoa baizik. Hala ere, Auzitegi Goreneko eta goi 
auzitegietako magistratuak izendatzeko ahalmenak justiziaren norabidea 
baldintzatzen duela nabarmendu zuen. “Ideologia lerrokaduraren arabera, 
justizia kontserbadoreagoa edo ez hain kontserbadorea sor daiteke”, adierazi 
zuen, progresistatzat jotzea nekezegia dela iradokiz.

Justiziaren independentzian fedea galduta balu bezala mintzatu zen: 
Vatikanon lan egiten dutenek fedea galtzen omen duten moduan, Kontseiluan 
aritzeak justiziaren benetako autonomian sinestea ahultzen duela esan zuen. 
Carnelutti jurista italiarraren intuizio judizialaren kontzeptua ekarri zuen 
gogora, baina ohartarazi zuen gaur egungo epaien zati handi bat intuizioz 
ematen dela, legeen kalitate eskasak eta etengabeko interpretazio beharrak 
bultzatuta.

Hitzaldiaren muina, ordea, botere judizialaren lurraldetasunaren auzia izan 
zen. Konstituzioko 117. artikuluak botere judizialaren izaera unitarioa ezartzen 
duela gogorarazi zuen, eta 152. artikuluak autonomia erkidegoetan auzi 
guztiak agortzeko aukera aurreikusten duen arren, kasazioaren giltza Auzitegi 
Gorenaren esku geratzen dela. Horrek, haren ustez, Auzitegi Konstituzionala 
“laugarren instantzia” bihurtu du, bere jatorrizko eginkizuna lausotuz.

Olabarriak gogora ekarri zituen foru-erregimeneko egitura judizialak: 
alkate arruntak, merinoak, prebostak, Errege Kontseiluak. Sistema 
heterogeneoa baina eraginkorra zela defendatu zuen, eta gaurko justiziak 
galdu dituen balioak —habeas corpus, torturaren debekua, zorren 
ondoriozko espetxeratzerik eza— azpimarratu zituen. Konstituzioko lehen 
xedapen gehigarriak eskubide historikoak aitortzen dituen arren, Auzitegi 

E S T A T U S  J U R I D I K O A

Irailaren 21ean, Donostiako Miramar Jauregian, Oñatiko Soziologia Juridikoko Nazioarteko Institutuarekin batera eta Euskal Herriko 
Unibertsitatearen markoan, ‘Euskal Botere Judiziala irudikatuz’ jardunaldia egin zen Telesforo Monzon Euskal Herrigintza Laborategiaren eskutik.

Konstituzionalaren jurisprudentziak “hustu” egin dituela salatu zuen, 
bereziki 1984ko eta ondorengo epaien bidez.

Etorkizunari begira, bidea argi du: Euskal Kode Zibil oso bat garatzea —149.8 
artikuluak ahalbidetuta— eta kasazio-
eskumena Euskal Autonomia Erkidegoko 
Auzitegi Nagusian errotzeko behar adinako 
araudia sortzea. Horretarako, borroka 
parlamentarioa ezinbestekotzat jo zuen, bai 
Gasteizen bai Madrilen.

Amaieran, ironia berriro: Kontseiluan bere 
proposamenak “behiak trenari begira” 
bezala hartu zituztela esan zuen; gaur 
egungo alderdi batzuek, ordea, are urrunago 
jo eta ekimenaren aurka neurriak hartzeko 
prest egongo liratekeela iradoki zuen. 
Hitzaldiak argi utzi zuen eztabaida ez dela 
juridikoa soilik, politikoa ere badela, eta 
irekita dagoela.

Nafarroa hizpide

Historiaren pisua eta orainaren erronkak 
uztartu zituen Roldan Jimenok bere 
hitzaldian, hasieran prestaturiko aurkezpen 
“eruditoa” baztertu eta gogoeta zuzenago 
eta egokituago baten alde eginez. Denborak 
eta eztabaidaren norabideak baldintzatuta, 
Nafarroako justizia-sistemaren bilakaerari 
buruzko zertzelada batzuk eskaini zituen, 
Erdi Arotik XIX. mendera arteko ibilbide 
konplexua laburbilduz.

Hasieratik ohartarazi zuen: “Nafarroa, 
tamalez, ez da Bizkaia”. Habeas corpus 
edo torturaren debekua bezalako balioak 
ezin direla Nafarroaren historian hain 
argi aldarrikatu azaldu zuen, eta ikuspegi 
idealizatuetatik ihes egiteko deia egin. 
Hala ere, badira azpimarratzeko moduko 
elementuak. Euskararen presentzia, 
esaterako: epaiketak erdaraz egiten baziren 
ere, itzulpen sistemak oso garatuak 
zeudela nabarmendu zuen, gaur egungoak 
baino aurreratuagoak zenbait kasutan, 
eleaniztasuna XIX. mendera arte ohikoa 
baitzen.

Elizaren jurisdikzioak ere protagonismo 
handia izan zuen historian. Donostian 

egonda, gogorarazi zuen Gipuzkoako auzi asko —ezkontza eta bestelako 
gaiak— Iruñean epaitzen zirela, lurralde hura Iruñeko elizbarrutiaren menpe 
baitzegoen. Horrek erakusten du lurraldetasuna ez dela kontzeptu berria, eta 
justiziaren antolaketan eragin sakona izan duela mendeetan.

Erdi Aroan, justizia errege ahalarekin lotuta zegoen, baina ez soilik harekin: 

Roldan Jimenok 
Gaztelaren konkistaren 
ondoren, Nafarroak 
bere egitura judiziala 
mantendu zuela formalki 
-Errege Kontseilua, Gorte 
Nagusia— baina kargu 
nagusiak gaztelarrek 
hartu zituztela 
gogorarazi zuen. 

XIX. mendea izan zen 
benetako haustura. 
Jimenoren arabera, 
gakoa 1836an dago, ez 
1839an.

Joan Ridaok ohartarazi 
zuen Trantsizioak 
ez zuela benetako 
hausturarik ekarri, are 
gutxiago justiziaren 
arloan.

korporazioek, gremioek eta tokiko agintariek ere diziplina ahalak zituzten. 
Kontuen Ganbara bezalako erakunde espezializatuak sortu ziren arlo fiskalean, 
eta gaur egungo kontrol mekanismoekin konparatzeko moduko eredutzat jo 
zituen. Hala ere, sistema hura ez zen demokratikoa: estamentu pribilegiatuak 
zeuden, eta zigor penalak “izugarriak” ziren.

Gaztelaren konkistaren ondoren, Nafarroak 
bere egitura judiziala mantendu zuen formalki 
-Errege Kontseilua, Gorte Nagusia— baina kargu 
nagusiak gaztelarrek hartu zituzten. Gainera, 
Nafarroak ez zuen unibertsitate publiko propiorik 
izan; juristek Gaztelan ikasi behar izan zuten, eta 
horrek zuzenbide propioaren ordez ius commune-a 
hedatzea ekarri zuen. Hala eta guztiz ere, bazen 
elementu esanguratsu bat: nafartarrak ezin 
ziren Nafarroatik kanpo epaituak izan, eta beste 
auzitegietara jotzea debekatua zegoen.

XIX. mendea izan zen benetako haustura. 
Jimenoren arabera, gakoa 1836an dago, ez 1839an. 
Baionako eta Cadizko konstituzioek justizia-
sistema propioa indargabetu zuten, eta 1834ko 
dekretuek Espainiako planta judizial uniformea 
ezarri zuten. Nafarroan izen zaharrak mantendu 
baziren ere, “folklore hutsa” bihurtu ziren. 1841eko 
Lege Itunduak ez zuen justiziaren arrastorik utzi.

Gaur egun, geratzen diren hondarrak periferikoak 
dira: artxiboen kudeaketa edo administrazio 
eskumen mugatu batzuk. Hala ere, Jimenok argi 
utzi zuen historiara begiratzea ezinbestekoa dela, 
historizismoan erori gabe. Nafarroaren iragan 
juridikoa “oso potentea” dela aldarrikatu zuen, 
Katalunia edo Aragoikoa baino sendoagoa zenbait 
alderdietan. Iragan oparo horretatik ikasita, 
etorkizuneko eskubide historikoen defentsarako 
oinarriak aurki daitezkeela iradoki zuen.

Mario Zubiagak garaiko epaileen formakuntza 
eta jatorri sozialaz galdetu zion Jimenori. Roldan 
Jimeno Jurio Nafarroako unibertsitate eta justizia 
historikora eraman zituen entzuleak. Tuterako 
lehen unibertsitatetik hasi, eta Nafarroako juristen 
prestakuntzaren bilakaera azaldu zuen: hasieran 
Italiara eta Frantziara bidaiatzen zuten ikastera, 
baina Felipe II.ren dekretuek Salamancara eta 
Alcalara mugatu zituzten. Epaileak, historikoki, 
maila altukoak ziren, baina herri mailakoak prestakuntzarik gabeak zirela 
baietsi zuen. 

Justizia eta Estatutuaren ibilbide konplexua Katalunian

Joan Ridao Bartzelonako Unibertsitate Autonomoan Zuzenbide masterra 
eta doktorea da Politika eta Administrazio Zientziatan, Zuzenbide 
Konstituzionalean espezializatua. Bartzelonako eta Rovira i Virgiliko 
unibertsitateetan irakaslea da, Kataluniako Parlamentuko letratu nagusia 

E S T A T U S  J U R I D I K O A

Ridaoren arabera, 
azken urteetako 
hainbat auzik -bereziki 
Kataluniako prozesu 
independentistaren 
auziek eta Amnistia 
Legearen aplikazio ezak- 
agerian utzi dute sektore 
judizial baten aktibismo 
politikoa.

Ridaok hizkuntza-auzia 
nabarmendu zuen 
“borroka guztien ama” 
gisa. Lege Organikoko 
231.artikuluak eta 
lotutako xedapenek 
ez dutela bermatzen 
herritarren hizkuntza 
aukeraren eskubidea.

izan da, eta Generalitatearen Estatutu Batzordean parte hartu du. Gainera, 
Espainiako Diputatuen Kongresuan esperientzia du. 

Joan Ridaok zuzenean jo zuen muinera: botere judiziala Estatu autonomikoan 
eta 2006ko Kataluniako Estatutuaren 
esperientzia. Hasieratik ohartarazi zuen 
Trantsizioak ez zuela benetako hausturarik 
ekarri, are gutxiago justiziaren arloan. 
1985eko Botere Judizialaren Lege Organikoa 
izan zen erreforma nagusia, baina haren ustez 
“ahula” eta inertzia historikoen menpekoa. 
Ondorioz, Espainiak arrastaka darama 
XIX. mendetik datorren gorputz judizial 
bakarraren eredua, eta horrek kalte egin dio 
demokrazia liberalaren kalitateari.

Ridaoren arabera, azken urteetako hainbat 
auzik -bereziki Kataluniako prozesu 
independentistaren auziek eta Amnistia 
Legearen aplikazio ezak- agerian utzi dute 
sektore judizial baten aktibismo politikoa. 
Bere hitzetan, zenbait epailek “patriotismoz 
puztuta” jokatu dute, eta horrek talka 
egiten du botereen banaketaren eta legearen 
inperioaren printzipioekin. Montesquieuren 
esaldia ekarri zuen gogora: epailea legearen 
ahoa da; baina, ironiaz, Espainian “ahoa 
okertuta” duten epaileak badaudela iradoki 
zuen.

Egitura arazoetara joz, Konstituzioko 
VI. tituluan kokatu zuen “desoreken 
ama”. 1870eko behin-behineko legeak 
ezarritako gorputz bakarraren eredua 
1931ko Konstituzioan, frankismoan eta 
1978koan errepikatu dela azaldu zuen. 
Trantsizio garaian epaileek botere faktiko 
gisa jardun zutela gaineratu zuen, eta horrek 
jarraitutasun kontserbadorea bermatu 
zuela. Horren ondorioz, Estatu autonomikoa 
“iragazgaitza” da botere judizialaren 
deszentralizazioarekiko.

Testuinguru horretan kokatu zuen 2006ko 
Estatutuaren erreforma. Kataluniak “Botere 
Judiziala Katalunian” izeneko titulua sartu 
zuen, bi ardatzekin: batetik, Justiziaren 

administrazioaren kudeaketa (baliabide materialak, bulego judizialaren 
diseinua, demarkazioa); bestetik, gobernu-organoetan parte hartzea. Baina 
31/2010 epaiak -Ridaoren hitzetan, “42. arrazoibide juridiko ospetsua”- errotik 
mugatu zuen asmo hori, esanez Estatu autonomikoaren ezaugarria dela 
jurisdikzio bakarra izatea. Hortik aurrerako jurisprudentziak, haren ustez, joera 
birzentralizatzailea areagotu du.

Hala ere, 1990eko hamarkadan aurrerapauso batzuk izan zirela aitortu 
zuen: “justiziaren administrazioa” eta “Justiziaren administrazioaren 
administrazioa” bereiztea, autonomia erkidegoek demarkazioan parte hartzea 
edo funtzionario ez-judizialen hautaketa prozesuak lurraldetzea. Baina azken 

Ridaok konstituzio 
erreforma sakona 
proposatu zuen, 
hizkuntza eskubideak 
bermatzeko, kudeaketa 
eskumenak zabaltzeko 
eta gobernu organo 
propioak sortzeko aukera 
emateko. 

Elisenda Casana 
hizlariak ohartarazi 
zuen konstituzio federal 
askok zehaztasun 
handiz arautzen dutela 
federalismo politikoa 
-parlamentuak eta 
gobernuak- baina ez 
hainbeste federalismo 
judiziala.

urteetako epaiak atzerakada gisa interpretatu zituen.

Zuzenbide konparatuan, Alemaniak, Suitzak eta Belgikak eredu 
deszentralizatuagoak dituztela azaldu zuen, batez ere epaileen hautaketan 
eta plantaren zehaztapenean. Espainia, aldiz, 
birzentralizazio kasu gisa ageri da zenbait 
azterlanetan.

Azkenik, hizkuntza-auzia nabarmendu zuen 
“borroka guztien ama” gisa. Lege Organikoko 
231. artikuluak eta lotutako xedapenek ez dutela 
bermatzen herritarren hizkuntza aukeraren 
eskubidea salatu zuen, eta gaitasun linguistikoa 
ez dela behar bezala eskatzen. Europako 
Kontseiluaren ohartarazpenak gorabehera, 
erreformarik ez dela egin deitoratu zuen.

Ondorio gisa, Ridaok konstituzio erreforma sakona 
proposatu zuen, eredu federal deszentralizatuago 
baterantz. Bitartean, pragmatismoz, Botere 
Judizialaren Lege Organikoa aldatzea jarri zuen 
helburu errealista gisa: hizkuntza eskubideak 
bermatzeko, kudeaketa eskumenak zabaltzeko eta 
gobernu organo propioak sortzeko aukera emateko. 
“Bestela”, ohartarazi zuen, “egiturazko arazoek bere 
horretan jarraituko dute”.

Galdera bati erantzuten, Joan Ridaok azaldu zuen 
231. eta 341. artikuluak, hizkuntza eskubideak eta 
erabilera arautzen dituztenak, ez dituela oraindik 
erreformatu Espainiako Gobernuak, nahiz eta 
Europako Kontseiluak behin eta berriz eskatu dion, 
azkenekoz “joan den azaroan”, aldaketa exijituz 
lege organikoetan. 

Gaurko federalismoa aztergai

Elisenda Casana Edinburgoko Unibertsitateko 
irakaslea da, Zuzenbide Fakultatean eta entzuleei 
federalismo judizialaren ikuspegi sakona aurkeztu 
zien. 

“Euskal Botere Judiziala irudikatuz” ikastaroaren 
baitan, hizlariak federalismo judizialari 
buruzko ikuspegi konparatua eskaini zuen, 
diseinu konstituzionaletik eta zuzenbidearen 
ikuspegitik abiatuta. Bere hitzaldia galdera gidatu 
batzuen inguruan egituratu zuen, eta hasieratik 
azpimarratu zuen ez dagoela eredu bakarra: estatu 
federalek askotariko antolaketa aukerak garatu 
dituzte botere judiziala egituratzeko.

Lehenik, diseinu judiziala baldintzatzen duten hiru faktore nabarmendu 
zituen: eraketa historikoa, federalismo ereduaren izaera eta lurraldeen arteko 
aniztasun maila. Zenbait federaziotan, estatu federatuek jada bazituzten 
epaitegi sistema propioak federazioa sortu aurretik; horrek baldintzatu egin 
zuen ondorengo egitura. Bestalde, federalismo dualak -eskumen banaketa 
zorrotza ezartzen dutenak- eta federalismo kooperatiboak -legegintza 

E S T A T U S  J U R I D I K O A

Casanak Eskoziaren 
kasua bereziki 
azpimarratu zuen. 
1707ko Batasun Itunak 
Eskoziako zuzenbidea 
eta epaitegiak babestu 
zituen, eta mendeetan 
zehar sistema 
autonomoa izan zuen, 
nahiz eta parlamentu 
propioa galdua izan.

Mirella Grauk 
azpimarratu zuen 
legeak eta konstituzioak 
beharrezkoak direla, 
baina ez direla nahikoa; 
funtsezkoa dela agintari 
judizialek hizkuntza-
konpetentzia izatea. 
Hori gabe, eskubide 
formalek ez dute eragin 
praktikorik.

federala eta garapen autonomikoa uztartzen dituztenak- eragin zuzena dute 
botere judizialaren antolaketan. Alemaniaren kasua jarri zuen adibide gisa: 
Oinarrizko Legeak federalismo kooperatiboa ezarri zuen, eta horren isla da 
epaitegien egitura.

Aniztasun nazionalak edo juridikoak ere pisu 
handia dutela nabarmendu zuen, bereziki 
Eskozia eta Quebec bezalako kasuetan. 
Lurralde horiek zuzenbide propio historikoa 
dute, eta horrek babes berezia eskatzen du 
sistema federalean.

Hizlariak ohartarazi zuen konstituzio federal 
askok zehaztasun handiz arautzen dutela 
federalismo politikoa -parlamentuak eta 
gobernuak- baina ez hainbeste federalismo 
judiziala. Sarritan, epaileen antolaketa eta 
eskumenak ondorengo legegintzaren esku 
uzten dira. Horregatik, ezinbestekoa da ez 
bakarrik testu konstituzionala aztertzea, 
baizik eta haren garapena ere.

Eredu klasikoei dagokienez, bi multzo nagusi 
bereizi zituen: sistema dualak eta integratuak. 
Dualetan, federazioak eta estatu federatuek 
epaitegi-sistema bereiziak dituzte; AEBetako 
eredua paradigmatikoa da, non estatu 
bakoitzak bere epaitegi sarea duen, baina aldi 
berean badagoen sistema federala. Suitzan 
ere antzeko banaketa dago, nahiz eta auzitegi 
federalak eskumen espezifikoak izan.

Sistema integratuetan, berriz, botere judizial 
bakarra dago, baina eskumenak partekatzen 
dira. Alemaniak bost jurisdikziotan 
antolatutako sistema bakarra du: lehen eta 
bigarren instantziako epaitegiak länder-
en esku daude, eta auzitegi gorenak 
federazioaren ardurapean. Kanadak, bere 

aldetik, eredu hibridoa garatu du: probintziek sistema propioak mantentzen 
dituzte, baina gobernu federalak izendatzen ditu probintzietako auzitegi 
nagusietako magistratuak.

Eskoziaren kasua bereziki azpimarratu zuen. 1707ko Batasun Itunak Eskoziako 
zuzenbidea eta epaitegiak babestu zituen, eta mendeetan zehar sistema 
autonomoa izan zuen, nahiz eta parlamentu propioa galdua izan. 1998ko 
Devolution Legearekin, parlamentu eta gobernu propioak berreskuratu zituen, 
eta auzi berriak sortu ziren, bereziki giza eskubideen arloko errekurtsoak 
Londresko Auzitegi Gorenera eramateko aukerarekin. 2012ko erreformak 
konponbide erdibidekoa ezarri zuen: Auzitegi Gorenak eskubide auzia ebatzi 
dezake, baina auzia Eskoziako auzitegira itzuli behar du aplikatzeko.

Québecen, berriz, kezka nagusia epaileen izendapena da: Kanadako gobernu 
federalak izendatzen ditu probintziako auzitegi nagusietako magistratuak, 
nahiz eta Quebeceko juristak izan behar duten. Horrek tentsio politiko eta 
juridikoak piztu izan ditu.

Ondorio gisa, hizlariak azpimarratu zuen botere judizialak, bere independentziaz 

“KA integrazionista 
eta zentralista izan da 
nagusiki. LOAPAren 
epaiak argi utzi zuen 
bere telosa: autonomia 
eta batasunaren arteko 
oreka, aniztasunaren 
eta homogeneizazioaren 
artekoa”. 
(Xabier Arzoz)

Rafael Sainz de Rozasek 
sakontze demokratikoa 
aipatu zuen etorkizuneko 
sistema baterako 
giltzarri gisa.  

gain, zilegitasun federal bat ere behar duela estatu federaletan. Hau da, maila 
ezberdinek parte hartu behar dute haren egituran, betiere inpartzialtasuna 
bermatuz. Ereduen aniztasunak erakusten du posible dela botere judiziala ere 
printzipio federalaren arabera antolatzea, eta horrek hausnarketarako bide 
ematen du Euskal Herriko etorkizuneko diseinuari begira.

Politologoa hizketan

Mirella Grau Kataluniako Autogobernu Ikasketen Institutuko ikerketa buru 
da, aurrez 2005-2016 artean zeregin berberetan aritu zen, Politika eta 
Administrazio Zientzietan irakasle izan da Murtziako Unibertsitatean eta 
bisitari irakaslea Louvain Unibertsitatean. 

Mirella Grau politologoak hizkuntza minoritarioen eta justiziaren arteko 
loturak aztertu zituen, eta bere hitzaldian munduko hainbat herrialdetako 
esperientziak aurkeztu. Mirella ez da jurista, baina hizkuntza politikaren 
eta justiziaren arteko tentsioak azaltzeko ikuspegi zabal bat eman zuen. 
Bere arabera, hizkuntzak bi dimentsio nagusi ditu: komunikazioa, 
aukera berdintasuna bermatzeko tresna gisa, eta identitatea, kultura eta 
desberdintasunaren balioa adierazten duena.

Hizkuntza aniztasuna kudeatzeko hiru ereduren inguruan aritu zen: 
instrumentalismoa, non hizkuntza komunikazio tresna bakarra den; 
“territorialismoa”, non eskualde jakin batzuetako minoritateei eskubide 
bereziak ematen zaizkien; eta pluralismoa, non eskubideak pertsona 
bakoitzari ematen zaizkien, bizi diren lekutik kanpo ere. Adibide gisa 
Kanada, Suitza, Hegoafrika, Tanzania eta EBko kasuak aztertu ditu. Kanadak, 
esaterako, bi hizkuntza ofizial ditu, ingelesa eta frantsesa, eta Quebecen lege 
berriak frantsesa lehentasunez ezartzen du; baina eskubideak pertsonalak ez 
dira beti bermatzen probintzia guztietan.

Mirella Grauk azpimarratu zuen askotan hizkuntza minoritateen eskubideak 
itzulpen edo interprete bidez bermatzen direla, ez benetako hizkuntza 
eskubide gisa. Suitzan, kantoi bakoitzak bere hizkuntza ofizialak ezartzen 
ditu, eta epaiketetan horren arabera aplikatzen dira. Hegoafrikan eta 
Tanzanian, hizkuntza ofizial asko daude, baina praktikan bakarrik ingelesa 
edo afrikaans hizkuntza erabiltzen dira justiziaren alorrean.

Azkenik, irakaselak azpimarratu zuen legeak eta konstituzioak beharrezkoak 
direla, baina ez direla nahikoa; funtsezkoa dela agintari judizialek hizkuntza-
konpetentzia izatea. Hori gabe, eskubide formalek ez dute eragin praktikorik, 
eta hizkuntza minoritarioen integrazio benetako aukerarik ez dago sistema 
judizialean.

Konstituzionalista

Xabier Arzoz irakaslea izan zen, EHUan, urte luzez, Administrazio 
Zuzenbidean. Momentu honetan UNEDeko katedraduna da eta Konstituzio 
Auzitegian ere letratu aritu zen luzaz.

Jurisdikzio konstituzionalaren inguruko balantzea egitea ez dela ariketa erraza 
Espainiako Estatuan esan zuen juristak hitzaldia hasteko. Are gutxiago gaiari 
lurralde autonomoen ikuspegitik heltzen zaionean. Hala ere, Konstituzio 
Auzitegiaren (KA) sorrera, funtzionamendua eta bilakaera aztertzeak agerian 
uzten du haren izaera politikoa eta Autonomia Estatuaren konfigurazioan izan 
duen pisu erabakigarria.

E S T A T U S  J U R I D I K O A

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   1

19
 



Konstituzio Auzitegia Espainiako bost konstituzio organoetako bat 
da, Gobernua, Kongresua, Senatua eta Botere Judizialaren Kontseilu 
Nagusiarekin batera. Berezitasun nagusia da Botere Judizialetik kanpo 
dagoela: Konstituzioak berak hala diseinatu zuen, Bederatzigarren Tituluan 

kokatuz, eta ez Seigarrenean. Auzitegiak 
Konstituzioaren eta 2/1979 Lege 
Organikoaren mende baino ez dago, eta 
horrek independentzia formala ematen dio, 
baina ez neutraltasun politikoa.

KA 1980ko uztailaren 12an eratu zen, 
hamar kiderekin soilik, eta ez kasualitatez. 
UCDren gobernuak presaz sortu zuen, 
lehen Autonomia Estatutuak  -Euskal 
Estatutuak 3. zenbakia eta Kataluniakoak 
4.a- onartu aurretik kontrol organoa 
martxan izateko. Horrek erakusten du 
Auzitegiaren eta autonomia sistemaren 
arteko lotura genetikoa. Ez da alferrik 
esan izan Espainiako “autonomia estatua” 
Konstituzio Auzitegiaren ekarpena dela 
neurri handi batean, Konstituzioak berak 
hutsune handiak utzi baitzituen eskumen 
banaketaren diseinuan.

Magistratuen izendapen sistemak ere 
eztabaida ugari sortu ditu. Teorian, 
Kongresuak, Senatuak, Gobernuak eta 
Kontseilu Nagusiak parte hartzen dute; 
praktikan, ordea, parlamentuko gehiengoek 
baldintzatzen dute guztia. Are gehiago, 
adin mugarik ezak “ate birakaria” sortu 
du Auzitegi Gorenetik Konstituzionalera, 
sari politiko gisa ulertuta askotan. Gaur 
egun, zazpi magistratu karrerako epaileak 
izatea ere arazo gisa seinalatzen da, babes-
helegiteetan lankide berberen epaiak 
berrikusi behar dituztelako.

Epaien norabideari dagokionez, KA 
integrazionista eta zentralista izan da 
nagusiki. LOAPAren epaiak argi utzi zuen 
bere telosa: autonomia eta batasunaren 

arteko oreka, aniztasunaren eta homogeneizazioaren artekoa. Baina 
denborarekin, batez ere Aznarren bigarren gobernutik aurrera, joera hori 
batasunaren aldeko desorekara lerratu da. Kataluniako Estatutua epaitzeak 
inflexio puntua ekarri zuen: ordutik, autonomia estatutuen balioa nabarmen 
ahuldu da, Estatuko oinarrizko legediaren aurrean.

Hala ere, Konstituzio Auzitegia mantentzea beharrezkotzat jotzen da 
oraindik, haren desagerpenak Auzitegi Gorena sistemaren gailurrean uzteko 
arriskua baitakar sistemaren gailurrean, autogobernuarentzat ondorio are 
kaltegarriagoekin. Irtenbidea? Erreforma sakonak zailak badira ere, gutxienez 
2007ko lege aldaketa errespetatzea, adin mugak ezartzea eta magistratuen 
profila orekatzea. Bestela, oreka baino gehiago, boterearen pisua neurtzen 
jarraituko du Espainiako jurisdikzio konstituzionalak.

Sainz de Rozasek 
genero ikuspegia ez 
zuen formalismo huts 
gisa ulertu, baizik 
eta epistemologia 
feministatik eratorritako 
begirada kritiko gisa.

Iñigo Urrutiak lau arazo 
nagusi identifikatu 
zituen: lurralde 
egiturara egokitzapen 
falta, euskararekiko 
arroztasuna; 
autogobernuaren 
mugak eta egitura 
zentralizatuaren 
zurruntasuna

Mahai inguruari jira-biraka

Arratsaldean, Urko Aiartza abokatu eta Telesforo Monzon Euskal Herrigintza 
Laborategiko kideak zuzendutako eztabaidan, hiru juristek hartu zuten parte: 
Nekane San Miguel epaile erretiratua, Rafael Sainz de Rozas Nafarroako 
Gobernuan Justizia idazkaria izandakoa eta, egun, unibertsitate irakaslea, eta 
Iñigo Urrutia EHUko irakaslea.

Nekane San Miguelen diagnosia

Saioa hasi bezain pronto hartu zuen hitza Nekane San Miguelek, tonu 
pertsonal eta zuzen batekin, erretiratua dagoela gogorarazi zuen, baina horrek 
ez diola zilegitasunik kentzen gai honetaz jarduteko, azken batean jubilatuak 
ez direla mugatu behar pentsioen inguruko manifestazioetara joatea soilik, 
badutela zer esanik hainbat gaietan.

Gaur egungo justiziaren egoerak ekartzen dizkion kezkez aritu aurretik, zera 
adierazi zuen: jardunaldi hauetan jorratu diren gai asko, 1997an Bartzelonan 
(L´Administració de Justícia als estats plurilingïes) burututako jardunaldietan 
entzun eta hitz egindako berberak izanik, aurrerapauso gutxiren adierazle 
direla zioen. Are gehiago, atzerapauso nabarmenak antzematen dituela esan 
zuen.

Diagnostikoaren ardatz nagusia La Justicia en el banquillo liburuaren 
erradiografia zehatzean zentratu zuen. Joaquín Urías Irakasleak ongi 
ezagutzen dituela Espainiako Aginte Judizialaren zirrikituak eta azterketa 
erabat gomendagarritzat eman zigun liburuaren edukia. Horrekin batera, 
Gagiago Irakasleak idatzi eta argitaratutako Patriotas con toga liburuan 
ere azpimarra jarri zuen. Honetan, Auzitegi Konstituzionalak zein Gorenak 
emandako ebazpenen azterketari buruz printza batzuk eman zituen, 
liburuaren irakurketa gomendatuz ere. Bai liburu batean zein bestean Aginte 
Judizialak bere mugak gainditu eta ez dagozkion bidetatik abiatu ote diren 
planteatzen dutela idazle biek.

Artikuluen artean, Pérez Royok idatzitako De la amenaza militar a la amenaza 
judicial izenburupean argitaratutakoan azaltzen diren gogoetak ekarri 
zizkigun, noraino den sistema demokratiko bati egin dakioken mehatxua 
epaile batzuen jarrera, Pérez Royoren ustez. Aipaturiko lan eta Irakasleek, 
baina, Aginte Judizialarenganako mesfidantza ez dela gaur egungo kontua 
diote. Montesquieuren sasoitik baitator, inpartzialtasuna mantentzeko gai ez 
badira epaileak, alperrik ari garela gogoratuz.

Egoera hauek ez direla berriak aipatzerakoan, beste liburu bat ekarri zuen, 
Jueces contra la República. Bertan azaltzen den azterketa benetan landua 
eta sakona dela zioen. Espainian, 1931-1936 artean emandako ebazpen 
judizial eta artxiboetan geratu diren hamaika datuen ondotik, legegilearen 
aurka erakutsitako jarrera ez dela gaur egungoa eta ez dela frankismoaren 
oinordekotza.

Epaile izateko bideez ere aritu zen, El irracional sistema para ser juez, 
Perfecto Andrés Ibáñez Magistratu Emerituak berriki argitaratutako 
artikuluaren edukiari erreferentzia bat baino gehiago eginez. Buruz ikasi 
eta gaiak errezitatzeak duen eragina epaile modeloan ekarri zuen gogora, 
artikulugilearekin bat etorriz, eta Montaigneri Andrés jaunak egiten dion 
aipamena ere ekarri zigun: “buruz ikastea ez da ezagutzea”. Bera hirugarren 
txanda izenez ezagutzen zenaren bidez sartu zela epaile izatera, eta modu 
honetan lehenesten ziren baldintzak hobetsi zituen, nahiz eta epaile izatera 

iristeko sistema hau 2003an PPk gehiengoa zuenean kendu zuen lege 
organikotik.

Hizkuntza eskubideen inguruan ere aipamenik egin zuen, eta euskal botere 
judizialik ez zuela gaurkoz irudikatzen. Agian aipatu zituen gabeziek 
erakutsi dezaketela beste zutabe batzuen gainean botere judizial fidagarri bat 
eraikitzeko modua.

Sistema, zerbitzua eta sakontze demokratikoa, Rafa Sainz de Rozasen 
ikuspegia

Bigarren hizlariak, Rafael Sainz de Rozas, tonu analitikoagoa hartu zuen. Bere 
esperientzia abokatu gisa eta Nafarroako Gobernuko Justizia arloko arduradun 
gisa kokatu zuen abiapuntu.

Lehenengo bereizketa garrantzitsua egin zuen: botere judiziala eta justizia 
sistema ez direla gauza bera. Epaileak sistema baten parte direla azpimarratu 
zuen, non fiskalak, abokatuak, poliziak eta administrazio zerbitzuak ere barne 
hartzen diren. Justizia, botere izateaz gain, zerbitzu publikoa dela defendatu 
zuen, eta horrek kultur aldaketa eskatzen duela.

Anekdota adierazgarri bat kontatu zuen Nafarroako Auzitegi Nagusiko 
presidentearekin izandako lehen bileraz: hark botere judiziala zerbitzu 
publiko gisa ulertzeko zailtasunak erakutsi omen zituen. Talkatik abiatuta, 
Sainz de Rozasek nabarmendu zuen elkarlana ezinbestekoa dela, eta ikuspegi 
patrimonialista gainditu beharra dagoela.

Ondoren, sakontze demokratikoa aipatu zuen etorkizuneko sistema baterako 
giltzarri gisa. Hautaketa sistemaren erreforma, haurtzaro eta genero 
perspektibak txertatzea, eta giza eskubideen ikuspegi zabala ezinbestekotzat 
jo zituen. Genero ikuspegia ez zuen formalismo huts gisa ulertu, baizik eta 
epistemologia feministatik eratorritako begirada kritiko gisa.

Eraginkortasuna izan zen bere bigarren ardatza. Epaile eta baliabide gehiago 
behar direla onartu arren, antolaketa hobetzea azpimarratu zuen. Bulego 
judizial berria, espediente elektronikoa eta adimen artifizialaren erabileraren 
inguruko arauak aipatu zituen, kudeaketa modernoago baten beharra 
defendatuz.

Tutela judizial eragingarria kontzeptua ere zabaldu zuen: ez da soilik gatazkak 
ebaztea, baizik eta herritarrek benetako aukera berdintasuna izan dezaten 
beharrezko baliabideak eskaintzea. Familia jurisdikzioan eta adingabeen 
babeserako neurrietan ikuspegi proaktiboa behar dela azpimarratu zuen.

Azkenik, justizia errestauratiboa eta espetxe politikaren inguruko eredua 
nabarmendu zituen. Hirugarren graduaren aplikazioan Euskal Herriko eta 
Nafarroako esperientziak aurrerakoiagoak direla adierazi zuen, eta kohesio 
sozial handiagoa lortzeko tresna gisa defendatu zituen.

Marko konstituzionala eta autogobernuaren mugak, Iñigo Urrutiaren ekarpena

Hirugarren hizlariak, Iñigo Urrutiak, ikuspegi akademikotik aztertu zuen 
auzia. Bere ekarpena “kanpoko betaurrekoetatik” egindako analisi gisa 
definitu zuen.

Abiapuntua Konstituzioaren 117. artikulua izan zen, non botere judiziala 
botere bakar eta unitario gisa definitzen den. Konstituzioak “botere” 
terminoa berariaz justiziarentzat erabiltzea azpimarratu zuen, eta diseinu 

osoa -epaileen kidego bakarra, Auzitegi Gorena bakarra, Ministerio Fiskalaren 
egitura hierarkikoa- ikuspegi zentralizatutik eraikia dagoela azaldu zuen.

149.1.5 artikuluaren arabera, estatuak justizia administrazioaren gaineko 
eskumen esklusiboa duela gogorarazi zuen. Hala ere, autonomia erkidegoek 
bitarteko material eta pertsonalen kudeaketan parte hartzeko aukera izan 
dute, klausula subrogatorioaren bidez -Konstituzioaren interpretazio malgu 
baten ondorioz- Gernikako Estatutuak euskara eta foru zuzenbidea meritu 
gisa jasotzen dituela adierazi zuen, baina Auzitegi Gorenaren jurisprudentziak 
antzinakotasunaren osagarri hutsera mugatu dituela. Kataluniako 2010eko 
epaiaren ondorioz, autonomia estatutuen bidez botere judiziala lurralde 
egokitzeko saiakerak itxi egin zirela azaldu zuen.

Ondorio nagusia argia izan zen: egungo sistema juridikoak zailtasun 
handiak ditu deskontzentrazio edo lurralde  egokitze sakon baterako. 
Euskal Autonomia Erkidegoan justizia administrazioa kanpoko botere gisa 
hautematen dela esan zuen, eta horrek “desafekzioa” eragiten duela.

Amaieran, lau arazo nagusi identifikatu zituen: lurralde egiturara 
egokitzapen falta, euskararekiko arroztasuna; autogobernuaren mugak eta 
egitura zentralizatuaren zurruntasuna. Kataluniako Justizia Kontseiluaren 
proposamena eta Botere Judizialaren Lege Organikoaren aldaketa proiektu 
zapuztua aipatu zituen, galdu zen aukera baten adibide gisa.

Ondorio orokorra

Eztabaidak hiru mailatan kokatu zuen arazoa: lehenik, botere judizialaren 
jokabide eta kulturaren kritika zorrotza; bigarrenik, sistema osoaren 
berrantolaketa demokratiko eta eraginkor baten beharra; eta hirugarrenik, 
marko konstituzional zentralizatuak ezartzen dituen mugak.

Hiru hizlariek ikuspegi desberdinak ekarri zituzten arren –salaketa 
pertsonaletik analisi instituzionalera eta azterketa konstituzionalera–, puntu 
batean bat egin zuten: gaur egungo justizia sistemak erreforma sakona behar 
du, bai demokratizazioan, bai eraginkortasunean, bai lurralde eta hizkuntza 
errealitateetara egokitzean.

Jardunaldia itxi zen lehen txinparta piztu izanaren sinesmenarekin eta aurrera 
egiteko borondate garbiarekin.

H E R R I T A R R E N  B A T Z A R R A K

P O L I T I K A  P U B L I K O A K

E L K A R R I Z K E T A : 

ARANTXA MENDIHARAT

“Demokrazia
deliberatiboa 
garatzen”

Zientzia Politokoetan lizentziatu zen Bordeleko 

(Frantzia) Ikasketa Politikoen Institutoan. 

Halaber, Kultur Kudeaketan Masterra egin 

zuen Edinburgoko (Eskozia) Heriot-Watt 

Unibertsitatean.

2019an Deliberativa sortu zuen, herritarren 

deliberazioa diseinatzeko eta sustatzeko. Tokian 

tokiko, eskualdeko eta estatu mailako prozesuak 

garatzea du eginkizun, betiere, testuinguru 

sozial eta kultural zehatzetara egokituta.

TESTUINGURUA ETA IBILBIDE PERTSONALA 

Herritarren Batzarren eta prozesu deliberatiboen inguruan garatu duzu zure 
ibilbidea, bai tokiko esperientzietan bai nazioartekoetan. Nondik dator interes 
hori, eta zein izan dira ekarri dizkizun ikaskuntza nagusiak?

Beti interesatu izan zait politika (Bordelen Zientzia Politikoak ikasi nituen), 
baina, asko sinplifikatuz, inoiz ez naiz oso 
eroso sentitu ideologia “itxi” bat duten 
taldeetan. Zozketa eta deliberazioa ezagutu 
nituenean, 2010. urte inguruan, politikara 
heltzeko modu oso indartsua iruditu 
zitzaidan, ordura arte ezagutu nuen edozein 
tresna baino askoz ere indartsuagoa.

Modu bat da gutako edozeini, denbora jakin 
baterako, politikaren jardunean zuzenean 
parte hartzeko aukera emateko (eta baita 
zein zaila den ikasteko ere); eta, aldi 
berean, ez bakarrik gure bizi esperientziatik 
edo gure bagaje ideologikotik abiatuta 
egitekoa, baizik eta ematen zaigun edo eska 
dezakegun informazio anitzetik abiatuta, 
eta antzera pentsatzen duten zein desberdin 
pentsatzen duten pertsonekin deliberatzeko 
aukerarekin.

Gaur egun, “ordezkaritza sistema” deitzen 
dena osatzeko erabiltzen den tresna da; 
baina askoz harago joateko potentziala du, 
kolektiboki hori nahi badugu.

Ikaskuntza nagusiak lotuta daude 
sistema politikoak eta administrazio 
publikoak mini-publiko deliberatiboak 
bezalako tresna konplexuak aktibatzeko 
duten gaitasunarekin; eta, aldi berean, 
gai eztabaidagarriak mahai gainean 
jartzeko zailtasunarekin eta mini-publiko 
deliberatiboengan konfiantza izateko 
zailtasunarekin, sistema tradizionaletik 
eman ezin diren konponbideak ekar 
ditzaten.

Zein izan da zure rola eta ekarpena Gipuzkoako Herritarren Batzarraren 
prozesuan?

TMLabek, Arantzazulabekin batera, Gipuzkoako Herritarren Batzarraren sorrera 
bultzatu zuen; Gipuzkoako Foru Aldunditik aktibatu zen, zehazki, Diputatu 
Nagusiaren Estrategia Bulegotik, Lurralde Oreka Berdearen Departamentutik 
eta Gobernantza Departamentutik.

Bilbon egoitza duen Deliberativa elkarteak prozesuaren diseinua eta 
inplementazioa aholkatu genituen.

H E R R I T A R R E N  B A T Z A R R A K   A R A N T X A  M E N D I H A R A T  /  E L K A R R I Z K E T A

Gaur egun, “ordezkaritza 
sistema” deitzen dena 
osatzeko erabiltzen 
den tresna da; baina 
askoz harago joateko 
potentziala du, 
kolektiboki hori nahi 
badugu

Herritarren Batzarrak 
gai polemiko, konplexu 
eta epe luzeko gaiak 
lantzeko pentsatuta 
daude. Helburua da 
egiten dituzten politika 
publikoen gomendioek 
ahalik eta zilegitasun 
handiena izatea

HERRITARREN BATZARRAK: ZER DIREN (ETA ZER EZ DIREN)

Zer da zehazki Herritarren Batzar bat? Zein dira haren oinarrizko printzipioak?

Herritarren Batzar baten termino teknikoa “mini-publiko deliberatiboa” 
da. “Mini-publiko” deitzen zaie, ordezkatzen duten lurraldearen talde 
deskribatiboak aktibatzen dituztelako (ikuspegi soziodemografikotik zein 
jarrerazko ikuspegitik); eta deliberatiboak dira 
deliberatzeko baldintza guztiak biltzen saiatzen 
direlako, hau da, ikuspegi eta konponbide ezberdin 
guztiak haztatu, eta gehiengo zabal batek babestutako 
adostasun batera iristeko.

Batzuetan Hitzarmen edo Herritarren Batzar, Panel edo 
Herri Epaimahai ere deitzen zaie. Gobernantza maila 
ezberdinetan ezartzen dira (tokian tokikoa, estatukoa, 
europarra eta globala), eta kasu gehienetan gobernuek 
edo parlamentuek bultzatzen dituzte.

Herritarren Batzarrak gai polemiko, konplexu eta epe 
luzeko gaiak lantzeko pentsatuta daude. Helburua da 
egiten dituzten politika publikoen gomendioek ahalik 
eta zilegitasun handiena izatea. Ideia honakoa da: 
gai jakin bati buruz, zer erabakiko luke herritar talde 
deskribatibo batek beharrezko informazio guztia eta 
deliberatzeko baliabideak eskura izango balitu?

Haien hedapena maila globalean ari da gertatzen. 
2023ko iraila eta 2025eko urtarrila bitartean bakarrik, 
OCDEk 170 prozesu berri mapatu ditu, 32 herrialdetan 
8.985 parte-hartzaile aktibatu dituztenak. Mini-publiko 
deliberatiboen %80 tokiko mailan egiten dira. Parte-
hartzaileen %59an iritzi aldaketak hautematen dira 
lantzen ari diren gaiari buruz.

Demokrazia deliberatiboaz ere hitz egin ohi da; 
kontzeptu zabalagoa da, sistema politikoan ez ezik 
bizitza publikoaren esparru guztietan deliberazio 
gehiago behar dela dioena. Kasu honetan, ez du zertan 
zozketa zibiko bidez hautatutako pertsonak barne hartu.

Zer desberdintasun dago Herritarren Batzarraren eta 
ohiko parte-hartze prozesuen edo kontsulta mekanismoen artean?

Formatu bakoitzak bere zentzua du, eta beharrezkoa da bakoitza zertarako den 
ikustea.

Mini-publiko deliberatiboak gizartea eraldatzeko gaitasuna duten eragin 
eremuak lantzeko baldintzarik onenak eskaintzen dituzten eta zilegitasun 
handiena sortzen duten prozesuak izateko pentsatuta daude. Konpentsazio edo 
truke konplexuak (trade-offak) lantzeko gaitasuna dute, jokoan dauden balio 
eta interesetan sakontzen dutelako.

Ohiko parte-hartze mekanismoek, berriz, epe labur edo ertaineko gaiak 
jorratzen dituzte maiz; adibidez, aurrekontu parte-hartzaileen kasuan, 
ekipamendu publikoak edo hiri ingurunearen hobekuntza. Hartzen diren 
erabakiak, oro har, gehiengo bidezkoak izaten dira, deliberazio sakon baten 

P O L I T I K A  P U B L I K O A K

Gaizki-ulertu 
nagusia da 
pentsatzea tresna 
honek gaur egungo 
demokraziek 
dituzten 
arazo guztiak 
konpontzeko 
aukera ematen 
duela; jakina, ez 
da hala. Halaber, 
pentsatzea egun 
batetik bestera 
bere potentzial 
guztiarekin 
funtzionatuko 
dutela

bidez baino gehiago; eta parte hartzen dutenek profil jakin batzuk izan ohi 
dituzte (hezkuntza maila altuak eta adin tarte jakin batzuk).

Kontsulten kasuan, interesgarria da ikustea 
nola Suitza, kontsultak gehien erabiltzen 
dituen herrialdeak, erreferendumak egin 
aurretik mini-publiko deliberatiboak txertatzen 
hasi den, boto emaileei erabakia hartzen 
laguntzeko; horrela, hasiera batean Oregonen 
(AEB) sortutako sistema Suizara aldatuz. Boto 
emaile bakoitzari boto paperarekin batera orri 
bat iristen zaio, mini-publikoak lortutako 
ondorioen berri ematen diona: nor dagoen 
alde, eta zergatik, eta nor dagoen kontra, eta 
zergatik.

Uste dugu gauden une politikoan funtsezkoa 
dela ahots guztiak entzutea, bereziki eremu 
publikoan gutxi aktiboak diren pertsonenak, 
legitimo sentitzen ez direlako edo horretarako 
denbora eta baliabiderik ez dutelako. 
Politika publikoek egoera eta gizarte maila 
guztiak kontuan hartu beharko lituzkete 
prestatzerakoan. Eta erabakiak hartzerakoan 
ere garrantzitsua da ikuspegi guztiak aintzat 
hartzea, gero eta gehiago polarizatu beharrean 
akordioetara iristen saiatzea.

«Zer arrisku edo gaizki-ulertu egon daitezke 
figura honen inguruan?

Arrisku handiena participation washinga da: 
erakundeek prozesu hauek benetan sinetsi 
gabe aktibatzea, beren agenda bultzatzeko edo 
gai garrantzitsuak mahai gainean jartzeko eta 
mini-publikoen ondorioetan konfiantza izateko 
behar den ausardia politikorik gabe.

Beste arrisku bat ere ikusten dugu, bereziki 
Euskal Herrian, tresna hauek ezkerrari gehiago 
lotzea. Funtsezkoa da talde politiko guztiek 
gailu hauek babestea eta mekanismoaren 
gainbegiratzean rol aktiboa izatea.

Gaizki-ulertu nagusia da pentsatzea tresna honek gaur egungo demokraziek 
dituzten arazo guztiak konpontzeko aukera ematen duela; jakina, ez da 
hala. Halaber, pentsatzea egun batetik bestera bere potentzial guztiarekin 
funtzionatuko dutela. Bidea egin behar da arduradun politikoek, administrazio 
publikoak, gizarte zibileko erakundeek eta herritarrek tresna ezagutu, ulertu 
eta bere egin dezaten.

H E R R I T A R R E N  B A T Z A R R A K   A R A N T X A  M E N D I H A R A T  /  E L K A R R I Z K E T A

Denok ari gara prozesu 
hauekin ikasten, eta 
zailena izan da, askotan 
gertatzen den bezala, 
galdera gai zehatzetan 
zentratzea, inpaktu 
eremuetako trade-offen 
inguruko deliberazio 
aktiboa behar duten 
gaietan

Euskal Asanbladek 
ekarpena egin dezakete 
kudeaketa eleaniztunari 
dagokionez, eta 
baita maila anitzeko 
gobernantzari buruz ere, 
lurraldean ugaritzen 
badira

GIPUZKOAKO ESPERIENTZIAREN BEREZITASUNAK

«Zein izan dira Gipuzkoako Herritarren Batzarra-ren ezaugarri nagusiak 
diseinuari dagokionez?

Gipuzkoako Foru Aldundiak aktibatu du, TMLab eta Arantzazulab berrikuntza 
demokratikoko bi laborategiren eskariz. Jarraipen talde bat sortu zen, 
Batzar Nagusietako talde politiko guztiak eta landutako gaiarekin lotutako 
interes talde nagusiak biltzen zituena. Prozesuan zehar, zozketa zibikoa, 
edukien horniketa, erraztapena eta deliberazioa berme guztiekin egin zitezen 
baliabideak jarri ziren. Hainbat unetan gomendioei erantzun publikoak 
argitaratu dira, epeekin eta aurrekontuekin.

«Zein izan dela uste duzu prozesu honen indargune nagusia?

Administrazio publikoaren lan handia egin da  alderdi guztiak kudeatzeko, 
bereziki Gobernantza Sailaren (parte-hartzea) aldetik, baina baita Landa 
Garapeneko Sailaren aldetik ere; aipatutako 
laborategien laguntza; Edukien Talde oso 
inplikatua; herritarren konpromiso sendoa; 
kalitatezko deliberazio prozesua; eta kontu-
emate ireki eta xehea.

Herritarren Batzar bat antolatzea lan 
konplexua da, eta lehen aldiz egiten denean 
gutxienez urtebeteko prestaketa eskatzen 
du. Administrazioaren funtzionamendu asko 
berrikustera behartzen du.

«Eta zer izan da zailena edo ahulena?

Denok ari gara prozesu hauekin ikasten, eta 
zailena izan da, askotan gertatzen den bezala, 
galdera gai zehatzetan zentratzea, inpaktu 
eremuetako trade-offen inguruko deliberazio aktiboa behar duten gaietan; hau 
da, gizartearen helburuak zein diren ulertzea eta norabide horretan aurrera 
egiteko onar ditzakeen inpaktu negatiboak zeintzuk liratekeen aztertzea.

Galdera hau zen: “Nola berma dezakegu Gipuzkoako nekazaritza jarduera 
larrialdi klimatikoari aurre egiteko?” Honek hainbat gomendio ekarri ditu, eta 
eremu askotatik modu positiboan baloratu dira. Harago joanez, etorkizunean 
ziurrenik mini-publikoak politika baten onurez baliatzeko gizarteak onartzeko 
prest dagoen inpaktu negatiboetan zentratu beharko genituzke. Kasu honetan, 
galdera honela planteatu liteke: “Nahi diren inpaktu positiboak kontuan 
hartuta, zein dira gizartea prest dagoen onartzeko inpaktu negatiboak, larrialdi 
klimatikoaren testuinguruan Gipuzkoan nekazaritza jarduera sustatu ahal 
izateko?” Horrela, interesen eta balioen inguruko gaiak jorratzen dira eta 
inpaktu eremuetan funtsezko galderak pizten dira: “Noraino iristeko prest 
gaude?” (Honek trade-offaren ebazpenean oreka bilatzera eramaten du).

Era berean, Asanblada asko trantsizio energetikoa jorratzen ari dira, hala nola 
Asamblea Ciudadana por el Clima de Catalunyak edo Debagoieneko Herritarren 
Batzarrak egin duten bezala. Lehen aipatu bezala, etorkizunean interesgarria 
litzateke inpaktu negatiboak esplizituki jorratuko lituzketen galderak egitea. 
Hau honelako galdera batean itzul liteke: Nahi diren inpaktu positiboak 

kontuan hartuta, zein dira gizartea prest dagoen onartzeko inpaktu negatiboak 
energia berriztagarriak garatu eta energia kontsumoa murriztu ahal izateko? 
Horrek inpaktuetako trade-offen ebazpena piztuko luke. Noraino iristeko prest 
gaude? Azpiegitura handiak eskualdean instalatzera? Kanpo mendekotasuna 
onartzera? Gure jarduera produktiboa murriztu edo eraldatzera? Galdera 
horiek bi Asanbladetan egin eta erantzun dira, baina uste dugu lagungarria 
litzatekeela modu esplizituagoan egitea.

Mini-publikoari galdera planteatzerakoan (galdera, mandatu edo dilema; 
batzuetan termino bat eta beste bat 
erabiltzen dugu), geure buruari galdetu behar 
diogu: galdera honi emango zaizkion zein 
erantzun ez zaizkigu interesatzen, jada bide 
tradizionalen bidez erabakitzen ari direlako, 
gure eskumenetatik kanpo daudelako, edo 
erabakia hartzeko beste mekanismo batzuk 
egokiagotzat jotzen ditugulako? Horrek ez du 
esan nahi mini-publikoak testuinguru zabal 
bat kontuan hartuko ez duenik, erabakirik 
ez baita modu isolatuan hartzen. Baina 
ez du denbora eta ahaleginik eskaintzen 
gomendio asko sortzen saiatzen, eta denbora 
hori benetan bere erantzuna behar duen 
auzian zentratu daiteke. Hausnarketa hau 
modu kolektiboan egin behar dugu, talde 
politiko eta interes talde guztiak inplikatuz, 
adimen kolektibo handiena sor dezaketen 
mandatuetara iristeko.

Mandatuaren definiziotik harago, beste 
zailtasun bat ere ikusten ari gara Gipuzkoan 
(Katalunian ere gertatzen da): nolabaiteko 
arrakala sortzen da Herritarren Asanbladetan 
hezkuntza maila handiko euskaldunen eta 
hezkuntza maila baxuko erdaldunen artean; 
hizkuntza dinamikak ondo pentsatu behar 
ditugu hori gerta ez dadin.

ESPERIENTZIA KONPARATUA: ESPAINIA ETA NAZIOARTEA

«Beste lurralde batzuetan parte hartu duzuen esperientziekin alderatuta, nola 
kokatzen da Gipuzkoakoa?

Gipuzkoakoa nazioarteko praktika onenen artean kokatzen da.

«Kanpoko esperientzietatik ikasitakorik aplikatu al da hemen, edo 
alderantziz?

Munduan eta Estatuko gainerako tokietan ematen diren esperientziekin 
oso konektatuta gaude, eta horietako batzuetan lanean ari gara. Ikaskuntza 
prozesu jarraitua da, bereziki dilema definitzearekin, Asanbladari partekatzen 
zaion informazioarekin eta deliberazioarekin lotutako gaietan. Esperientzia 
guztiek, nolabait, gure hobekuntza prozesuak elikatzen dituzte. Euskal 
Asanbladek ekarpena egin dezakete kudeaketa eleaniztunari dagokionez, eta 

baita maila anitzeko gobernantzari buruz ere, lurraldean ugaritzen badira.

Erakunde batek zuzenean aktibatzen ez dituen prozesuek berrikuntzarako 
tarte handiagoa uzten dute, gehiago arriskatu baitezakegu. Hori da, adibidez, 
gaur egun 105 pertsona biltzen dituen eta planeta osoa ordezkatzen duen 
onlineko Herritarren Asanblada globalaren kasua, elikadura sistemei 
buruz deliberatzen duena. Informazio anitza eta orekatua Asanbladarekin 
partekatzeko modu berriak probatzeko aukera ematen digu, parte-hartzaile 
guztiek uler dezaketen moduan (Asanbladaren %5ek baino gutxiagok du 
unibertsitate gradu bat); kasu honetan, etorkizuneko eszenatokiak eta dialak 
erabiliz. Informazioa integratzeko modu bat da; adituz aditu siloetan partekatu 
beharrean, muturreko eszenatokietan aurkezten da, trade-offak non kokatzen 
diren eta alde batera edo bestera joan nahi badugu zein palanka mugitu behar 
diren ulertzeko. Tresna horiek deliberazioa zentratzen lagun dezakete.

«Zein joera ikusten dira gaur egun mundu mailan demokrazia deliberatiboaren 
arloan?

Joera instituzionalizaziorantz doa, sisteman txertatutako mekanismo 
bihur dadin, modu erregularrean aktiba dadin eta dagokion lurraldeko 
legebiltzarrarekin konektatuta egon dadin. Hainbat ereduk Kontseilu iraunkor 
baten alde egiten dute: hark agenda definitzen du, gaikako Herritarren 
Asanblada bat aktibatzen du eta haren garapena gainbegiratzen du. Beste 
kasu batzuetan, Herritarren Asanblada bateko kide ohiek definitzen dute 
hurrengoaren agenda. Batzorde mistoen kasuak ere badaude, bereziki Belgikan 
(deliberaziozko gin-tonic bat, alderdi guztietako politikariek %25 osatutako 
Kontseilu batekin eta %75 herritarrekin).

Gailu iraunkorrek abantaila dute aktibatzeko errazagoak direla eta politika 
publikoen zikloekin konektatuago daudela. Baina arriskua ere badute: 
herritarrentzat garrantzitsuak diren gaiak jorratzen ez badira, jendeak 
konfiantza gal dezake, sistema politiko osoarekin gertatzen ari den bezala.

Beste gai bat, lehen aipatu dudan bezala, maila anitzeko gobernantzarena 
da: nola lotu elkarren artean mini-publiko deliberatiboak, lurralde eskala 
desberdinetan ematen direnean 

ERAGINA ETA MUGAK

«Zein neurritan izan dezake Herritarren Asanblada batek benetako eragina 
erabaki publikoetan?

Erantzun laburra da: benetako eragina izan dezake, baldin eta mini-publikoa 
deitzen duen erakundeak ekintza eraldatzaile posibleak dituen baina eztabaida 
edo dilema baten ondorioz blokeatuta dagoen gai bat mahai gainean jartzen 
badu, inplikatutako alde guztien babes aktiboarekin; prozesua berme guztiekin 
egiten bada; eta Asanbladaren gomendioak aplikatzen badira. Baldintza idealak 
dira, eta zaila da guztiak aldi berean ematea.

Bestalde, ohikoa den bezala, asko galdetzen digute gomendioen aplikazioaz, 
eta hori ebaluatzea dirudiena baino ariketa zailagoa da. Lehenik eta behin, epe 
luzeko politikei buruzko gomendioez ari garelako; eta, bigarrenik, erakundeek 
oraindik ere galdera oso zabalak planteatzeko joera dutelako, benetan 
polemikoak eta inpaktu potentzial handikoak diren gaietan zentratu beharrean.

P O L I T I K A  P U B L I K O A K

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   1

33
 



Gipuzkoako Foru Aldundiak 2022ko azarotik 2023ko urtarrilera bitartean 
aktibatu zuen Landa Inguruneari buruzko Herritarren Asanbladara itzuliz 
-galdera honi erantzun behar izan zion: nola berma dezakegu Gipuzkoako 
nekazaritza jarduera larrialdi klimatikoari aurre egiteko?- lehen hiru 
gomendioak (9tik) hauek izan ziren:

- Landa jabe eta jabeei konpentsazio ekonomikoa itzultzea, ekosistema 
zerbitzuei egiten dieten ekarpenaren arabera, eta balio horiek gizartera 

zabaltzea.

- Baso kudeaketa sustatzea I+Gren bidez eta 
sektore estrategiko bihurtzea.

- Lehen sektorea estrategiko bihurtzea, 
balorazio ekonomikotik balorazio 
ekosistemikora igaroz, inplikatutako eragileen 
parte-hartzearen bidez.

Erakundeari beti eskatzen zaio, gutxienez 
idatziz eta gehienez hiru unetan, egindako 
gomendioei erantzuteko. 2025eko maiatzean 
aurkeztutako azken erantzunetan epeak, 
aurrekontua eta egindako edo aurreikusitako 
ekintzak jasotzen dira. Ikusten dugu neurri 
batean politika horiek ezartzen hasi direla, 
nahiz eta oraindik badagoen garapen osoa 
lortzeko tartea.

Assemblea Ciutadana pel Clima de Catalunyaren 
kasuan, egungo gobernuak -Asanblada 
aktibatu ez zuenak- duela gutxi erantzun 
die gomendioei, ia bi urte geroago, gehienak 
onartuz; baina argi eta garbi ezezkoa eman die 
haragi ekoizpena eta  kontsumoa murrizteari 
buruz eztabaida handia sortu zuten bi 
gomendiori.

Azkenik, normala da politika publikoetan 
duen eragina gehien kezkatzen gaituen 
gaia izatea; baina pentsa dezagun prozesu 
hauek parte-hartzaileengan duten eragin 
handia eta positiboa ere. Kataluniako 
Klima Asanbladaren ondoren, prozesua 
amaitu zuten 83 pertsonetatik %89k berriz 
parte hartuko luke antzeko esperientzia 
batean; %81ek klima-aldaketaren aurkako 
ekintzetan inplikatzeko asmoa adierazi 
zuen; eta %85 pozik agertu zen emaitzekin. 
Gipuzkoan ere antzeko datuak izan ziren. 

Gipuzkoan, ohikoa den bezala, politikarekiko konfiantza handitu zen 
(4,81etik 5,53ra) eta arduradun politikoenganako konfiantza ere bai 
(3,93tik 4,88ra); herritarren parte-hartzearekiko konfiantza maila berean 
mantendu zen (7,4). Halaber, prozesu deliberatiboen potentzialarekiko 
konfiantza handitu zen hainbat arlotan (adibidez, akordioetara iristeko 
gaitasunean: 7,5etik 7,8ra).

Mini-publikoek eragina dute, halaber, administrazio publikoaren 
funtzionamenduan: zeharkako lanaren beharrak siloak apurtzea dakar; 

informazio anitza eta eskuragarria lantzeko metodologiak ikasten dira; eta 
zozketa bezalako tresnak erabiltzen dira.

«Zein baldintza behar dira prozesu mota hauek sinbolikotik harago joan 
daitezen?

Kanadan, Mass LBP izeneko erakundeak «Ekintza Demokratikorako Funts» 
bat sortzea proposatzen du; funts horrek estatuko, eskualdeko edo udal 
hauteskundeen kostuaren %5 jasoko luke. 2021eko Kanadako hauteskunde 
federalen kostua gutxi gorabehera 600 milioi dolar izan zen. Ekintza 
Demokratikorako Funtsa martxan balego, urtero 30 milioi dolar bideratuko 
lirateke. Horrek aukera emango luke urtean 200.000 dolarreko 140 dirulaguntza 
inguru emateko, eta aldi berean 2 milioi dolar gordetzeko ikerketa eta 
administrazioa finantzatzeko. 48 kideko batez bestekoarekin, 140 herritarren 
asanbladek 1,4 milioi etxetara iritsiko lirateke eta ia 7.000 kanadarri “zerbitzu” 
aukerak eskainiko lizkiekete; horrek 268.000 orduko boluntario-lana ekarriko 
luke sektore publikoko arazoak konpontzera bideratuta.

Ideia da mekanismo hauek ugaritzea, ezagun bihurtzea eta haien ondorioak 
gero eta ikusgarriagoak izatea. Aldi berean, inplikatutako aldeen prestakuntza 
eta gaitzea behar ditugu; eta epe ertainera, herritarren estatutu bat, prozesu 
mota hauetan eta antzekoetan orduak eskaintzea erraztuko duena. Esparru 
honetan, TMLab bezalako laborategiek zeregin handia dute.

Aldez aurretik pentsatu behar dugu, halaber, mini-publikoek zer eragin izatea 
nahi dugun, nola neurtuko dugun, eta nola egingo ditugun ikusgarri.

«Zein dira erakundeekiko harremanean agertzen diren tentsio nagusiak?

Alde batetik, mini-publiko deliberatiboek politika publikoak pentsatzeko eta 
lantzeko ohikoa ez den modu bat eskatzen dute; ekosistema politiko osoaren 
aldaketa behar dute.

Bestetik, erakundeak oso agerian daude ikuskaritza publikoaren aurrean, eta 
beldur dira tresna hauek kontrako bihur dakizkiekeelako. Lehen aipatutako 
batzorde deliberatibo mistoak (%25 politikari eta %75 herritar) elkarren arteko 
konfiantza sortzeko modu bat izan daitezke.

Orain arte Euskal Herrian eta estatu espainiarrean egin diren prozesu guztiak 
lehen aldikoak izan dira; lehen test moduko bat izan direla esan dezakegu. 
Ikus dezagun zer gertatuko den berriro aktibatzen direnean.

Kontuan hartu behar dugu urteetan zehar gatazka maila altuan mantentzen 
diren politiken kostua oso handia dela; mini-publiko deliberatiboak egoera 
horiek konpontzeko modu bat izan daitezke, alderdietatik posible ikusten ez 
denean, herritarren artetik akordioak bilatzeko aukera emanez.

HERRIALDE ERAIKUNTZA ETA SUBIRANOTASUN DEMOKRATIKOA

• Euskal Herriaren testuinguruan, zer potentzial ikusten diozu Herritarren 
Asanbladen logikari?

Galdera honekin lotuta bi alderdi ikusten ditut. Alde batetik, lehen azaldu 
dudan bezala, beste edozein lurraldetan duen potentzial bera du. Bestetik, 
suposatzen dut galderak mugaz gaindiko tresna bat aktibatzeko aukerari 

egiten diola erreferentzia. Halako ekimenak badaude, batez ere Alemanian 
inguruko herrialdeekin, eta baita Europa mailan ere: Europako Batzordeak 
150 herritarrez osatutako Herritarren Panelak aktibatzen ari da, Europar 
Batasuneko 27 estatuetako parte-hartzaileekin; gaur egun martxotik maiatzera 
bitartean egingo den “Prestakuntza” gaiari buruzko Panelean ari gara lanean. 
Euskal Herriaren kasura aplikatuta, teknikoki posible da halako zerbait egitea, 
betiere ondo pentsatuz nola landu daitezkeen gomendioak, muga baten bi 
aldeetan eskumen berak ez dituzten erakundeei zuzenduko zaizkienak.

Gure ustez, batez ere zaindu behar dena da alderdi politikoen gehiengo 
zabal batek eta herritarren gehiengoak mekanismo hauek babestea, haien 
legitimitatea bermatzeko. Tresna honek ibilbide ideologiko desberdinetako 
pertsonen parte-hartzea ahalbidetzen du, alde guztien argudioak jasoz; 
teknikoki bi alderdi horiek berma daitezke babes politiko espliziturik egon 
ez arren; baina zaila izango da tresna bera eta haren emaitzak alde guztiek 
aitortzea. Orain da unea tresna hau tresna inklusibo gisa eraikitzeko, denentzat 
baliagarria izan dadin.

Euskal Herriaren esparruan Asanblada bat aktibatzeak zentzua du guretzat, 
baldin eta galderak berak lurralde esparru hori eskatzen badu eta indar politiko 
nagusiek hala ikusten badute. Hori da ariketa mota honen muga eta indarra 
aldi berean: gehiengo zabal baten babesa behar du gauzatu ahal izateko. 
Gehiengo zabal horiek lortzea zaila da urte asko daramatzagunean karga 
sinboliko eta afektibo handia duten gaietan blokeatuta. Uste dut, une honetan, 
hobe dela tresna hau etorkizuneko gatazka bihur daitezkeen auzi praktikoak 
desblokeatzeko erabiltzea, dagoeneko oso polarizatuta dauden gaietan haren 
aplikazioa behartzen saiatzea baino.

Era berean, esan nahi nuke zozketaren eta deliberazioaren tresnak (beti batera 
joan beharko lukete: zozketa deliberaziorik gabe “gehiengozaletasunera” 
eramaten gaitu, eta deliberazioa zozketarik gabe betikoek bakarrik parte 
hartzeko arriskua dago) mini-publiko deliberatiboetatik harago ere erabil 
daitezkeela. Iaz argitaratutako Pour en finir avec la démocratie participative 
(Demokrazia parte-hartzailearekin amaitzeko) liburuan, Manon Loisel 
eta Nicolas Rio-k proposatzen dute -jada existitzen diren proposamenak 
berreskuratuz- herritar bakoitzak aukera izan dezala ordezkari politiko batek 
ordezkatua izateko, gaur egun bezala, edo zozketa zibiko bidez hautatutako 
herritar batek ordezkatua izateko. Hau da, azken Eusko Legebiltzarrerako 
hauteskundeetako ehunekoak hartuko bagenitu adibide gisa, Legebiltzarraren 
%60 alderdi politikoei lotutako ordezkariek osatuko lukete, eta %40 (hau izan 
zen abstentzioari dagokiona) zozketaz hautatutako herritarrek.

Ideia honek -ideia bat besterik ez dena eta praktikan aplikatu ote daitekeen 
aztertu beharko litzatekeena- aniztasuna txertatuko luke sistema politikoan 
bertan, eta deliberazioa ere sartu beharko litzateke, sartzen diren pertsonek 
ez baitute kontsigna politikorik ezta landuko dituzten gaiei buruzko 
prestakuntzarik ere. Honek galdera asko planteatzen ditu, besteak beste 
zozketaz hautatutako pertsonen disponibilitatea; hala ere, iruditzen zaigu bide 
interesgarria dela egungo sisteman demokrazia gehiago txertatzeko.

Amaitzeko, uste dut zozketak eta deliberazioak eskaintzen dituzten 
aukeretan aurrera egiten jarraitu nahi badugu, gobernuei edo parlamentuei 
ausardia politikoa eskatu behar diegula: mini-publiko deliberatibo baten 
esku jartzeko ausardia, mekanismo tradizionalek huts egiten duten gaietan 
erantzunak emateko ardura; herritarren esku jartzen diren gaiak haien puntu 
polemikoenetan enfokatzeko ausardia politikoa; eta berme guztiekin egindako 
prozesu baten ondoren herritarren gomendioei jarraitzeko ausardia politikoa.

Azken hamarkadan, demokrazia liberal ordezkatzailearen mugek gero eta 
presentzia handiagoa hartu dute eztabaida publikoan. Testuinguru horretan, 
herritarren parte-hartze sakonago eta eraginkorragoaren beharra indartu da, 
eta horren baitan kokatzen da Gipuzkoan Herritarren Batzarraren esperientzia. 
Ekimen honek ez du soilik berrikuntza metodologiko bat proposatzen; 
aitzitik, burujabetza demokratikoa praktikan jartzeko saiakera zehatz bat 
da, herritarrak politika publikoen definizioan subjektu aktibo bihurtuz. 
Gipuzkoako Foru Aldundiak, Telesforo Monzon euskal herrigintza laborategiak 
eta Arantzazulab-ek sustatu genuen, Deliberativa aholkularitzaren 
bidelaguntzarekin.

Gipuzkoako Herritarren Batzarra herritarrek gai publiko konplexuen inguruan 
deliberazio informatua egin eta ondorioak politika publikoetara eramateko 
sortutako tresna instituzionala da. Bere helburua ez da iritziak jasotzea 
soilik, baizik eta iritzi horiek eraikitzeko baldintzak sortzea, informazio 
kontrastatuan eta elkarrizketa gidatuan oinarrituta. Horrek ahalbidetzen du, 
besteak beste, erabaki publikoen legitimitatea handitzea eta ohiko dinamika 
politikoetan agertzen diren blokeoak gainditzeko bide berriak irekitzea.

Lehen esperientziaren abiapuntua galdera zehatz bat izan zen: 

Nola bermatu dezakegu Gipuzkoako nekazal-jarduera klima-larrialdiari aurre 
egiteko? 

Galdera horrek uztartzen ditu lehen sektorearen etorkizunari eta lurraldearen 
jasangarritasunari lotutako kezkak, eta, aldi berean, elikadura sistemaren 
eta ingurumenaren arteko harremanaren inguruko eztabaida estrategikoak 
irekitzen ditu. Galdera horri erantzuteko, 15.000 etxetara bidalitako 
gonbidapenetatik abiatuta, bi fasetako zozketa bidez aukeratu ziren 32 
herritar, Gipuzkoako aniztasun soziala ahalik eta modu orekatuenean 
islatzeko irizpideak aplikatuta. Hautaketa prozesu horrek zilegitasun berezi 
bat ematen dio batzarrari, ez baita interes jakin batzuen ordezkaritza, baizik 
eta gizartearen isla plural bat.

Behin batzarra osatuta, prozesu egituratu bat jarri zen martxan. Antolaketa 
ez zen inprobisatua izan; alderantziz, fase eta rol desberdinak zehaztasunez 
definitu ziren, deliberazioaren kalitatea bermatzeko. Lehenik eta behin, 

Gipuzkoako Herritarren Batzarra: 
deliberazio kolektibotik politika 
publikoetara (2022–2025)

informazio fase bat garatu zen, 2 asteburutan banatuta, non aditu eta eragile 
ezberdinek nekazaritzaren, klima-aldaketaren eta politika publikoen inguruko 
ikuspegi anitzak eskaini zituzten. Ondoren, deliberazio fasea etorri zen, 2 
asteburutan banatuta, non parte-hartzaileek talde txikietan, dinamizazio 
profesionalarekin, jasotako informazioa kontrastatu, eztabaidatu eta 
adostasunetara iristeko lan egin zuten. Guztira, prozesuak 40 ordu inguruko 
lana bildu zuen, eta horrek erakusten du deliberazioaren sakontasuna eta 
seriotasuna.

Metodologia horren ondorio nagusietako bat izan zen herritarrek gai konplexuei 
buruzko iritzi informatuak garatzeko aukera izatea. Baina, are garrantzitsuagoa 
dena, sortutako ezagutza ez zen indibiduala izan, baizik eta kolektiboa: 
elkarrizketaren, kontrastearen eta adostasunaren bidez artikulatutako jakintza 
partekatua. Zentzu horretan, Herritarren Batzarrak ez du soilik iritzia jasotzen; 
iritzia bera eraikitzen du.

Deliberazio prozesu horren emaitza izan zen Gipuzkoako Foru Aldundiari 
aurkeztutako gomendio sorta, lehen sektorearen etorkizunari eta klima 
larrialdiari erantzuteko proposamen zehatzak bilduz.

1. Landa eremuko jabeei konpentsazio ekonomiko bat itzuli zerbitzu 
ekosistemikoetan dituzten ekarpen kopuruaren arabera eta gizarteari balio 
hauek zabaldu.  

2. Baso gestioa sustatu I+D bitartez eta sektore estrategikoa bihurtuz. 

3. Lehen sektorea estrategiko bihurtzea, balorazio ekonomikotik ekosistemikora 
igaroz, tartean diren eragileen parte-hartzearen bidez. 

4. Gizartea haurtzarotik kontzientziatzea/sentsibilizatzea, nekazaritzaren eta 
klima-aldaketaren munduari dagokionez. 

5. Lehen sektorea gaztetzeko neurriak aztertzea. 

6. KM. 0 sustatzea 1. ekoizpen-fasetik. 

7. Nekazaritza ekologiko estrategikoa sustatzea, lehiakortasuna, produktibitatea 
eta merkaturatzea handitzeko erakunde bat sortuz/zabalduz. 

8. Tokiko produktua sustatzea, hobari fiskalak egokituz. 

9. Baserri misto profesionala sustatzea.

Garrantzitsua da azpimarratzea gomendio horiek ez zirela ariketa teoriko 
hutsean geratu. Gipuzkoako Foru Aldundia-k erantzun instituzionala eman 
zien, proposamen bakoitzari dagokion balorazioa eta, kasu askotan, neurri 
zehatzak aurkeztuz. Prozesu honek benetako eragina izan du politika 
publikoetan, eta horrek bereizten du Herritarren Batzarra ohiko parte-hartze 
mekanismo sinbolikoetatik. Hemen dago, neurri handi batean, esperientziaren 
balio nagusietako bat: erabaki-gaitasuna zabaltzeko duen ahalmena.

Ikuspegi horretatik, Gipuzkoako Herritarren Batzarra ezin da soilik berrikuntza 
demokratiko gisa ulertu. Sakonago begiratuta, burujabetzaren praktika gisa 
interpretatu daiteke. Izan ere, burujabetza ez da soilik instituzioek duten 
atributu juridiko bat; erabakitzeko gaitasuna nork duen zehazten duen 
harreman politikoa da. Batzarraren bidez, herritarrek zuzenean parte hartzen 
dute politika publikoen definizioan, eta horrek erabaki-ahalmenaren banaketa 
zabaltzen du. Aldi berean, tokiko ekoizpena eta nekazaritza indartzera 
bideratutako proposamenek elikadura burujabetzaren ikuspegia sendotzen dute, 
eta deliberazio prozesuak berak ezagutza burujabetza sustatzen du, jakintza 
kolektiboa eraikiz.

2022tik 2025era bitartean, proiektuak bilakaera esanguratsua izan du. 
Parte-hartzaileek prozesuarekiko gogobetetasun handia adierazi dute, eta 
konfiantza handiagoa garatu dute politikan eta instituzioetan. Horrez gain, 
eredua beste eskala batzuetara hedatzen hasi da, batez ere udal mailan, eta 
administrazioak mekanismo berriak garatzen ari dira herritarren gomendioak 
politika publikoetan txertatzeko. Prozesu osoa gardentasunez dokumentatu 
da, eta horrek aukera ematen du esperientzia beste testuinguru batzuetan 
erreplikatzeko.

Bilakaera honek erakusten du hasierako ariketa pilotu batetik gobernantza 
eredu berri baten oinarriak ezartzeko aukera ematen duela kasu batzuetan, 
nahiz eta erronkak oraindik presente egon: eskalagarritasuna, jarraipen 
mekanismoen sendotzea edo eraginaren ebaluazio sistematikoa, besteak beste. 
Hala ere, orain arteko ibilbideak argi uzten du bidea emankorra dela.

Azken batean, Gipuzkoako Herritarren Batzarrak agerian uzten du demokrazia 
ez dela soilik ordezkaritza sistemetan agortzen. Deliberazioan, ezagutza 
partekatuan eta erabaki kolektiboan oinarritutako praktikek demokrazia 
sakontzeko aukera ematen dute, eta, aldi berean, burujabetza demokratikoaren 
dimentsio berriak irekitzen dituzte. Zentzu horretan, Gipuzkoako esperientzia 
ez da soilik berrikuntza instituzional bat, baizik eta herrigintza eta 
gobernantza ulertzeko modu berri baten adierazpen praktikoa. 

LIBURU GOMENDIOAK

Baskonia globalizazioan (Nabarralde Fundazioa, 2025) liburuak globalizazioak 
Euskal Herrian duen eragina aztertzen du hainbat egilek egindako ekarpenen 
bidez. Izan ere, lana Oñatin egindako jardunaldi baten ondorioz sortutako 
ponenzia-bilduma da, non historialari, ekonomialari, soziologo eta kultur 
eragileek parte hartu zuten. 

Liburuak ikuspegi anitza eskaintzen du. Egile askok parte hartzen dutenez 
-besteak beste Joseba Sarrionandia, Xabier Irujo edo Santiago Alba Rico- 
globalizazioaren fenomenoa hainbat arlotatik aztertzen da: historia, ekonomia, 
hizkuntza, kultura edo lurralde-antolaketa. Horrek irakurleari begirada zabala 
ematen dio, eta Euskal Herriak mundu globalizatuan duen posizioari buruzko 
hausnarketa sustatzen du. 

Bestalde, liburuak azpimarratzen du globalizazioarekin gizarte-ereduak, 
ekonomia eta identitatea aldatzen ari direla, eta Euskal Herriak bere burua 
berriz definitzeko beharra duela. Egileen arabera, beharrezkoa da herriaren 
“kartografia sozial” edo ikuspegi berri bat sortzea, mundu globalizatuaren 
logikara egokitua. 

Iritzi bilduma aberatsa da globalizazioaren aurrean Euskal Herriaren 
identitateaz eta etorkizunaz hausnartzeko, batez ere gai politiko, sozial eta 
akademikoetan interesa duen irakurle ororentzat .

SAIAKERA

Baskonia
Globalizazioan

Egilea: 
Askoren artean, Anjel Rekaldek 
koordinatua

Generoa: 
Saikera

Argitaletxea: 
Nabarralde

Iñaki Iurrebaso soziolinguistak eta Garikoitz Goikoetxea kazetariak gaur egungo 
euskararen egoera datu soziolinguistikoetan oinarrituta aztertzen dute. Liburuak 
azaltzen du euskararen indarberritzea azken urteetan geldialdi edo noraez batean 
dagoela, eta hizkuntza “minorizazio gorrian” jarraitzen duela ohartarazten du. 

Egileek azken hamarkadetako bilakaera aztertzen dute, diagnostiko bat egiten 
dute eta etorkizunerako proposamenak ematen dituzte. Ikuspegi demo-
linguistikoan oinarrituta,  hizkuntzaren aldagai nagusiak aztertzen ditu. 
Helburua da irakurleak kontzientziatzea eta euskararen aldeko beste “olatu” 
sozial bat sortzeko beharra azpimarratzea.

Datu soziolinguistikoak azalpen sinpleekin uztartzen dituzte egileek; 
horregatik bihurtu da askorentzat erreferentziazko diagnosi lan eredugarria.

Lanaren balio nagusia da arazoa modu sistematikoan azaldu eta eztabaida 
soziala pizteko gaitasuna. Lortu duela esan daiteke 2025eko erreferentziazko 
lana bihurtu baita.

SAIAKERA

Esnatu ala hil

Egilea: 
Iñaki Iurrebaso eta Garikoitz Goikoetxea

Generoa: 
Saikera

Argitaletxea: 
Elkar

L I B U R U  G O M E N D I O A K

Etxearen korapiloa nola askatu liburua saiakera argigarria da, etxebizitzaren arazoa 
ikuspegi politiko eta sozialetik aztertzen duena. Unai Fernandez de Betoño EHUko 
irakasleak argi uzten du gaur egungo egoera ez dela kasualitatea, baizik eta erabaki 
politiko jakinen ondorio, eta, beraz, bestelako politikekin konpon daitekeela. Erdiko 
klasearen eta klase apalen pobretze faktore nagusietako bat dela uste du egileak eta 
sistema bera zartatu dezakeena. “Orain arteko politika immobiliarioa gauzatzen 
jarraitzen badugu, gizartean arrakala handiegi bat sortuko da”, dio.

Liburuan bidezko etxebizitza politika baterako 30 proposamen jasotzen dira; 
alokairu sozialeko etxebizitza parke publiko sendoa sustatzea eta merkatuaren 
logikatik aldentzea, besteak beste. 

Lanak argibide franko ematen ditu gaur egungo etxebizitza-krisia ulertzeko, eta 
bereziki gomendagarria da gai sozial eta gizarte politikoetan interesa dutenentzat.

SAIAKERA

Etxearen 
korapiloa 
nola askatu

Egilea: 
Unai Fernandez de Betoño

Generoa: 
Saikera

Argitaletxea: 
Udako Euskal Unibertsitatea

Euskara eta digitalitatea: hamar begirada eginikoari eta egitekoari.

Lanean, Uxoa Iñurrieta Urmenetak eta beste aditu batzuek euskararen eta 
teknologiaren arteko harremana aztertzen dute. Adimen artifiziala, eduki 
digitalak sortzen eta kontsumitzen...zurrunbiloak paradigma-aldaketa dakar 
mundu mailan eta gurea bezalako hizkuntza eta kultura guxituek ezinbestekoa 
dute digitalitatearen parte izatea. Liburuak azaltzen du nola mundu digitalak 
hizkuntzen erabileran eragin handia duen eta nola

arriskuan egon daitezkeen presentzia digitala nahikoa ez bada. “Mundu digitalean 
hizkuntzarik handienak are handiago bihurtzen dira” nabarmentzen du egileak, 
“eta txikienak txikiago, oro har”.

Lanaren indargune nagusia da ikuspegi anitzak eskaintzen dituela: 
hizkuntzalaritza, komunikazioa eta teknologia uztartzen dira. Horri esker, 
irakurleak ulertzen du digitalizazioa ez dela soilik tresna teknologikoen kontua, 
baizik eta gizartearen eta hizkuntzaren etorkizunarekin lotutako gaia. Arras 
baliagarria euskararen digitalizazioaren garrantziaz jabetzeko eta etorkizunerako 
erronkak ulertzeko.

SAIAKERA

Euskara eta
Digitalitatea

Egilea: 
Askoren artean, Uxoa Iñurrieta 
Urmenetak koordinatua

Generoa: 
Saikera

Argitaletxea: 
Udako Euskal Unibertsitatea

L I B U R U  G O M E N D I O A K

Kepa Akixo Zigor (artista plastikoa), Xabier Amuriza (bertsolaria, idazlea), Yolanda 
Arrieta (idazlea), Klara Badiola (aktorea), Itxaro Borda (idazlea), Mixel Ducau 
(musikaria), Andoni Egaña (bertsolaria, idazlea), Dani Fano (komikilaria, irudigilea), 
Asun Garikano (itzultzailea, idazlea), Edorta Jimenez (idazlea), Mikel Martinez 
(aktorea), Miren Agur Meabe (idazlea), Xabier Olarra (itzultzailea), Joseba Tapia 
(musikaria), Mizel Theret (dantzaria, koreografoa) eta Arantxa Urretabizkaia 
(idazlea). Hamasei kulturgilek, euskarazko kulturaren mende erdi luzeko 
bilakaeraren lekukotza zuzena eskaintzen digute. Hamasei euskal sortzaileren 
testigantzak biltzen ditu Lanartea euskararen langile profesionalaren elkarteak, eta 
kontakizun horiekin liburu bat osatu du liburua. Diziplina ezberdinetan jarduten 
dute hamaseiak, baina, baldin eta bizimodu desberdinak badituzte ere, lan eta bizi 
baldintza antzekoetan segitzen dute kulturan. 

Kultura eta ezkultura saiakeran Amagoia Gurrutxagak haiekin egin elkarrizketen 
bitartez gizartean kulturaren benetako balioa eta haren degradazioa, kulturgileen 
bizi baldintzekin batera, aztertzen ditu. Defenditzen dena da kultura ez dela soilik 
ezagutza edo jakintza pilaketa bat, baizik eta pentsatzeko eta mundua ulertzeko 
modu oso bat. Hala ere, testuak salatzen du askotan “kultura” deitzen dioguna 
azalekoa edo hutsala dela, eta horri “ezkultura” deitzen dio: jakintza itxura duen,  
baina benetako sakontasunik ez duen jarrera.

SAIAKERA

Kultura eta
Ezkultura

Egilea: 
Askoren artean, Amagoia Gurrutxagak 
koordinatua

Generoa: 
Saikera

Argitaletxea: 
Lanartea

Egileak nazionalismoaren paradigma anitzak aztertzen ditu eta haren aldeko eta 
kontrako argudioak, nazionalismoaren indarrak eta gabeziak: “bi kontraesan 
nagusi horiek nola funtzionatzen duten azaldu nahi dut”, dio. Halaber, euskal 
nazionalismoak urratu duen bidea aztertzen du. Odriozolak gizatalde batek bere 
herrikideen ongizatea bermatzeko doktrina gisa ulertzen du nazionalismoa; 
herri nortasuna indartzeko eta herri txikien atzartze modura. Ifrentzuan 
homogeneotasuna eta supremazismoa aipatzen ditu, hain zuzen, nazio-estatuek 
bultzatutako nazionalismoak aniztasunaren aurkakoak direla, nagusitzea bilatzen 
dutela, inposaketa.

Oro har, nazionalismoaren “tesia eta antitesia” aztertzen ditu, aldekotasunak eta 
aurkakotasunak xehetu eta modu ulergarrian azaldu.

SAIAKERA

Nazionalismoaren 
alde eta aurka

Egilea: 
Jose Manuel Odriozola

Generoa: 
Saikera

Argitaletxea: 
Elkar

L I B U R U  G O M E N D I O A K

Mike McRobertsek, Zelanda Berriko telebista aurkezle ezagunenetako bat, “Speaking 
My Language” liburuan bere esperientzia pertsonaletik abiatutako kontakizun 
positibo eta esanguratsua eskaintzen du. Maoria ikasteko prozesuak bere bizitzan 
izan duen eragina azaltzen du, azpimarratuz hizkuntza ez dela soilik komunikatzeko 
tresna, baizik eta komunitatera hurbiltzeko eta norberaren identitatea osatzeko bide 
bat. Bere kasuan, hizkuntzak “maori izatearen” zentzua modu osoagoan bizitzeko 
aukera eman dio.

Liburua barne-bidaia baten kontakizuna da, non ama hizkuntza bere sustraiekin eta 
herriarekin berriz konektatzeko giltza bihurtzen den. McRobertsek modu argi eta 
hurbilean azaltzen du nola hizkuntza ikasteak lotura emozional eta kultural sakonak 
berreskuratzeko balio duen, eta nola prozesu horrek dimentsio pertsonaletik harago 
doan esanahia duen. Horrela, agerian uzten du hizkuntzak memoria kolektiboaren 
eta komunitatearen duintasunaren oinarri direla.

Gainera, bere ikusgarritasun publikoak mezu honen indarra areagotzen du. 
Pertsona ezagun batek Maoriaren aldeko apustua egiteak hizkuntzaren prestigioa 
handitzen laguntzen du, eta gizarteari erreferente argi bat eskaintzen dio. Zentzu 
horretan, bere esperientzia oso baliagarria da euskararentzat ere: erakusten du nola 
testigantza pertsonalek eta erreferente publikoen konpromisoak funtsezko zeregina 
izan dezaketen hizkuntza baten normalizazioan eta biziberritzean, komunitatean 
identifikazioa eta motibazioa sustatuz.

SAIAKERA

Speaking My 
Language

Egilea: 
Mike McRoberts

Generoa: 
Saikera

Argitaletxea: 
Harper  Collins

Liburuak hizkuntzen auzia giza eskubideen esparruan kokatzen du, ikuspegi 
juridiko eta politiko batetik. Egileek defendatzen dute hizkuntza erabiltzeko 
eskubidea oinarrizko eskubidea dela, eta nazioarteko komunitateak oraindik 
urrats sendoagoak eman behar dituela hizkuntza-aniztasuna babesteko. Lanak 
azpimarratzen du gaur egungo marko juridikoak —neurri batean— ez direla 
nahikoak hizkuntza gutxituen benetako babesa bermatzeko.

Liburuaren ekarpen nagusietako bat da nazioarteko adierazpen berri baten beharra 
planteatzea, hizkuntza-eskubideak modu argiagoan eta eraginkorragoan aitortuko 
dituena. Testuak hainbat adibide eta testuinguru eskaintzen ditu, erakutsiz 
hizkuntzaren auzia ez dela soilik kulturala, baizik eta botere-harremanek eta 
egitura politikoek baldintzatzen duten errealitate bat. Horrek interes berezia 
du hizkuntza gutxituen komunitateentzat, euren eskubideen aitortza eta babes 
handiagoa lortzeko tresna gisa.

Orokorrean, liburua lan trinkoa eta konprometitua da, ikuspegi akademikoa 
eta aktibista uztartzen dituena. Irakurleari hausnarketarako oinarri sendoak 
eskaintzen dizkio, eta, aldi berean, ekintzarako deia egiten du: hizkuntza-
eskubideak ez dira automatikoki bermatzen, baizik eta borroka politiko eta 
sozialaren bidez eraiki behar dira. Zentzu horretan, ekarpen baliotsua da 
hizkuntza-aniztasunaren aldeko eztabaidan.

SAIAKERA

El dret a la llengua. 
Por una nova Declaració 
Universal de Drets 
Lingüístics amb 
perspectiva de futur

Egilea: 
Askore artean, koordinatzailea 
Vicenta Tasa Fuster

Generoa: 
Saikera

Argitaletxea: 
Saldonar 

TM
K1

 E
US

KA
L 

HE
RR

IG
IN

TZ
AR

EN
 K

AI
ER

AK
   1

49
 



L I B U R U  G O M E N D I O A K

Kataluniako independentismoari buruzko ikuspegi historiko eta politiko zabala 
eskaintzen duen zenbaki monografikoa da. Lanak gaur egungo eztabaida 
testuinguru zabalago batean kokatzen du, XX. mendeko independentismoaren eta 
XXI. mendeko prozesu politikoaren arteko jarraikortasuna aztertuz, eta aldi berean 
iraganaren nostalgia edo diskurtso epiko hutsetatik aldentzen saiatuz.

Zenbaki honek etorkizunari begirako hausnarketa proposatzen du, 
independentismoaren fase berri baten baldintzak aztertuz. Horretarako, hainbat gai 
jorratzen dira: errealismo politikoa, botere instituzional eta sozialaren metaketa, 
katalanaren eta identitate nazionalaren defentsa, eta lidergo nahiz sare zibilen 
berrikuntza. Bereziki azpimarratzen da belaunaldi-aldaketa eta mugimenduaren 
egitura berritzeko beharra, gatazka politikoa berriz aktibatzeko ikuspegi estrategiko 
batetik.

Orokorrean, lanak ez du soilik azterketa akademikoa eskaintzen, baizik eta 
proposamen politiko eta estrategikoen arteko uztarketa bat ere bada. Irakurlea 
gonbidatzen du berriro hasierara itzultzera: zer den nazio katalana, zer gorde nahi 
den eta nola jardun kolektiboki etorkizun aldakor batean. Horrela, analisia eta 
ekintza politikoaren arteko zubi lana egiten du.

SAIAKERA

Eraldaketa sakonen garaia bizi dugu. Mundua abiadura handian aldatzen 
ari da, eta testuinguru horretan Europar Batasunak galdera nagusi bati 
erantzun behar dio: zer izan nahi du etorkizunean?
Urteetan zehar, Europako proiektuak aurrera egin du adostasun eta 
kontraesanen artean, bere etorkizunari buruzko funtsezko eztabaida 
batzuk saihestuz. Ukrainako gerrak, lehia geopolitikoaren areagotzeak eta 
potentzia handien arteko tentsioek, ordea, erabaki estrategikoak hartzeko 
beharra azkartu dute. Europak ezin du gehiago atzeratu munduan bete 
nahi duen paperari buruzko eztabaida.
Eztabaidaren muina Europar Batasuna integrazio politikoaren prozesuan 
urrats berriak emateko prest dagoen ala ez da. Ez da auzi instituzional 
hutsa; gero eta lehiakorragoa eta ezegonkorragoa den mundu batean, 
Europak bere interesak defendatzeko, autonomia handiagoz jarduteko eta 
bere balioak proiektatzeko duen gaitasuna dago jokoan.
Estatuen arteko koordinazio hutsera mugatutako Europa baten ordez, 
gaitasun politiko erreala duen Europa behar dugu. Horrek ez du esan 
nahi Europa militarista edo hegemoniko bat, baizik eta demokrazia, giza 
eskubideak, justizia soziala eta nazioarteko zuzenbidea defendatzeko gai 
den Europa bat. Bestela, bigarren mailako aktore bihurtzeko arriskua du.

PERNANDO BARRENA

Hausnarketa honek eragin zuzena du Euskal Herria bezalako herrietan ere. 
Gure autogobernua eta nazio-identitatea garatu nahi baditugu, etorkizuna 
Europa demokratikoago, integratuago eta bere aniztasuna errespetatzen 
duen baten eraikuntzari lotuta dago.
Bestalde, trantsizio energetikoa da aurrean dugun erronka nagusietako 
bat. Aurreko legealdian deskarbonizazioaren eta klima-aldaketaren 
aurkako borrokan aurrerapausoak eman ziren. Gaur egun, ordea, indar 
kontserbadore eta ultraeskuindarren presioak atzerapauso kezkagarriak 
eragiten ari da.
Berezikiki kezkagarria da erregai fosilekiko mendekotasuna edo ingurumen-
inpaktu handiko energia iturriak “berde” gisa aurkezteko ahalegina. 
Eztabaida teknikoaren atzean, etorkizuneko garapen-ereduari buruzko 
talka politiko eta ideologikoa dago.
Gainera, energiak gero eta pisu handiagoa du geopolitikan. Digitalizazioak, 
adimen artifizialak eta teknologia berrien hedapenak energia-eskaria 
handitzen ari dira. Horrek arriskua dakar Hegoalde Globaleko herrialdeen 
mendekotasun eta esplotazio harremanak betikotzeko.
Horregatik, ezinbestekoa da Europak erronka horri iraunkortasunaren, 
justiziaren eta nazioarteko elkartasunaren ikuspegitik heltzea. Trantsizio 
energetikoa ez da bihurtu behar desberdintasun globalak indartzeko 
tresna.
Inguruan ditugun ziurgabetasunak gorabehera, baikortasunerako 
arrazoiak badaude. Egunero ditugu gerrak, gatazkak eta giza eskubideen 
urraketei buruzko berriak, baina horregatik da inoiz baino beharrezkoagoa 
Europaren oinarrian dauden printzipioak defendatzea: bakea, herrien 
arteko lankidetza, demokrazia eta nazioarteko zuzenbidearen errespetua.
Alternatiba nazioarteko harremanak indarraren eta boteretsuenen 
interesen arabera soilik arautzea onartzea da. Eta hori ez litzateke ez 
euskaldunok ez beste herri askok etorkizun hobea izango genukeen 
Europa.
Horregatik, beldurraren eta diskurtso erreakzionarioen aurrean, 
demokratikoa eta herrien zein giza eskubideen hala nola eskubide sozialen 
defentsarekin konprometitua den Europa baten alde egiten jarraitu behar 
dugu. Hori baita, gure garaiko erronkei erantzuteko modurik onena.

